
Монгол Улсын Их Хурлын 2021 оны намрын ээлжит чуулганы

12 дугаар сарын  02-ны өдөр /Пүрэв гараг/-ийн нэгдсэн

хуралдааны товч тэмдэглэл


Улсын Их Хурлын дэд дарга Т.Аюурсайхан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 39 гишүүн хүрэлцэн ирж, 51.3 хувийн ирцтэйгээр хуралдаан 10 цаг 15 минутад Төрийн ордны “Их хуралдай” танхимд эхлэв.
Чөлөөтэй: Ш.Адьшаа, Д.Батлут, Д.Бат-Эрдэнэ, Б.Баярсайхан, Б.Бейсен, С.Бямбацогт, Ц.Даваасүрэн, Г.Дамдинням, Г.Занданшатар, Ц.Идэрбат, Ц.Мөнхцэцэг, Н.Наранбаатар, Л.Оюун-Эрдэнэ, Б.Пүрэвдорж, Ш.Раднаасэд, Б.Саранчимэг, Ж.Сүхбаатар, Ч.Ундрам, Н.Учрал, С.Чинзориг, Б.Чойжилсүрэн, Б.Энхбаяр;

Эмнэлгийн чөлөөтэй: Д.Сарангэрэл;

Тасалсан: Б.Жавхлан, Ц.Туваан, Т.Энхтүвшин;

Хоцорсон: А.Адъяасүрэн-02 минут, Н.Алтанхуяг-05 минут, С.Амарсайхан-28 минут, Ц.Анандбазар-14 минут, П.Анужин-02 минут, С.Батболд-2 цаг 33 минут, Б.Баттөмөр-06 минут, Э.Батшугар-15 минут, Х.Болорчулуун-05 минут, Д.Ганбат-17 минут, Г.Ганболд-02 минут, Н.Ганибал-15 минут, Х.Ганхуяг-06 минут, Т.Доржханд-06 минут, Л.Мөнхбаатар-10 минут, Ж.Мөнхбат-1 цаг 17 минут, Ц.Мөнх-Оргил-29 минут, Г.Мөнхцэцэг-08 минут, Х.Нямбаатар-1 цаг 26 минут, С.Одонтуяа-04 минут, М.Оюунчимэг-10 минут, Д.Өнөрболор-07 минут,  Ц.Сэргэлэн-26 минут, Д.Цогтбаатар-47 минут, О.Цогтгэрэл-30 минут, Ж.Чинбүрэн-03 минут, Б.Энх-Амгалан-14 минут, Н.Энхболд-07 минут, Ж.Эрдэнэбат-15 минут.
Улсын Их Хурлын дарга дэд дарга Т.Аюурсайхан Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Н.Алтанхуягаас ирүүлсэн албан бичгийг танилцуулж, Улсын Их Хурлын гишүүн Н.Алтанхуяг үг хэлэв. 
Нэг.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг нэгтгэсэн төсөл /Засгийн газар 2021.03.03-ны өдөр, Улсын Их Хурлын гишүүн С.Бямбацогт нарын 12 гишүүн 2021.07.02-ны өдөр тус тус өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Засгийн газрын Хэрэг эрхлэх газрын Бодлого, төлөвлөлтийн газрын дарга П.Зохихсүрэн, Үндэсний хөгжлийн газрын дарга Х.Батжаргал, мөн газрын Хөгжлийн бодлого, төлөвлөлтийн хэлтсийн дарга С.Сюзанна нар оролцов. 
 
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Ц.Болормаа, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

 

Төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг Улсын Их Хурлын гишүүн Ц.Цэрэнпунцаг танилцуулав.
 
Байнгын хорооны танилцуулгатай холбогдуулан Улсын Их Хурлын гишүүдээс асуулт болон санал гараагүй болно. 


Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг нэгтгэсэн төслийг эцэслэн батлуулах бэлтгэл хангуулахаар Эдийн засгийн байнгын хороонд шилжүүлэв.
Уг асуудлыг 10 цаг 28 минутад хэлэлцэж дуусав.

Хоёр.Шүүхийн ерөнхий зөвлөлийн шүүгч бус гишүүнийг томилох тухай асуудал 

Хэлэлцэж буй асуудалтай холбогдуулан Улсын Их Хурал дахь Ардчилсан намын бүлгийн даргын зөвлөх Д.Батдорж, Монгол Улсын Их сургуулийн Хууль зүйн сургуулийн багш, доктор О.Мөнхсайхан, Монголын Өмгөөлөгчдийн холбооны дэд ерөнхийлөгч М.Баасанбат, Шүүхийн ерөнхий зөвлөлийн шүүгч бус гишүүнд нэр дэвшигч Д.Зүмбэрэллхам нар оролцов. 
 
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Б.Галсанбат нар байлцав.
Шүүхийн ерөнхий зөвлөлийн шүүгч бус гишүүнийг томилох тухай асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн  Б.Энх-Амгалан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Х.Болорчулуун, Д.Ганбат, Н.Алтанхуяг нарын тавьсан асуултад Улсын Их Хурлын гишүүн Ц.Мөнх-Оргил, Шүүхийн ерөнхий зөвлөлийн шүүгч бус гишүүнд нэр дэвшигч Д.Зүмбэрэллхам, Монгол Улсын Их сургуулийн Хууль зүйн сургуулийн багш, доктор О.Мөнхсайхан нар хариулж, тайлбар хийв.


Т.Аюурсайхан: Байнгын хорооны саналаар Дорждамбын Зүмбэрэллхамыг Шүүхийн ерөнхий зөвлөлийн шүүгч бус гишүүнээр томилох саналыг дэмжье гэсэн санал хураалт явуулъя. 
Зөвшөөрсөн:
29

Татгалзсан:

11

Бүгд:                        40
72.5 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 1081 дүгээр зүйлийн 1081.3-т заасны дагуу хуралдаанд оролцсон гишүүдийн олонх томилох саналыг дэмжсэн тул энэ тухай тогтоол баталсанд тооцов. 

Улсын Их Хурлын дэд дарга Т.Аюурсайхан “Шүүхийн ерөнхий зөвлөлийн шүүгч бус гишүүнээр томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /10:52/

Уг асуудлыг 10 цаг 53 минутад хэлэлцэж дуусав.
Гурав.Чөлөөт бүсийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2021.10.06-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Шадар сайд С.Амарсайхан, Гадаад харилцааны яамны Гадаад худалдаа, эдийн засгийн хамтын ажиллагааны газрын захирал Г.Өлзийсайхан, Гаалийн ерөнхий газрын дэд дарга Ц.Гэндэнцэвээн, Шадар сайдын ахлах зөвлөх бөгөөд Ажлын албаны дарга Ц.Уртнасан, Хил хамгаалах ерөнхий газрын Шалган нэвтрүүлэх хэлтсийн дарга Д.Түвшинцэнгэл, “Цагааннуур” чөлөөт бүсийн захирагчийн албан үүргийг түр орлон гүйцэтгэгч А.Аманкелди, “Алтанбулаг” чөлөөт бүсийн Гэрээ, эрх зүй, хүний нөөцийн хэлтсийн дарга Ч.Уламбаяр, мөн бүсийн Ажлын албаны дарга Х.Балжмаа, “Замын-Үүд” чөлөөт бүсийн захирагч А.Энхзул, мөн бүсийн Гэрээ, эрх зүй, хүний нөөцийн хэлтсийн дарга Ч.Баттулга, захирагчийн зөвлөх Б.Доньжчимбуу нар оролцов.
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Н.Мөнхзэсэм, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Б.Ууганцэцэг нар байлцав.
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн С.Одонтуяа, Х.Баделхан, Д.Өнөрболор, Л.Мөнхбаатар, Б.Дэлгэрсайхан, Э.Батшугар, Б.Энх-Амгалан, Б.Бат-Эрдэнэ, О.Цогтгэрэл нарын тавьсан асуултад Улсын Их Хурлын гишүүн, Монгол Улсын Шадар сайд С.Амарсайхан, ажлын хэсгийн ахлагч, Улсын Их Хурлын гишүүн Б.Баттөмөр, Эдийн засгийн байнгын хорооны дарга Ж.Ганбаатар, Гадаад харилцааны яамны Гадаад худалдаа, эдийн засгийн хамтын ажиллагааны газрын захирал Г.Өлзийсайхан, “Цагааннуур” чөлөөт бүсийн захирагчийн албан үүргийг түр орлон гүйцэтгэгч А.Аманкелди, мөн бүсийн Ажлын албаны дарга Х.Балжмаа нар хариулж, тайлбар хийв.
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Эдийн засгийн байнгын хорооны дэмжсэн санал:

Т.Аюурсайхан: 1.Улсын Их Хурлын гишүүн Б.Баттөмөрийн гаргасан, Төслийн 1 дүгээр зүйлийн 1 дэх хэсгийн 6.4 дэх хэсгийн “нээх, хаах” гэснийг, 6.5 дахь хэсгийн “түр хаах, нээх” гэснийг, 2 дугаар зүйлийн “нээх, хаах” гэснийг тус тус “нээх, түр хаах” гэж өөрчлөх гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Ц.Сэргэлэн үг хэлэв.

Зөвшөөрсөн:
23

Татгалзсан:

18

Бүгд:                        41
56.1 хувийн саналаар дэмжигдлээ.
2.Төслийн 6 дугаар зүйлийг “Энэ хуулийг 2022 оны 01 дүгээр сарын 01-ний өдрөөс эхлэн дагаж мөрдөнө.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:

18

Бүгд:                        41
56.1 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 12 цаг 15 минутад хэлэлцэж дуусав.
Дөрөв.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.04.07-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хуулийн хэлтсийн дарга Д.Ренчиндорж, Хөдөлмөр халамжийн үйлчилгээний ерөнхий газрын Ажиллах хүчний шилжилт хөдөлгөөний газрын дарга З.Буянбадрах,  Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, мөн газрын ахлах мэргэжилтэн П.Хишигжаргал, ахлах шинжээч Э.Хатантуул, Гадаадын иргэн, харьяатын газрын Виз, зөвшөөрөл, харьяатын газрын дарга Д.Алтанзул, Монголын Ажил олгогч эздийн нэгдсэн холбооны гүйцэтгэх захирал Х.Ганбаатар нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав.

Төслийг эцсийн хэлэлцүүлэгт бэлтгэсэн талаар Нийгмийн бодлогын байнгын хорооноос гаргасан танилцуулгыг Улсын Их Хурлын гишүүн М.Оюунчимэг танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт болон санал гараагүй болно.

Ажиллах хүчний шилжилт хөдөлгөөний тухай хуулийн шинэчилсэн найруулгын төслийн талаар Нийгмийн бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

    Нэг.Нийгмийн бодлогын байнгын хорооны дэмжсэн санал:
Т.Аюурсайхан: 1.Төслийн 6 дугаар зүйлийн 6.2.5 дахь заалтыг хасаж, 6.1, 9.6, 9.7, 9.8, 11.2, 18.1.3, 18.1.6, 18.3, 34.2, 34.3, 35.1, 35.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 16.1 дэх хэсгийн “Хөдөлмөр эрхлэлтийн” гэснийг “Хөдөлмөрийн” гэж тус тус өөрчилж, 6.2.2 дахь заалт, 6.3 дахь хэсгийг доор дурдсанаар өөрчлөн найруулах:
“6.2.2.хүн худалдаалах, хүн хулгайлах, өмчлөх эрхийн эсрэг болон эдийн засгийн гэмт хэрэг, Зөрчлийн тухай хуулийн 10.13 дугаар зүйлд заасан зөрчил үйлдсэн нь эрх бүхий байгууллагаар тогтоогдсон хүн, хуулийн этгээд;

6.3.Монгол Улсын иргэнийг гадаадад хөдөлмөр эрхлэхэд зуучлах үйлчилгээ үзүүлэх журам, тусгай зөвшөөрөл эзэмшигчтэй байгуулах захиргааны гэрээний загвар, бүртгэл, тайлангийн маягтыг хөдөлмөрийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:

19

Бүгд:                        40
52.5 хувийн саналаар дэмжигдлээ.
2.Төслийн 7 дугаар зүйлийн 7.3, 7.4 дэх хэсгийг доор дурдсанаар өөрчлөн найруулж “Тусгай зөвшөөрөл авахад бүрдүүлэх баримт бичиг” гэсэн 8 дугаар зүйл болгох:
“8 дугаар зүйл.Тусгай зөвшөөрөл авахад бүрдүүлэх 

баримт бичиг
8.1.Тусгай зөвшөөрөл хүсэгч дараах баримт бичгийг бүрдүүлнэ:  

8.1.1.хуулийн этгээдийн улсын бүртгэлийн гэрчилгээ, дүрэм;
8.1.2.гадаадад хөдөлмөр эрхлэхэд зуучлах гэрээ;
8.1.3.энэ хуулийн 7.1.2, 7.1.3-т заасныг хангаж байгаа талаарх тодорхойлолт, лавлагаа; 

8.1.4.нийгмийн даатгалын шимтгэлийн өргүй тухай тодорхойлолт;

8.1.5.татварын өргүй тухай тодорхойлолт;

8.1.6.санхүүгийн эх үүсвэр, түүний баталгаа, санхүүгийн аудитаар баталгаажсан тайлан;

8.1.7.улсын тэмдэгтийн хураамж төлсөн баримт.” гэсэн саналыг дэмжье гэсэн санал хураалт явуулъя.

Зөвшөөрсөн:
22

Татгалзсан:

18

Бүгд:                        40
55.0 хувийн саналаар дэмжигдлээ.
3.Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулах:
“9.4.Засгийн газар дотоодын хөдөлмөрийн зах зээлийн эрэлт, нийлүүлэлтийг харгалзан зарим салбарт зуучлах үйлчилгээ эрхлэхэд хязгаарлалт тогтоож болно.” гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:

17

Бүгд:                        40
57.5 хувийн саналаар дэмжигдлээ.
4.Төслийн 10 дугаар зүйлийн 10.1 дэх хэсгийн “ажлын 20-иос доошгүй өдрийн” гэснийг “30 хоногийн” гэж өөрчилж, 10.1.6 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:
20

Татгалзсан:

19

Бүгд:                        39
51.3 хувийн саналаар дэмжигдлээ.
5.Төслийн 11 дүгээр зүйлийн 11.3 дахь хэсгийн “мэдэгдлийг хүлээн авснаас хойш ажлын 20 өдрийн дотор” гэснийг болон 11.1.4 дэх заалтыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:

17

Бүгд:                        40
57.5 хувийн саналаар дэмжигдлээ.
6.Төслийн 18 дугаар зүйлийн 18.1.1 дэх заалтын “хүлээн авагч улсын” гэсний дараа “соёл, ёс заншил,” гэж нэмж, 18.3 дахь хэсгийг 20 дугаар зүйлийн 20.3 дахь хэсэг болгон өөрчилж, 18.1 дэх хэсгийн “Хүлээн авагч улсад суугаа” гэсний дараах “Монгол Улсын Дипломат төлөөлөгчийн газар” гэснийг, 18.1.3 дахь заалтын “хөдөлмөрийн гэрээний нөхцөл,” гэснийг болон 18.4 дэх хэсгийг тус тус хасаж, мөн зүйлийн 18.2 дахь хэсгийг доор дурдсанаар өөрчлөн найруулах:  
“18.2.Гадаад улсад байгаа монгол иргэдийн холбоо, сан, төрийн бус байгууллагатай энэ хуулийн 18.1.1, 18.1.2, 18.1.4, 18.1.7-д заасан үүргийг хэрэгжүүлэхэд хамтран ажиллаж болно.” гэсэн саналыг дэмжье гэсэн санал хураалт явуулъя.

Зөвшөөрсөн:
20

Татгалзсан:

19

Бүгд:                        39
51.3 хувийн саналаар дэмжигдлээ.
7.Төслийн 21 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
22

Татгалзсан:

18

Бүгд:                        40
55.0 хувийн саналаар дэмжигдлээ.
8.Төслийн 22 дугаар зүйлийг доор дурдсанаар өөрчлөн найруулах: 
“22 дугаар зүйл.Гадаад ажилтны ажлын байрны ангилал, төрөл 
22.1.Монгол Улсад хөдөлмөр эрхлэх гадаад ажилтны ажлын байр удирдах, гүйцэтгэх, туслах  гэсэн төрөлтэй байна:

22.2.Удирдах албан тушаалын ажлын байр дараах ангилалтай байна: 
22.2.1.гадаадын хөрөнгө оруулалттай компанийн ерөнхий захирал, гүйцэтгэх захирал, гадаадын хөрөнгө оруулагч, гадаадын хөрөнгө оруулагчийн төлөөлөгч;

22.2.2.аж ахуйн нэгж, байгууллагын төлөөлөн удирдах зөвлөлийн дарга, гишүүн, гүйцэтгэх захирал;
22.2.3.олон улсын болон гадаад улсын төрийн бус байгууллагын салбар, төлөөлөгчийн газрын удирдах ажилтан.

22.3.Гүйцэтгэх албан тушаалын ажлын байр дараах ангилалтай байна:

22.3.1.олон улсын болон гадаад улсын төрийн бус байгууллагын салбар, төлөөлөгчийн газрын ажилтан, сайн дурын ажилтан;

22.3.2.Засгийн газар, төрийн байгууллага хоорондын гэрээний дагуу шинжлэх ухаан, боловсрол, эрүүл мэнд, соёл, спортын салбарын байгууллагад ажиллах мэргэжилтэн;

22.3.3.Монгол Улсын Засгийн газраас тогтоосон нарийн мэргэшлийн мэргэжилтэн;
22.3.4.эрүүл мэндийн тусламж, үйлчилгээг үзүүлэх эмнэлгийн мэргэжилтэн;

22.3.5.хөрөнгө оруулалт, бүтээн байгуулалтын гэрээнд тусгайлан заасны дагуу зөвхөн тухайн гэрээний хугацаанд гадаад улсаас Монгол Улсад ажиллах нарийн мэргэшлийн инженер, түүнтэй дүйцэхүйц ажилтан;

22.3.6.бакалавр ба түүнээс дээш боловсролын зэрэгтэй шинжлэх ухаан, эрдэм шинжилгээний байгууллагын ажилтан, бүх шатны боловсролын байгууллагад ажиллах багш; 
22.3.7.соёл, спортын байгууллагад ажиллах мэргэжлийн багш, дасгалжуулагч, мэргэжилтэн.
22.4.Туслах албан тушаалын ажлын байр дараах ангилалтай байна:

22.4.1.ур чадвар бүхий мэргэшсэн техникийн болон мэргэжлийн боловсрол эзэмшсэнийг нотлох тухайн улсын эрх бүхий байгууллагын, эсхүл Монгол Улсад хүлээн зөвшөөрөгдөх гэрчилгээ, диплом, мэргэжлийн үнэмлэхтэй ажилтан;
22.4.2.Монгол Улсад зургаан сар хүртэл ажиллах улирлын ажилтан. 

22.5.Энэ хуулийн 22.3.3-т заасан нарийн мэргэшлийн ажлын байрны жагсаалтыг эдийн засгийн үйл ажиллагааны салбараар хоёр жил тутамд 10 дугаар сарын 01-ний дотор Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар дэмжигдлээ.
9.Төслийн 23 дугаар зүйлийн 23.1 дэх хэсгийг доор дурдсанаар өөрчлөн найруулж, 23.1, 23.2 дахь хэсэг болгох:

“23.1.Монгол Улсад хөдөлмөр эрхлэх гадаад ажилтны тоо, хувь хэмжээг эдийн засгийн салбараар жил бүрийн 10 дугаар сарын 01-ний дотор Засгийн газар тогтооно. 

23.2.Энэ хуулийн 23.1-д заасан тоо, хувь хэмжээг тогтоохдоо хөгжлийн бодлого, төлөвлөлтийн асуудал эрхэлсэн төрийн захиргааны төв байгууллага, Хөдөлмөр эрхлэлтийн үндэсний зөвлөлийн санал, хөдөлмөрийн зах зээлийн эрэлт, нийлүүлэлтийг харгалзана.” гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар дэмжигдлээ.
10.Төслийн 27 дугаар зүйлийн 27.1.6 дахь заалтын “, худал мэдүүлсэн нь тогтоогдсон” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

16

Бүгд:                        41
61.0 хувийн саналаар дэмжигдлээ.
11.Төслийн 29 дүгээр зүйлийн 29.2 дахь хэсгийн “Энэ хуулийн 22.1.1, 22.1.2, 22.1.3-т” гэснийг “Энэ хуулийн 22.2, 22.3-т” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:

18

Бүгд:                        41
56.1 хувийн саналаар дэмжигдлээ. 
12.Төслийн 33 дугаар зүйлийн 33.1 дэх хэсгийн Тайлбарын “гадаад ажилтныг ажлын байраар хангаж, орлого бүхий” гэснийг “гадаад ажилтнаар” гэж, 33.6 дахь хэсгийн “Энэ хуулийн 32.1.1-32.1.6-д заасан үндэслэлээр хөдөлмөр эрхлэх зөвшөөрлийг хүчингүй болгосон тохиолдол” гэснийг “Энэ хуулийн 27.1-д заасны дагуу  зөвшөөрлийг цуцалсан тохиолдолд” гэж тус тус өөрчилж, 33.2, 33.3, 33.5 дахь хэсгийг доор дурдсанаар өөрчлөн найруулах:
“33.2.Энэ хуулийн 22.2.1, 22.2.3, 22.3.1, 23.5-д заасан гадаад ажилтан, боловсрол, шинжлэх ухаан, эрүүл мэнд, соёл, спортын байгууллагад  гэрээгээр ажиллах эмч, эрдэм шинжилгээний ажилтан, мэргэжлийн багш, дасгалжуулагч авч ажиллуулах ажил олгогчийг ажлын байрны төлбөрөөс чөлөөлнө.

33.3.Засгийн газрын шугамаар авсан гадаадын хөнгөлөлтэй зээл, буцалтгүй тусламжийн хүрээнд төсөл, хөтөлбөр хэрэгжүүлэх болон стратегийн ач холбогдол бүхий дэд бүтэц, үйлдвэрлэлийн бүтээн байгуулалтад гадаад ажилтан ажиллуулах тохиолдолд Засгийн газар ажлын байрны төлбөрөөс хөнгөлж, чөлөөлж болно.

33.5.Гадаад ажилтны ажлын байрны төлбөр төлөх, хөнгөлөх, чөлөөлөх, төлбөрийн зөрүүг буцаан олгох, тэдгээрийн бүртгэл хөтлөхтэй холбоотой журмыг Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:

16

Бүгд:                        41
61.0 хувийн саналаар дэмжигдлээ.

13.Төслийн 38 дугаар зүйлийн 38.1 дэх хэсгийг доор дурдсанаар өөрчлөн найруулах:

“38.1.Энэ хуулийг 2022 оны 7 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар дэмжигдлээ.
Хоёр.Найруулгын санал: 
Т.Аюурсайхан: 1.Төслийн 5 дугаар зүйлийн 5.1.6 дахь заалтын “гадаадад хөдөлмөр эрхэлж” гэсний дараа “эсхүл” гэж, 11 дүгээр зүйлийн 11.1.3 дахь заалтын “ирүүлээгүй” гэсний дараа “эсхүл”, “ирүүлсэн,” гэсний дараа “эсхүл” гэж, 23 дугаар зүйлийн 23.6 дахь хэсгийн “хөнгөлөлттэй зээл” гэсний дараа “буцалтгүй” гэж, 30 дугаар зүйлийн гарчгийн “Гадаад ажилтны” гэсний дараа  “хөдөлмөр эрхлэх” гэж тус тус нэмэх.
2.Төслийн 17 дугаар зүйлийн 17.1.1 дэх заалтын “талаарх” гэснийг, 24 дүгээр зүйлийн 24.9 дэх хэсгийн “22.3.6, 22.3.9” гэснийг, 31 дүгээр зүйлийн 31.1.5 дахь заалтын “бүртгүүлэхдээ” гэснийг тус тус хасах.
3.Төслийн 19 дүгээр зүйлийн 19.2 дахь хэсгийн “хуулийн” гэснийг “хууль тогтоомжийн” гэж,  24 дүгээр зүйлийн 24.10 дахь хэсгийн “Хөдөлмөрийн” гэснийг  “Хөдөлмөр эрхлэлтийн” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар дэмжигдлээ.
Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаар Нийгмийн бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаар: 
 Т.Аюурсайхан: Төслийн 1 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа. 

Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлэв.  
Уг асуудлыг 12 цаг 38 минутад хэлэлцэж дуусав.
Тав.Хөрөнгө оруулалтын тухай хуульд өөрчлөлт оруулах тухай хуулийн төсөл /Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулан боловсруулсан, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хуулийн хэлтсийн дарга Д.Ренчиндорж, Хөдөлмөр халамжийн үйлчилгээний ерөнхий газрын Ажиллах хүчний шилжилт хөдөлгөөний газрын дарга З.Буянбадрах,  Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, мөн газрын ахлах мэргэжилтэн П.Хишигжаргал, ахлах шинжээч Э.Хатантуул, Гадаадын иргэн, харьяатын газрын Виз, зөвшөөрөл, харьяатын газрын дарга Д.Алтанзул, Монголын Ажил олгогч эздийн нэгдсэн холбооны гүйцэтгэх захирал Х.Ганбаатар нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав.
Төслийг анхны хэлэлцүүлэгт бэлтгэсэн талаар Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Т.Аюурсайхан: Байнгын хорооны гаргасан, Хөрөнгө оруулалтын тухай хуульд өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:

17

Бүгд:                        41
58.5 хувийн саналаар горимын саал дэмжигдлээ.
Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулан боловсруулсан Хөрөнгө оруулалтын тухай хуульд өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлэв.
Уг асуудлыг 12 цаг 41 минутад хэлэлцэж дуусав.
Зургаа.“Монгол Улсын Үндсэн хуулийн 30 жилийн ойг тэмдэглэх тухай” Улсын Их Хурлын тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, Ц.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Тогтоолын төслийг хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Г.Ганболд танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
Т.Аюурсайхан: “Монгол Улсын Үндсэн хуулийн 30 жилийн ойг тэмдэглэх тухай” Улсын Их Хурлын тогтоолын төслийг батлах санал хураалт явуулъя.
Зөвшөөрсөн:
23

Татгалзсан:

18

Бүгд:                        41
56.1 хувийн саналаар тогтоол батлагдлаа.
Улсын Их Хурлын дэд дарга Т.Аюурсайхан “Монгол Улсын Үндсэн хуулийн 30 жилийн ойг тэмдэглэх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./12:47/
Үдийн завсарлагааны цаг болсон тул хуралдаан завсарлав./12:58/
Үдээс хойших хуралдаан 14 цаг 09 минутад эхлэв.
Улсын Их Хурлын гишүүн Д.Тогтохсүрэн Төрийн албаны зөвлөлийн орон тооны гишүүнийг үүрэгт ажлаас чөлөөлөх тухай асуудлыг үдээс хойших хуралдааны хэлэлцэх асуудлын дараалалд оруулж хэлэлцэх горимын санал гаргав. 

Т.Аюурсайхан: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя. 
Зөвшөөрсөн:
22

Татгалзсан:

19

Бүгд:                        41
53.7 хувийн саналаар горимын санал дэмжигдлээ.
Горимын санал дэмжигдсэн тул “Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоолын төслийг хэлэлцэхээр тогтов. 
Долоо.“Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, Ц.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Тогтоолын төслийг хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Т.Аюурсайхан: “Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:
23

Татгалзсан:

18

Бүгд:                        41
56.1 хувийн саналаар тогтоол батлагдлаа.
Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх нь чөлөөлөх саналыг дэмжсэн тул энэ тухай тогтоол батлагдсанд тооцов.
“Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоолын төслийг хуралдаанд оролцсон гишүүдийн олонх нь дэмжсэн тул Улсын Их Хурлын тогтоол батлагдсанд тооцлоо.
Улсын Их Хурлын дэд дарга Т.Аюурсайхан “Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /14:33/
Уг асуудлыг 14 цаг 34 минутад хэлэлцэж дуусав.

Найм.Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.10.17-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Хуулийн хэлтсийн ахлах шинжээч С.Мяндасмаа, Төмөр зам, далайн тээврийн бодлогын газрын Хэлтсийн дарга Д.Жавхлан, Далайн захиргааны Хөлөг онгоцны бүртгэлийн албаны ахлах мэргэжилтэн Б.Алтан-Од нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, Ц.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Ганхуяг танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Г.Тэмүүлэн, Х.Баделхан, Ж.Батсуурь, Н.Алтанхуяг, Ж.Бат-Эрдэнэ, Д.Өнөрболор, Ж.Чинбүрэн нарын тавьсан асуултад ажлын хэсгийн ахлагч, Улсын Их Хурлын гишүүн Б.Энх-Амгалан, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Хуулийн хэлтсийн ахлах шинжээч С.Мяндасмаа, Төмөр зам, далайн тээврийн бодлогын газрын Хэлтсийн дарга Д.Жавхлан нар хариулж, тайлбар хийв.

Далай ашиглах тухай хуулийн шинэчилсэн найруулгын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Эдийн засгийн байнгын хорооны дэмжсэн санал:

Т.Аюурсайхан: 1.Төслийн 5, 6 дугаар зүйлийг нэгтгэн доор дурдсанаар өөрчлөн найруулах:

“5 дугаар зүйл.Далайн асуудал эрхэлсэн төрийн захиргааны төв байгууллагын эрх, үүрэг

5.1.Далайн асуудал эрхэлсэн төрийн захиргааны төв байгууллага дараах чиг үүргийг хэрэгжүүлнэ:

5.1.1.далай ашиглах үйл ажиллагаатай холбогдсон хууль тогтоомж, Засгийн газрын шийдвэрийн биелэлтийг зохион байгуулах; 

5.1.2.далай ашиглахтай холбогдсон Монгол Улсын олон улсын гэрээг хэрэгжүүлэх, тэдгээрт хууль тогтоомжийг нийцүүлж, биелэлтийг хангуулах; 

5.1.3.Олон улсын далайн байгууллагын конвенц, зөвлөмжийн хэрэгжилтэд хоёр жил тутам хяналт-шинжилгээ, үнэлгээ хийж, тайланг Олон улсын далайн байгууллагад хүргүүлэх;

5.1.4.далайн салбарын мэргэжилтэй ажилтан бэлтгэх, давтан сургах, далайчдын эрх ашгийг хамгаалах, судалгаа шинжилгээний ажлыг далайн асуудал эрхэлсэн Засгийн газрын гишүүний шийдвэрийн үндсэн дээр төрийн бус байгууллагаар гэрээгээр гүйцэтгүүлэх; 

5.1.5.далайн эрэг бүхий улстай Засгийн газар хооронд байгуулсан хэлэлцээрийн дагуу далайн боомт ашиглах үйл ажиллагааг зохицуулах, зохион байгуулах, далайн боомт ашиглахтай холбогдсон судалгаа, шинжилгээ хийх; 

5.1.6.далай ашиглах үйл ажиллагааг мэргэжлийн удирдлагаар хангах, хяналт тавих; 

5.1.7.Монгол Улсын хөлөг онгоцны бүртгэлд хөлөг онгоцыг бүртгэх; 

5.1.8.хөлөг онгоцны байгууламж, хөдөлгүүр, бусад тоног төхөөрөмжид техникийн хяналт тавих; 

5.1.9.далай ашиглах үйл ажиллагааны аюулгүй байдлыг хангах арга хэмжээ авах;

5.1.10.хөлөг онгоцны байршлыг тогтоох, алсын зайнаас хяналт тавих; 

5.1.11.хөлөг онгоцноос далайг бохирдуулахаас урьдчилан сэргийлэх, бохирдсон үед холбогдох арга хэмжээ авах; 

5.1.12.далайн чиглэлээр дотоод, гадаадын холбогдох байгууллагатай хамтарсан сургалт зохион байгуулах, мэргэжилтэй ажилтан сургах, давтан сургах, мэргэшүүлэх; 

5.1.13.гадаад орны эрх бүхий байгууллагаас олгосон, олон улсын гэрээ, конвенцын шаардлагыг хангасан далайчны чадамжийн гэрчилгээг хүлээн зөвшөөрөх, баталгаажуулах; 

5.1.14.хөлөг онгоцны багийн бүрэлдэхүүнд ажиллах үндэсний хүний нөөцийн ойрын болон хэтийн хэрэгцээг тодорхойлох, тэдгээрийг холбогдох олон улсын гэрээнд нийцүүлэн бэлтгэх ажлыг зохион байгуулах; 

5.1.15.хуулиар тусгайлан эрх олгосон бол захиргааны хэм хэмжээний актыг хууль тогтоомжид нийцүүлэн боловсруулах, тэдгээрийн биелэлтэд хяналт тавих; 

5.1.16.далайн осол, зөрчлийг шинжлэн шалгасан зөвлөмжийг үндэслэн цаашид осол, зөрчил давтагдахаас урьдчилан сэргийлэх арга хэмжээ авах; 

5.1.17.хөлөг онгоцны бүртгэлийн үйлчилгээний орлогын 25-аас доошгүй хувийг хууль тогтоомжийн хүрээнд далбааны эзэн улсын хяналтыг хэрэгжүүлэх үйл ажиллагаанд зориулан захиран зарцуулах. 

5.3.Энэ хуулийн 5.1.8-5.1.12, 5.1.14, 5.1.16-д заасан үйл ажиллагааг олон улсын холбогдох эрх бүхий мэргэжлийн байгууллагатай хамтран хэрэгжүүлж болно. 

5.4.Бүс нутгийн болон олон улсын түвшинд далай ашиглахтай холбоотой асуудлыг эрхлэх нэгж нь далайн асуудал эрхэлсэн төрийн захиргааны төв байгууллагын бүтцэд байна.”
Дээрх саналтай холбогдуулан Улсын Их Хурлын гишүүн Ц.Сэргэлэн үг хэлэв.
Хуралдаан даргалагчаас 5 дугаар зүйлийг гүйцээн боловсруулах чиглэл өгсөн тул санал хураалт явуулаагүй болно.

Т.Аюурсайхан: 2.Ажлын хэсгийн гаргасан, Төслийн 11 дүгээр зүйлийн 11.2 дахь хэсгийн “16 нас” гэснийг “18 нас” гэж өөрчлөх гэсэн саналыг дэмжье гэсэн санал хураалт явуулъя.

Улсын Их Хурлын гишүүн Ж.Бат-Эрдэнэ төслийн анхны хэлэлцүүлгийг дахин явуулах шаардлагатай гэсэн горимын санал гаргав.

Т.Аюурсайхан: Улсын Их Хурлын гишүүн Ж.Бат-Эрдэнийн гаргасан горимын дэмжье гэсэн санал хураалт явуулъя.

Зөвшөөрсөн:
17

Татгалзсан:

23

Бүгд:                        40
42.5 хувийн саналаар горимын санал дэмжигдсэнгүй.
Улсын Их Хурлын гишүүн Э.Батшугарын “дэмжсэн” санал техникийн саатлын улмаас “эсрэг” гарсан тул санал хураалтыг хүчингүй болгож, дахин санал хураалт явуулах горимын санал гаргав.
Т.Аюурсайхан: Улсын Их Хурлын гишүүн Э.Батшугарын гаргасан горимын саналыг дэмжье гэсэн санал хураалт явуулъя.
Зөвшөөрсөн:
20

Татгалзсан:

20

Бүгд:                        40
50.0 хувийн саналаар горимын санал дэмжигдсэнгүй.

Улсын Их Хурлын гишүүн Н.Энхболд санал хураалтыг дахин явуулах горимын санал гаргав.
Т.Аюурсайхан: Улсын Их Хурлын гишүүн Н.Энхболдын гаргасан, санал хураалтыг дахин явуулах горимын саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:

19

Бүгд:                        40
52.5 хувийн саналаар горимын санал дэмжигдлээ.

Т.Аюурсайхан: Улсын Их Хурлын гишүүн Ж.Бат-Эрдэнийн гаргасан, төслийн анхны хэлэлцүүлгийг дахин явуулах шаардлагатай гэсэн горимын саналыг дэмжье гэсэн санал хураалт явуулъя.
Зөвшөөрсөн:
22

Татгалзсан:

18

Бүгд:                        40
55.0 хувийн саналаар горимын санал дэмжигдсэн тул хуулийн төслүүдийг Эдийн засгийн байнгын хороонд буцаав.

Чуулганы нэгдсэн хуралдаанаар 8 асуудал хэлэлцэв.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар хариуцан ажиллав.  

Хуралдаан 4 цаг 25 минут үргэлжилж, 76 гишүүнээс 50 гишүүн хүрэлцэн ирж, 65.8 хувийн  ирцтэйгээр  16 цаг 04 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН
  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



Б.БАТГЭРЭЛ

МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
12 ДУГААР САРЫН 02-НЫ ӨДӨР /ПҮРЭВ ГАРАГ/-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Т.Аюурсайхан: Улсын Их Хурлын гишүүдийн өдрийн амгаланг айлтгая. Гишүүдийн ирц 52.6 хувь байна. Улсын Их Хурлын 2021 оны намрын ээлжит чуулганы 12 дугаар сарын 2-ны өдрийн нэгдсэн хуралдаан нээснийг мэдэгдэж байна.
Хэлэлцэх асуудлыг танилцуулъя.
1.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн нэгтгэсэн төсөл, эцсийн хэлэлцүүлэг;
2.Шүүхийн ерөнхий зөвлөлийн шүүгч бус гишүүнийг томилох тухай асуудал;
3.Чөлөөт бүсийн тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг;
4.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт хүргүүлсэн хамт өргөн мэдүүлсэн хуулийн төслүүд, эцсийн хэлэлцүүлэг;
5.Хөрөнгө оруулалтын тухай хуульд өөрчлөлт оруулах тухай хуулийн төсөл, ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулан боловсруулсан хуулийн төслийн анхны хэлэлцүүлэг;
6.Монгол Улсын Үндсэн хууль батлагдсаны 30 жилийн ойг тэмдэглэх тухай Улсын Их Хурлын тогтоолын төсөл;
7.Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, анхны хэлэлцүүлэг гэсэн хэлэлцэх асуудлыг танилцуулж байна.
Монгол Улсын Их Хурлын чуулганы хуралдааны дэгийн тухай хуулийн 13.4-т гишүүн энэ хуулийн 9.5-д заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал өөрчлөх, асуудал нэмэх горимын санал гаргах бол Улсын Их Хурлын даргад нэгдсэн хуралдааны өмнөх өдрийн 17 цагаас өмнө үндэслэл бүхий саналаа бичгээр ирүүлнэ гэж заасны дагуу Улсын Их Хурлын гишүүн Норовын Алтанхуягаас ирүүлсэн албан бичгийг уншиж танилцуулъя.
Монгол Улсын Их Хурлын дарга Гомбожавын Занданшатар танаа. 2021 оны 12 дугаар сарын 1-ний өдөр. Монгол Улсын Их Хурлын 2021 оны 12 дугаар сарын 2-ны өдрийн чуулганы нэгдсэн хуралдаанаар хэлэлцэх асуудалтай холбогдуулан саналтай байгаа тул горимын саналаар үг хэлэх зөвшөөрөл өгнө үү.
Монгол Улсын сүүлийн 15 жилийн төсвийн бодлого, төсвийн тэнцэлд дүн шинжилгээ хийж, цаашид баримтлах төсвийн бодлогын талаар санал, дүгнэлт гаргах үүрэг бүхий ажлын хэсгийн дүгнэлтийг Улсын Их Хурлаар хэлэлцэх асуудлаар үг хэлнэ. Улсын Их Хурлын гишүүн Норовын Алтанхуяг гэсэн байна. Улсын Их Хурлын гишүүн Норовын Алтанхуягт микрофон өгье.
Н.Алтанхуяг: Та бүхний өглөөний амгаланг айлтгая. Энэ ноднин жилийн 11 сарын 4-нд би бас улсын төсвийг ярьж байх үеэр санал гаргасан юм. Энэ Хүрэлбаатар Сангийн сайд байсан юм. Тоо баримт, энэ улсын мөнгө, сангийн асуудалд ер нь жаахан өөр өөрсдийнхөө тоогоор яриад байх юм. Ер нь хэдүүлээ энэ дээр сүүлийн 15 жилийн төсвийн бодлого, дүн шинжилгээ хийгээд Улсын Их Хурлаар хэлэлцье гээд, ингээд Занданшатар дарга дэмжээд ажлын хэсэг Төсвийн байнгын хороон дээр байгуулагдаад явж байгаа.  нэг жил өнгөрлөө. Нэг жил өнгөрөх хугацаанд дахиад дараачийн төсөв ороод батлагдаад ерөнхийдөө бид нар буруу, тийм төсөв батлаад дампуураад яваад байна. Тийм учраас энэ ажлын хэсгийн дүгнэлтийг ярья гэж байгаа юм. Булгантуяа гишүүнээр ахлуулсан ийм ажлын хэсэг байгаа юм.
Хоёрдугаарт нь би энэнтэй холбогдуулаад юу хэлэх гэж байна вэ, гэхлээр, төсөв, мөнгөн дээрээ та бүхэн маань онцгой анхаарал хандуулаач ээ. Юм бол хэрээс хэтэрлээ шүү. Би  дахин хэлье. Би Сангийн сайд хийж байсан, Ерөнхий сайд хийж байсан хүн. Олон түмний, татвар төлөгчдийн цуглуулсан энэ их мөнгийг ингэж үрэн таран хийж болохгүй. Би та нарт жишээ баримт хэлье. Ер нь бол би 2005 онтой л харьцуулж байна л даа. Тэрэнтэй харьцуулахад, хүүхдийн мөнгө тэр үед 10 орчим мянга байсан юм.  бол 100 мянга. 10 дахин нэмэгдэж. Тэр үед Хүрэлбаатар Төрийн нарийн бичгийн дарга, би Сангийн сайд байхад тойргийн мөнгө гэдэг юм анх гарсан юм. Би үнэнээр л хэлье, та нарт. 5 сая гэж эхэлсэн юм.  энэ мөнгө мянга дахин өсжээ. 5 тэрбум руу дөхөж байна. Зарим тойрог бол 10 тэрбум явж байна. Энэ бол бид нар, Монгол улс биш, 76 гишүүн улс гэдэг юм руугаа явлаа. Энэ яах вэ, Сонгуулийн хууль, тэр та нарын эрх мэдлийн асуудал. Хүчиндэж байгаад өөрчилсөн улсууд.
Энэ их мөнгийг ингэж Монгол Улсын нутаг дэвсгэрээр үр ашиг багатайгаар тарааж байсанд орвол, энэ мөнгөөрөө хэдүүлээ бөөгнүүлээд тал, тал тийшээ чангаахгүйгээр явуулчихсан бол Дарханы зам өдийд зүгээр л сүнгэнэж байх ёстой байхгүй юу. Тэгээд та нар маань бүлэг дээрээ яриач ээ. Энэ улс орныхоо тухай юм ярьдаггүй юм уу? Албан тушаал, хээл хахууль, авлига, зодоон цохион, хүчирхийлэл дандаа ийм буруу юм ярих юм. Энийгээ нэг арга хэмжээ аваад засаад өг л дөө.
Улсын төсвийн алдагдал сая бид нарын баталснаар 800 орчим сая доллар болж байна. Жил болгон л ингээд, сүүлийн хэдэн жил жил болгон тэрбум орчим долларын алдагдал үйлдвэрлэж байна. Эндээс чинь үндэслээд гадаад зээл 2012 онд 3 тэрбум байсан бол  өнөөдөр 8 тэрбум боллоо. 5 тэрбум америк доллароор. Яах вэ, айлаас юм авдаг юм байж. Ашиглалт гайгүй ашиглачих юм болов уу гэсэн чинь үрэн таран хийж байна. КОВИД гэдэг нэрээр хэчнээн тэрбум төгрөг үрэв, хэчнээн хүний хамар ухаж, хэчнээн хэмжээний PCR юу болгов? Энд буцаж хариуцлага тооцохгүй юм уу, ажиллахгүй юм уу? КОВИД-ын хууль гэж айхтар юм оруулж ирээд улсын төсвийг Улсын Их Хурал мэддэг байсан чинь Засгийн газар мэддэг болгож авч яваад талаар нэг тараасан. Үр дүн чинь  ийм. Өнөөдөр би бараг тоогоо дараад худлаа хэлээд байдаг байхгүй юу. Монголчуудын бараг 70, 80, 90 хувь нь бол өвдсөн байх. Би бол тэрэнтэй санал нийлэхээр байна. Би ойр хавийнхныг харахад л бараг бүгд өвдсөн. Тэгэхээр ийм их үр ашиггүйгээр, ийм их мөнгө төгрөгийг яагаад үрэн таран хийгээд байгаа юм бэ? Танай намын хариуцлага, Монгол Улсын эрх ашиг, улс орны тусгаар тогтнол олон юм байхгүй юм уу?
 Сая төмөр замыг ярилаа шүү дээ. Бид нарын үед бол Монгол Улсаас 125 сая, Оросын Холбооны Улсаас 125 гэдэг чинь нийлээд бараг хэд вэ, 400 зуу гаруй тэрбум төгрөгийн хөрөнгө оруулалт төмөр зам руу хийсэн шүү дээ. Тэгж байхад арчаагаа алдсан 1800 зуун вагонтой. Хувь хүмүүс, хувийн компани 3000 вагонтой давхиж явдаг. Энэ дээрээ нэг анхаарал л даа, та нар. Хоёрхон сан амьд байсан юм. Энэ Хүрэлсүх танай Ерөнхийлөгчийн хэлээд байгаа тэр нэг Баялгийн сан, баялагтай эзэн болно гэдгийг чинь өмнөх Их Хурлууд хөөрхөн юм хийх гэж оролдсон, хийсэн. Тогтворжуулалтын сан гэдэг бол энэ түүхий эдийн үнэ өсөхөөр нь тэрний илүүдэл мөнгийг хадгалаад, түүхий эдийн үнэ буурахаар нь тэрийг ашигладаг Тогтворжуулалтын санг Ж.Эрдэнэбат сайдын үед бол устгасан.  байгаа нэртэй, тэгэхдээ тэнд орсон бүх мөнгийг төсвөөр авдаг болчихсон.
Сая та бүхэн, бид нийлээд юу хийв гэхээр, би оролцоогүй шүү тэрэн дээр хэлчихье. Ирээдүйн өв санг устгалаа. Устгалаа гэж хэлье. Энэ бол өнөөдөр 2.4 их наяд буюу бараг 800 зуу орчим сая долларын үлдэгдэлтэй ийм нөөцлөгдөөд явж байсан санг сая хүүхдийн мөнгө гэдэг нэрээр аваачаад нөөц сан биш болгочихлоо. Ингээд  болох юм уу, нөхөд өө? Бид нар үр хойч хойд үедээ ингээд энэ байгаа газрын баялаг орж ирж байдаг, мөнгө төгрөг нь нэмэгдэж байдаг.
Т.Аюурсайхан: Монгол Улсын сүүлийн 15 жилийн төсвийн бодлого, төсвийн тэнцэл, дүн шинжилгээ хийж, цаашид баримтлах төсвийн бодлогын талаар санал дүгнэлт гаргах үүрэг бүхий ажлын хэсгийн холбогдох ажлын хэсгийг Байнгын хорооны тогтоолоор байгуулсан байгаа талаар та бас сая хэллээ. Та уг ажлын хэсэгт бас гишүүнээр ажиллаж байгаа. Тэгэхээр тухайн ажлын хэсгээс санал дүгнэлтээ гийн байдлаар Төсвийн байнгын хороонд танилцуулаагүй байна. Ажлын хэсэг бас тодорхой чиглэлээр ажиллаж байгаа мэдээллээ Улсын Их Хурлын удирдлагад танилцуулсан болно. Ингээд холбогдох санал дүгнэлтээ Байнгын хороогоор хэлэлцүүлээд улмаар Төсвийн байнгын хорооноос хэрвээ Улсын Их Хурлаар шийдвэрийн төсөл хэлэлцүүлэхээр шийдвэрлэсэн тохиолдолд нэгдсэн чуулганаар хэлэлцэх боломжтой гэдгийг танд дуулгаж байна.
Ингээд хэлэлцэх асуудалдаа оръё.
Нэг.Хөгжлийн бодлого төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг нэгтгэсэн төслийн эцсийн хэлэлцүүлгийг явуулна.
Төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Цэдэндамбын Цэрэнпунцаг танилцуулна. Таныг индэрт урьж байна.
Улсын Их Хурлын дарга, эрхэм гишүүд ээ,
 
Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурлын 2021 оны 11 дүгээр сарын 25-ны өдрийн чуулганы нэгдсэн хуралдаанаар хийж, төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу дээрх хуулийн төслүүдийн эцсийн хэлэлцүүлгийг тус Байнгын хороо нь 2021 оны 11 дүгээр сарын 30-ны өдрийн хуралдаанаараа явуулж, нэгдсэн хуралдааны анхны хэлэлцүүлгээр санал хурааж, олонхын дэмжлэг авсан саналуудыг хуулийн төсөлд нэмж тусган, төслийн агуулга, зарчмыг алдагдуулахгүйгээр үг хэллэг, дэс дараалал, хууль зүйн техникийн шинжтэй засваруудыг хийж, төслийг эцсийн хэлэлцүүлэгт бэлтгэсэн төслийг Та бүхэнд тараасан болно.
 
Улсын Их Хурлын эрхэм гишүүд ээ,
 
Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье.
 
Анхаарал тавьсанд баярлалаа.
 
Ажлын хэсгийн гишүүдийг танилцуулъя. Засгийн газрын Хэрэг эрхлэх газрын Бодлого, төлөвлөлтийн газрын дарга Зохихсүрэн, Үндэсний хөгжлийн газрын дарга Батжаргал, мөн газрын Хөгжлийн бодлого, төлөвлөлтийн хэлтсийн дарга Сюзанна гэсэн ажлын хэсгийг танилцуулж байна.
 
Байнгын хорооны танилцуулгатай холбогдуулан асуулт асуух Улсын Их Хурлын гишүүн байвал нэрээ өгье. Алга байна.
 
Гишүүд асуулт асууж, хариулт авч дууслаа.
 
Хөгжлийн бодлого төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг нэгтгэсэн төслийг эцэслэн батлах бэлтгэл хангуулахаар Эдийн засгийн байнгын хороонд шилжүүлж байна.
 
Дараагийн асуудалдаа оръё.
 
Хоёр.Шүүхийн ерөнхий зөвлөлийн шүүгч бус гишүүнийг томилох тухай асуудлыг хэлэлцэнэ.
 
Хууль зүйн байнгын хорооны санал, дүгнэлтийг Улсын Их Хурлын гишүүн Бямбасүрэнгийн Энх-Амгалан танилцуулна. Таныг индэрт урьж байна.
 
Улсын Их Хурлын дэд дарга, эрхэм гишүүд ээ,
 
Хууль зүйн байнгын хороо 2021 оны 11 дүгээр сарын 17-ны өдрийн хуралдаанаараа Шүүхийн ерөнхий зөвлөлийн шүүгч бус гишүүнд нэр дэвшүүлэх асуудлыг Монгол Улсын Их Хурлын чуулганы хуралдааны дэгийн тухай хуулийн 1081 дүгээр зүйлд заасны дагуу хэлэлцэж, нэр дэвшигч бүрээр санал хураалт явуулсан бөгөөд Наранчулууны Отгончимэг, Нямсүрэнгийн Мөнгөнцэцэг, Рэнчиндоржийн Онончимэг, Навагчамбын Баасанжав, Дашпунцагийн Эрдэнэчимэг нарыг Шүүхийн ерөнхий зөвлөлийн шүүгч бус гишүүнд нэр дэвшүүлэн Улсын Их Хурлын чуулганы нэгдсэн хуралдаанаар хэлэлцүүлсэн.
 
Улсын Их Хурлын 2021 оны 11 дүгээр сарын 25-ны өдрийн чуулганы нэгдсэн хуралдаанаар уг асуудлыг хэлэлцсэн бөгөөд Наранчулууны Отгончимэг, Нямсүрэнгийн Мөнгөнцэцэг, Рэнчиндоржийн Онончимэг, Навагчамбын Баасанжав нарыг хуралдаанд оролцсон гишүүдийн олонх дэмжиж, Шүүхийн ерөнхий зөвлөлийн гишүүнээр томилсон бол Дашпунцагийн Эрдэнэчимэгийг хуралдаанд оролцсон гишүүдийн олонх дэмжээгүй болно.
 
Монгол Улсын шүүхийн тухай хуулийн 77 дугаар зүйлийн 77.7 дахь хэсэгт Улсын Их Хурлын чуулганы нэгдсэн хуралдаанд оролцсон гишүүдийн олонхын саналаар нэр дэвшигчийг Шүүхийн ерөнхий зөвлөлийн шүүгч гишүүнээр томилно гэж, 77.8 дахь хэсэгт Улсын Их Хурлын чуулганы нэгдсэн хуралдаанаар нэр дэвшигчийг Ерөнхий зөвлөлийн гишүүнээр томилохоос татгалзсан бол ажлын хэсгийн гишүүдийн олонхын санал авсан нэр дэвшигчдээс хамгийн олон санал авсан хүнийг энэ хуулийн 77.4.5-д заасны дагуу Улсын Их Хуралд нэр дэвшүүлнэ гэж заасныг баримтлан Дорждамбын Зүмбэрэллхамыг Шүүхийн ерөнхий зөвлөлийн шүүгч бус гишүүнд нэр дэвшүүлэх асуудлыг Хууль зүйн байнгын хороо 2021 оны 12 дугаар сарын 1-ний өдрийн хуралдаанаараа хэлэлцлээ.
 
Байнгын хорооны хуралдаанаар уг асуудлыг хэлэлцэх үед Улсын Их Хурлын гишүүн Б.Энхбаяр Шүүхийн ерөнхий зөвлөлийн гишүүнээр ажиллаж байсан хүн нэр дэвшиж байгаа нь Монгол Улсын шүүхийн тухай хууль болон Шүүхийн ерөнхий зөвлөлийн Шүүхийн сахилгын хорооны шүүгч бус гишүүнийг сонгон шалгаруулах журамд нийцэж байгаа эсэх талаар, Шүүхийн ерөнхий зөвлөлийн гишүүнээр ажиллаж байхдаа эрүүгийн хэрэгт холбогдсон хүнийг Налайх дүүргийн Шүүхийн Тамгын газрын даргаар томилох асуудалд оролцсон эсэх талаар, Улсын Их Хурлын гишүүн Ш.Раднаасэд Шүүхийн ерөнхий зөвлөлийн шүүгч бус гишүүнд өөрийн итгэл үнэмшлээр нэр дэвшиж байгаа эсэх, томилогдсон тохиолдолд Шүүхийн ерөнхий зөвлөлийн даргын албан тушаалд өрсөлдөх эсэх талаар, Улсын Их Хурлын гишүүн Ц.Сэргэлэн нэр дэвшигчийн асуудлыг хэлэлцэх дэгийн талаар асуулт асууж, хариулт авсан болно.
 
Улсын Их Хурлын гишүүн Д.Ганбат нэр дэвшигчийг дэмжиж байгаагаа илэрхийлээд ажлын туршлагатай хүн Шүүхийн ерөнхий зөвлөлийн шүүгч бус гишүүнээр ажиллах шаардлагатай талаар санал хэлсэн болно.
 
Монгол Улсын Их Хурлын чуулганы хуралдааны дэгийн тухай хуулийн 108.11 дүгээр зүйл, Монгол Улсын шүүхийн тухай хуулийн 77 дугаар зүйл, Хууль зүйн байнгын хорооны 2021 оны 6 дугаар тогтоолоор баталсан Шүүхийн ерөнхий зөвлөлийн болон Шүүхийн сахилгын хорооны шүүгч бус гишүүнийг сонгон шалгаруулах журмын 13 дугаар зүйлийн 13.5, 13.6 дахь хэсэгт заасны дагуу санал хураалт явуулсан бөгөөд нэр дэвшигч Дорждамбын Зүмбэрэллхамыг Байнгын хорооны хуралдаанд оролцсон гишүүдийн олонх буюу 60 хувь нь дэмжиж, Улсын Их Хурлын чуулганы нэгдсэн хуралдаанд хэлэлцүүлж, Шүүхийн ерөнхий зөвлөлийн шүүгч бус гишүүнээр томилуулах нь зүйтэй гэж үзсэн болно.
 
Шүүхийн ерөнхий зөвлөлийн шүүгч бус гишүүн, нэр дэвшигчийн танилцуулга, Шүүхийн ерөнхий зөвлөлийн шүүгч бус гишүүнээр томилох тухай Улсын Их Хурлын тогтоолын төсөл болон Байнгын хорооны санал, дүгнэлтийг та бүхэнд тараасан болно.
 
Улсын Их Хурлын эрхэм гишүүд ээ, Монгол Улсын шүүхийн ерөнхий зөвлөлийн шүүгч бус гишүүнд нэр дэвшүүлэх асуудлыг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.
 
Т.Аюурсайхан: Баярлалаа. Ажлын хэсгийн гишүүдийг танилцуулъя. Ажлын хэсгийн гишүүд Улсын Их Хурал дахь Монгол Ардын Намын бүлгийн ажлын албаны дарга Сугаржавын Далхаасүрэн, Улсын Их Хуралд Ардчилсан намын бүлгийн даргын зөвлөх Далайжаргалын Батдорж, Монгол Улсын Ерөнхийлөгчийн Хууль зүйн бодлогын зөвлөх Алтангэрэлийн Бямбажаргал, Хүний эрхийн Үндэсний Комиссын гишүүн Батцогийн Энхболд, Хууль зүй, дотоод хэргийн яамны Төрийн нарийн бичгийн дарга Барсүрэнгийн Баасандорж, Монголын хуульчдын холбооны гишүүн, хуульч, Монгол Улсын Их сургуулийн Хууль зүйн сургуулийн нийтийн эрх зүйн танхимын багш Мөнхдоржийн Мөнхбат, Монголын өмгөөлөгчдийн холбооны дэд ерөнхийлөгч Мөнхбаатарын Баасанбат, Хууль зүйн үндэсний хүрээлэнгийн захирал Хүрэлбаатарын Эрдэм-Ундрах, Монгол Улсын Их Сургуулийн Хууль зүйн сургуулийн багш, доктор Одонхүүгийн Мөнхсайхан, Шихихутаг их сургуулийн Хувийн эрх зүйн тэнхимийн эрхлэгч Ганболдын Амаржаргалан гэсэн ажлын хэсгийг танилцуулж байна. Нэр дэвшигч Дорждамбын Зүмбэрэллхам мөн хүрэлцэн ирсэн байна.
 
Байнгын хорооны санал, дүгнэлт, эрх бүхий албан тушаалтны санал болон нэр дэвшигчээс асуулт асууж, үг хэлэх Улсын Их Хурлын гишүүн байвал нэрээ өгье. Нэрсийг тасаллаа, Дуламдоржийн Тогтохсүрэн гишүүнээр тасаллаа. Хаянгаагийн Болорчулуун гишүүн асуулт асууж үг хэлнэ, хамтдаа.
 
Х.Болорчулуун: Баярлалаа. Шүүхийн хуулийн хууль шинэчлэгдсэн. Энэ хуулийн гол үндсэн нь юу вэ гэвэл шүүгч нарыг томилохдоо хэн нэгэн хүн томилдог биш, Шүүхийн ерөнхий зөвлөлөөс томилдог болгосон. Мөн сахилгын хороо гэж байгуулагдаж, хэрвээ шүүгч нар буруу шүүвэл тэр шүүгч дээр хариуцлага ноогдуулах ийм нөхцөл байдал бий болсон. Энэ нь нийгэмд шударга ёс тогтох үндэс болно гэж үзэж, энэ шүүхийн хуулийн шинэчлэлийн гол зарчим явагдсан юм. Тэгээд Шүүхийн ерөнхий зөвлөлийн гишүүдийг бол нийтийн сонсгол хийж байж бас ингэж гаргаж ирсэн. Урьд нь бол таван эмэгтэй гарч ирээд нэг нь бол унасан. Тэр унах үед л бас яригдаж байсан л даа. Оронд нь нэг эрэгтэй хүн орж ирэх юм гээд. Тэр нь та байсан юм уу, үгүй юу мэдэхгүй. Тэгээд Байнгын хороон дээр зарим Байнгын хороонд гишүүд асууж байсан, хэлж байсан. Шүүхийн ерөнхий зөвлөлд шүүгч байсан хүмүүсийг бол урьд нь энэ Шүүхийн ерөнхий зөвлөл оруулахгүй гэсэн ийм журам байгаа. Гэтэл Зүмбэрэлхам дарга та бол нааш урьд нь Шүүхийн ерөнхий зөвлөлд байсан гэж хэлж байна лээ. Тэгээд та үнэхээр тийм Шүүхийн ерөнхий зөвлөлд урьд нь байсан юм уу, үгүй юу? Энийг танаас бас асууя.
 
Ер нь тэгээд ингээд томилогдож гэмээнэ нь шударга ажиллаж чадах баталгаагаа энэ хамгийн сүүлд томилогдож байгаа Шүүхийн ерөнхий зөвлөлийн гишүүний хувьд энэ гишүүдэд, ард олон түмэнд бас та хандаад хэлчихээсэй гэдгийг бас хүсэх байна. Хэн нэгэн дарга даамлын захиалгаар хүн тавьдаг тэр байдал байж болохгүй шүү. Хамгийн шударга, сайн боловсролтой ийм шүүгч нарыг томилдог байх дээр бол хатуу анхаарч ажиллах ёстой шүү гэдгийг бас танд анхааруулж хэлэх байна. Баярлалаа.
 
Асуулт асуусан. 85 дугаар микрофоныг нээе. Шаардлагатай бол ажлын хэсгээс нэмж болно шүү.
 
Д.Зүмбэрэллхам: Баярлалаа. Болорчулуун гишүүний асуултад хариулъя. Энэ асуулт Байнгын хороон дээр ч асуугдсан, хэлэлцүүлэг дээр ч яригдсан асуулт. Тэгээд энэ сонгон шалгаруулах журамд бол Ерөнхий зөвлөлийн гишүүнээр ажиллаж байгаагүй гэсэн шалгуур орсон байна лээ. Тэгээд энэ шалгуур бол үндсэндээ 2021 онд шинэчилж найруулсан Шүүхийн тухай хуульд орсон заалт. 2019 онд Үндсэн хуульд тэр шүүхийн эрх мэдлийн хэсгийг шинэчилж найруулсан шинэчилсэн найруулгатай холбоотойгоор орсон заалт гэж би ойлгосон. Яагаад гэвэл урьдах хуулиудад ерөөсөө ерөнхий зөвлөлийн гишүүнээр нэг удаа ажиллана гэсэн ерөөсөө тийм заалт байгаагүй. Тэгээд 2019 оны Үндсэн хуулийн нэмэлт, өөрчлөлтөөр бол Шүүхийн ерөнхий зөвлөлийн бүрэлдэхүүнийг өргөтгөөд, дөрвөн жилийн хугацаагаар нэг удаа томилно гэсэн заалт үндсэн хуульд орж ирсэн. Тэгээд энэ Үндсэн хуулийн заалтыг 2021 оны Шүүхийн тухай хуулиар баталгаажуулсан.
 
Тийм учраас энэ журам бол нэг удаагийн журам биш учраас энэ Үндсэн хууль, энэ Шүүхийн тухай хуулийн шинээр заасан нэг удаа ажиллана гэсэн энэ юуг бол хойшид одоогоор дөрвөн жилийн хугацаагаар томилогдох энэ гишүүдэд үйлчлэх юм байна гэдэг ийм байдлаар ойлгосон. Ер нь бол ингэж ойлгож хэрэглэх нь бол тодорхой юм шиг байна л гэж. Би хуульч хүний хувьд бол энэ заалтыг тэгж үзэж байгаа. Болорчулуун гишүүний шударга ажиллах энэ зөвлөмж анхааруулгыг би хүлээж авч байна. Энэ шүүхийн шинэтгэл бол үндсэндээ үндэсний шударга ёсыг л бий болгох, энийг соёлын хэмжээнд төлөвшүүлэхэд чиглэгдсэн томоохон шинэтгэлийн үйл явц учраас энэ дээр бол зарчимтай, шударга ажиллах талаар Шүүхийн ерөнхий зөвлөлийн бусад гишүүдтэйгээ хамтарч зүтгэнэ гэсэн ийм итгэлтэй байгаа.
 
Улсын Их Хурлын гишүүн Дашдондогийн Ганбат асуулт асууж, үг хэлнэ.
 
Д.Ганбат: Үндсэн хуулийн нэмэлт, өөрчлөлтийн дагуу явагдаж байгаа ийм л томилгоо л доо. Тэгээд шүүх нь  хуулийн дагуу ажиллаад, хараат бус байгаад, зах зээл нь ажиллачихвал энэ улс орон бас цаашаа хөгжөөд явахад бол их л үүрэгтэй рольтой байдаг гэж яриад байгаа. Энэ дээр бол би энийг Хууль зүйн байнгын хороо, ажлын хэсэг, чуулган  ер нь яаж ажиллаад байгаа учрыг нь олохгүй байна. Нэг хүнийг хоёр удаа оруулах юм. Өмнө нь хэлэлцээд санал өгөөд хураагаад ингээд шийдчихсэн асуудлыг ахиад ингээд явах юм. Өмнө нь таван эмэгтэй хүн орж ирсэн. Яагаад ч нэгийг нь унагаачихдаг юм. Энэ Үндсэн хуулийнхаа энэ байгууллагыг  бүрэн бүтэн болгоод ажилд нь оруулмаар байна шүү дээ. Тэр ажлын хэсэг нь, тэр мэргэжлийн Байнгын хороо нь шийдээд оруулаад ирчихсэн юмыг тэгээд ажил болгоод шийдээд явахын оронд тэгээд л нэг юман дээрээ эргэж буцаад л ингээд байх юм. Энэ чинь энэ парламентын нэр хүнд, энэ юмыг чинь унагаж байна шүү. Ер нь энэ Ардын намын олонх болсон нөхдөөс л хамаг юм шалтгаалдаг. Өмнө нь жаран хэдүүлээ байж байгаад л тэр ЖДҮ, 60 тэрбумаараа барьцаалагдаад л, Үндэсний аюулгүй байдлын зөвлөл гэж нэг байгууллага бүх эрхийг авчихсан, 16 шүүгчийг түдгэлзүүлээд л, тэгээд л хараат байдлаараа 120-д ороод, дэлхий дээр ёстой нүдний булай болж байлаа шүү дээ. Би хоёр гурван юмыг бас анхааруулмаар байна. Энэ юман дээрээ анхаараарай.
 
461 дүгээр анги дээр намайг явж байхад тэнд бол 2016-2020 онд гавьяат хуульч, тэтгэвэрт гарсан шүүгч тэр 461 дүгээр ангид өөрийгөө амиа хорлосон байдалтай нас барсан юм байна лээ. Уул нь ийм явдал байж болохгүй шүү дээ. Насаараа шүүгч хийсэн хүнийг яахаараа тийм байдалд ортол нь тэр хорих байгууллагад тэгж байдаг юм бэ? Би хориг байгууллага биш шүү дээ, тэр чинь.  хэргээ шийдүүлэх гээд, шалгуулах гээд л, тэгээд л орчихсон ийм байдалтай байгаа ийм л хүн. Тэрний амь нас, эрүүл мэндийг бүгдийг нь хариуцах ёстой шүү дээ. Тэгээд тэнд очоод ажиллаж байгаа, Шүүхийн ерөнхий зөвлөлд очоод ажиллаж байгаа энэ хамтын байгууллага бол энэ юман дээр анхаарах хэрэгтэй. Шүүгч нар бол шийдвэрээ бол хараат бусаар, хуулийн дагуу гаргадаг. Эргээд ямар нэгэн өс хонзон, санаанд ордог ийм байдалтай байдаг. Эндээс  Шүүхийн ерөнхий зөвлөл үйл ажиллагаагаа явуулахдаа анхаарч ажиллах ёстой.  Нөгөө талаас энэ байгууллагыг хурдан, бүрэн бүтэн болгоод ажилд нь оруулъя аа, хэдүүлээ. Тэгэхгүй  бол тэгээд л эргэж буцаад л энэ хүн чинь болохоо байж байна шүү. Би тэр Хууль зүйн байнгын хорооноос асууя. Яагаад бусад нь нэг удаа санал хураалгаад Байнгын хороон дээрээ явчихдаг. Ямар хүн нь болохоор хоёр хураалгаад явж байдаг юм бэ. Энийг чинь л  дабл стандарт гээд яриад байгаа юм биш үү?
 
Т.Аюурсайхан: Ажлын хэсгээс хариулах уу? Мөнхсайхан доктор хариулчих, 94.
 
О.Мөнхсайхан: Баярлалаа. Тэгэхээр Шүүхийн ерөнхий зөвлөлийн болон Шүүхийн сахилгын хорооны шүүгч хүсэх гишүүнийг сонгон шалгаруулах журмыг 2021 оны гуравдугаар сарын 10-ны өдөр Хууль зүйн байнгын хороо баталсан. Энэ журмын 13 дугаар зүйл дээр бол Байнгын хорооны олонхын санал авсан нэр дэвшигчдийг сул орон тооны тоогоор эрэмбэлж Улсын Их Хуралд танилцуулахаар заасан. Тэгэхээр Шүүхийн ерөнхий зөвлөлийн шүүгч бус гишүүний таван орон тоон дээр зургаан нэр дэвшигч бол ажлын хэсгийн олонхын санал авч шалгарч гарч ирсэн. Эдгээрээс хамгийн өндөр санал авсан таван нэр дэвшигчийг бол эхний удаа Хууль зүйн байнгын хороо чуулганы нэгдсэн хуралдаанд танилцуулсан. Таван нэр дэвшигчийн нэг нь олонхын санал авч чадаагүй учраас дараагийн олонхын санал авсан нэр дэвшигчийг санал болгох энэ журмын заалт Шүүхийн тухай хуулийн 77 дугаар зүйлийн дагуу дараагийн нэр дэвшигч нь орж ирж байгаа гэж ойлгож байгаа.
 
Т.Аюурсайхан: Байнгын хорооноос Мөнх-Оргил гишүүн хариулчих, ажлын хэсэг.
 
Ц.Мөнх-Оргил: Баярлалаа. Их Хурлын дарга, эрхэм гишүүдийн энэ өдрийн амар амгаланг айлтгая. Ганбат гишүүний асуултад тодруулж хариулъя. Дабл стандарт бол энд байхгүй. Зүмбэрэллхам нэр дэвшигчийн асуудлыг өмнө нь Байнгын хороогоор хэлэлцсэн. Тэгэхдээ дүгнэлт гараагүй юм байна лээ. Улсын Их Хурлын дэгийн хуулиар нэгдсэн хуралдаанд зөвхөн Байнгын хороогоор хэлэлцэж, дүгнэлт гаргасан асуудлыг оруулах ёстой юм байна лээ. Тэгэхээр энэ хүний талаар бид нар хэлэлцсэн боловч дүгнэлт гараагүй, нөгөө таван хүний асуудлаар дүгнэлт гаргаад танилцуулчихсан. Тэгэхээр бид нар дэгээ чанд бариад, Байнгын хороогоор дахиж хэлэлцээд, дахиж дүгнэлт гаргаад ингээд дэгийн дагуу оруулж ирж байгаа юм, баярлалаа.
 
Т.Аюурсайхан: Улсын Их Хурлын гишүүн Норовын Алтанхуяг асуулт асууж, үг хэлнэ.
 
Н.Алтанхуяг: Энэ нэг уг нь бол Монголын наадмаар ардын хүүхэд түрүүлж болдоггүй, ноёны бөх заавал төрүүлдэг нэг л ийм л юм байсан юм л даа. Та нар сэргээж байгаа юм байна. Тэгэхдээ би та нар гээд хэлэхгүй. Бид  энэ Шүүхийн шинэчлэлийн, Шүүхийн тухай хуулийн ажлын хэсэгт орж ажиллаад Монгол Улс жаахан шударга болоосой, шүүх нь шударга болоосой. Ер нь нэг жаахан шударга нийгэмд бид нарын үр хүүхэд амьдраасай гээд би та нартай мөр зэрэгцэн үг үсгээр нь хөөцөлдөн ажилласан шүү дээ, Мөнх-Оргил оо? Олон гишүүн бий. Тэгэхээр би бас их гэнэн байгаа юм байна. Ганц хоёр үг үсэг дээр нь тэгсхээд хаячихсан юм.
 
Тэгсэн чинь яг л ноёны бөх унаж болдоггүй гэдэг үгээр л бичсэн юм байна. Ингэж бичсэн юм, Мөнх-Оргил өөрөө мэдэж байгаа шүү дээ. Шүүхийн ерөнхий зөвлөлийн гишүүнээр ажиллаж байгаагүй гэж бид нар анх тэр хуулийн концепц дээр ярьсан юм. Энийг эд нар яаж зассан гээч, хэн зассан юм, мэдэхгүй. Хулгайч нар хаана байдгийг нь мэдэхгүй юм. Би Шүүхийн ерөнхий зөвлөлийн гишүүнээр ажиллаагүй гэдэг агуулгатай биччихсэн юм. Ингэж хулгай хийдэг юм байна л даа. Хуулийг үг үсгийг ингэж өөрчилдөг юм байна. Бид нар хуулийн үг үсгээр хөөцөлдөх ажил бол Их Хурлын гишүүний ажил биш. Улсын Их Хурлын гишүүний ажил бол бид нар энэ хуулийг зөв тогтоох, энэ концепцыг нь зөв гаргах, энэ Монгол Улсыг шударга болгох ёстой шүү дээ. Та нар ямар муухай, ямар муухай юм бэ. Би гэхдээ Ардын намыг бүхэлд нь хэлээгүй шүү. Танай дотор нь мөнгөтэй том бүлэглэл байгаа шүү дээ. Та нар мөнгөтэй бүлэглэлээ дийлэхгүй байна. Та нар дийлэхгүй бол Монгол Улс дийлэхгүй. Монгол Улс мөхөж байна гэж би энийг хэлж байгаа юм шүү.
 
 Тэгээд ичихгүй, яахаараа тэнд нэг хэдэн эмэгтэйчүүд орж ирээд, би тэрнийг чинь гурав, дөрвөн өдөр сонссон. Сонсож, сонсож байгаад би тэр унасан гээд байгаа нэг эмэгтэйг би дэмжиж санал өгсөн юм.  тэр ярьж байгаа, хариулж байгаа ерөнхий юм бол болж байна. Тэгэхэд би Зүмбэрллхамыг хувь хүнийхээ хувьд мэдэхгүй. Тэгэхдээ Монгол Улсын Ерөнхийлөгч Энхбаяр байхад зөвлөхийг нь хийгээд л явж байсан. Битгий ингэж завааруул л даа. Шүүхийн шинэчлэл явахгүй юм байна. Би  тэгж хэлнэ. Монгол Улсад шударга ёс тогтохгүй юм байна. Ардын намынхан дотроо алалцаад, мөнгөтэй групп нь бол Монголыг алж дуусгах юм байна.  больцгоо. Хууль байхгүй ээ. Тогтохсүрэн, би өөрөө хэлж байна. Би энэ хууль дотор чинь а, б-гүй орж ажилласан хүн байна. Та нар ингээд захиалга биелүүлж байгаа юм байна. Хэний захиалгаар явж байгааг нь би мэдэхгүй байна. Тэгэхдээ ерөнхийдөө мөнгө үнэртэж байгаа. Та нарын мөнгөтэй хэсгийн захиалгаар ингэж зүтгэл тавьж байгаа юм байна. Ингэж л орох юм бол  Шүүхийн ерөнхий зөвлөлд итгэх итгэл байхгүй. Надад байхгүй.
 
Та нар яагаад уначихсан хүнийг дахиж оруулж ирж байгаа юм бэ. Тэр хууль дээр чинь тийм агуулга байхгүй. Энэ хүн чинь өөр заалтаар явж байгаа байхгүй юу. Шүүхийн ерөнхий зөвлөлийн гишүүнээр ажиллаж байгаа юм. Элбэгдорж, Миеэгомбын Энхболд хоёрын бий болгосон. Тэр хонгил, шударга бусын юмыг нураахад тэр үед байсан хүмүүс нь буцаж орж болохгүй гэдэг ийм концепцоор хийсэн хууль байхгүй юу.  боль л доо, ямар муухай юм бэ.  больё л доо. Та нар ингээд хуулийн нэрээр хулгай хийдгийг би ойлголоо. Хуулийн нэрээр өөрийнхөө захиалгын хүмүүсийг заавал зүтгүүлдгийг ойлголоо, харлаа. Ард түмэн хараг. Өөрийнхөө хүнийг хуулийн нэрээр, журмын нэрээр тэнд нь хоёр үсэг өөрчилж байгаад оруулдаг юм байна. Энэ бол захиалгаар хийж байна. Муухай байна, шившигтэй байна. Монгол даяар Монголд шударга ёс тогтохгүй юм байна. Би энэ ажлын хэсэг орж ажилладаг бүр эргүү тэнэг юм байна. Тэгээд заваарцгаагаарай. Наадах чинь нэг өдөр. Таны нарын энэ юм нэг өдөр.
 
Т.Аюурсайхан: Гишүүд асуулт асууж, үг хэлж дууслаа. Санал хураана шүү, танхимдаа цуглаарай. Ажлын хэсгээс хариулсан байгаа. Байнгын хорооноос бас хариулсан байгаа.
 
Монгол Улсын шүүхийн тухай хууль /шинэчилсэн найруулга/ 77 дугаар зүйл дээр Шүүхийн ерөнхий зөвлөлийн гишүүд нэр дэвшүүлэх, томилох, сонгох журмыг хуульчилж өгсөн байгаа. 77.7.Улсын Их Хурлын чуулганы нэгдсэн хуралдаанд оролцсон гишүүдийн олонхын саналаар нэр дэвшигчийг Ерөнхий зөвлөлийн гишүүнээр томилно. 77.8.Улсын Их Хурлын чуулганы нэгдсэн хуралдаанаар нэр дэвшигчийг Ерөнхий зөвлөлийн гишүүнээр томилохоос татгалзсан бол ажлын хэсгийн гишүүдийн олонхын санал авсан нэр дэвшигчдээс дараагийн хамгийн олон санал авсан хүнийг энэ хуулийн 77.4.5-д заасны дагуу Улсын Их Хурал нэр дэвшүүлнэ гээд хууль дээр зохицуулсан байна.
 
Тийм учраас Зүмбэрэлхам нэр дэвшигчийн хувьд өмнөх нэр дэвшигч Улсын Их Хурлын чуулганы нэгдсэн хуралдаан дээр олонхын саналыг аваагүй учраас Шүүхийн тухай хуулийн 77.8-д заасны дагуу дараагийн хамгийн олон санал авсан хүн учраас хуульд заасны дагуу Улсын Их Хурлын чуулганаар хэлэлцэгдэж байгаа юм.
 
Гишүүд танхимаа эзэлсэн байна. Төхөөрөмжийн бэлэн байдлыг шалгаж, санал хураалт явуулъя. Ирцэд байгаа гишүүд төхөөрөмжийн ажиллагаагаа нягталж, тийм гэж санал өгөөрэй.
 
Байнгын хорооны саналаар Шүүхийн ерөнхий зөвлөлийн шүүгч бус гишүүнээр томилох саналыг дэмжье гэсэн саналын томьёоллоор санал хураалт явуулъя.
 
72.5 хувийн саналаар дэмжигдлээ.
 
Шүүхийн ерөнхий зөвлөлийн шүүгч бус гишүүнээр томилох саналыг хуралдаанд оролцсон гишүүдийн олонх дэмжсэн тул Шүүхийн ерөнхий зөвлөлийн шүүгч бус гишүүнээр томилох тухай Улсын Их Хурлын тогтоол баталсанд тооцлоо. Тогтоолыг уншиж танилцуулъя.
 
Монгол Улсын Их Хурлын тогтоол
 
Шүүхийн ерөнхий зөвлөлийн шүүгч бус гишүүнээр томилох тухай
 
Монгол Улсын шүүхийн тухай хуулийн 76 дугаар зүйлийн 76.2 дахь хэсэг, Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 1081 дүгээр зүйлийн 1081.3 дахь хэсгийг үндэслэн Монгол Улсын Их Хурлаас ТОГТООХ нь:
 
1.Дорждамбын Зүмбэрэллхамыг Шүүхийн ерөнхий зөвлөл шүүгч бус гишүүнээр томилсугай.
 
2.Энэ тогтоолыг 2021 оны 12 дугаар сарын 2-ны өдрөөс эхлэн дагаж мөрдсүгэй гэсэн тогтоолыг танилцуулж байна.
 
Тогтоолын эцсийн найруулга дээр саналтай гишүүн байна уу? Алга байна. Эцсийн найруулгад сонссонд тооцлоо.
Дараагийн асуудалдаа оръё.
 
Гурав.Чөлөөт бүсийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.
 
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, Аюулгүй байдал, гадаад бодлогын байнгын хорооны дарга Баагаагийн Баттөмөр танилцуулна. Индэрт урьж байна, таныг.
 
Б.Баттөмөр: Улсын Их Хурлын дарга, эрхэм гишүүд ээ,
 
Монгол Улсын Засгийн газраас 2021 оны 10 дугаар сарын 6-ны өдөр Улсын Их Хуралд өргөн мэдүүлсэн Чөлөөт бүсийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Монгол Улсын Их Хурал 2021 оны 10 дугаар сарын 28-ны өдрийн нэгдсэн чуулганы хуралдаанаар хэлэлцэж анхны хэлэлцүүлэгт бэлдүүлэхээр Эдийн засгийн байнгын хороонд шилжүүлсэн.
 
Байнгын хорооны 2021 оны 11 дүгээр сарын 3-ны өдрийн 14 дүгээр тогтоолоор Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл ажил хангах үүрэг бүхий ажлын хэсгийг Улсын Их Хурлын гишүүн Баттөмөрөөр ахлуулан, Улсын Их Хурлын гишүүн Батлут, Ганхуяг, Оюунчимэг, Цогтгэрэл нарын бүрэлдэхүүнтэйгээр байгуулсан.
 
Байнгын хороо 2021 оны 11 дүгээр сарын 30-ны өдрийн хуралдаанаар дээрх хуулийн төслийн анхны хэлэлцүүлгийг явуулж дараах санал, дүгнэлтийг гарган та бүхэнд танилцуулж байна. Хуулийн төслийн анхны хэлэлцүүлгийг явуулах үед Улсын Их Хурлын гишүүн Баттөмөр хуулийн төслийн нэр томьёог жигдлэх, хуулийг дагаж мөрдөх хугацааг 2021 оны 1 дүгээр сарын 1-ний өдрөөс эхлэхээр санал гаргасныг Байнгын хорооны хуралдаанд оролцсон гишүүдийн олонх дэмжлээ.
 
Байнгын хорооны хуралдаанаар гишүүний гаргасан зарчмын зөрүүтэй саналын томьёолол бүрээр санал хурааж, зарчмын зөрүүтэй саналуудыг Байнгын хорооны санал, дүгнэлтийн хамт та бүхэнд тараасан болно.
 
Улсын Их Хурлын эрхэм гишүүд ээ,
 
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийн хэлэлцүүлгийг явуулах талаарх Эдийн засгийн байнгын хорооны санал дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Т.Аюурсайхан: Баярлалаа. Ажлын хэсгийг танилцуулъя. Ганболдын Өлзийсайхан Гадаад харилцааны яамны гадаад худалдаа, эдийн засгийн хамтын ажиллагааны газрын захирал, Гэндэнцэвээ Гаалийн ерөнхий газрын дэд дарга, Уртнасан Шадар сайдын ахлах зөвлөх, ажлын албаны дарга, Түвшинцэнгэл Хил хамгаалах ерөнхий газрын шалган нэвтрүүлэх хэлтсийн дарга, Энхзул “Замын-Үүд” чөлөөт бүсийн захирагч, Донжчимбуу “Замын-Үүд” чөлөөт бүсийн захирагчийн зөвлөх, Аманкелди “Цагаан нуур” чөлөөт бүсийн захирагчийн үүргийг түр орлон гүйцэтгэгч, Баттулга “Замын-Үүд” чөлөөт бүсийн Гэрээ, эрх зүй, хүний нөөцийн хэлтсийн дарга, Уламбаяр “Алтанбулаг” чөлөөт бүсийн Гэрээ, эрх зүй, хүний нөөцийн хэлтсийн дарга, Балжмаа “Алтанбулаг” чөлөөт бүсийн Ажлын албаны дарга гэсэн ажлын хэсгийг танилцуулж байна.
 
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байвал нэр өгье. Нэрийг Хаянгаагийн Болорчулуун гишүүнээр тасаллаа. Салдангийн Одонтуяа дарга асуулт асууя.
 
С.Одонтуяа: Би ажлын хэсгээс бол асуухгүй, Улсын Их Хурлын Байнгын хорооноос асууна. Яагаад гэхээр энд нэг ийм асуудал байна. Өнөөдөр бид Засгийн газрын хэлэлцээрийг хийхдээ Монгол Улсад мөрдөгдөж байгаа хуульд нийцүүлж хэлэлцээрээ байгуулах ёстой. Тэгэхээр энэ чөлөөт бүсийн хуультай уялдуулаад сая Монгол-Хятадын Замын-Үүд-Эрээний Эдийн засгийн хамтын ажиллагааны бүсийг байгуулах тухай засгийн газрын хэлэлцээр хийгдсэн. Энэ хэлэлцээрийг 2019 оны 4 дүгээр сарын 10-ны өдөр, Улсын Их Хурлын аюулгүй байдал байнгын хороо 4 сарын 9-ний өдөр Эдийн засгийн байнгын хороо Засгийн газарт гарын үсэг зурах эрхийг нь олгосон байгаа юм. Гэтэл энэ эрхийг олгохдоо тухайн үед мөрдөгдөж байсан маш олон хуулийн заалтыг зөрчиж, энэ эрх олгогдож байгаа байхгүй юу. Би тэгээд энийг л асуух гэсэн юм.
 
Өнөөдөр бид нар, би бол энэ хэлэлцээрийг бол зарчмын хувьд дэмжиж байгаа. Яагаад гэхээр энэ чинь бол хоёр орны эдийн засгийн хамтын ажиллагааг өргөжүүлэх, хил орчмын худалдааг нэмэгдүүлэх гээд чухал ач холбогдолтой. 10 гаруй жил хийгдэж байж ярьсан юм. Гэтэл би бол өнөөдөр Улсын Их Хурал болон Байнгын хороод яг хуулийн дагуу л мөрдөгдөж байгаа хуулийнхаа дагуу л эрхийг олох ёстой гэдгийг л би хэлэх гээд байгаа юм. Тэгэхээр бид нар  яаж явж байна гэхээр эхлээд хэлэлцээрээ хийчхээд, дараа нь араас нь нөгөө хуулийнхаа зөрчлүүдийг арилгах гээд ингээд яваад байна шүү дээ. Гэтэл бид нар эхлээд хуулийнхаа зөрчлийг арилгачхаад хэлэлцээрээ хийх ёстой бус уу гэж би хэлэх гээд байгаа юм.
 
Ямар хуулийн зүйл заалт зөрчиж байна вэ гэхээр нэгдүгээрт Чөлөөт бүсийн хуулийн 8.7.7-д чөлөөт бүсэд газар эзэмших болон ашиглах зөвшөөрлийг олгоно  гэчихсэн байж байгаа юм. Хоёрдугаарт, Хилийн тухай хууль дээр тусгай хэрэгцээт газар учраас энд газар эзэмшихийг хориглоно гэчихсэн. Дээрээс нь Газрын тухай хууль гээд ингээд хэд хэдэн хууль нь зөрчилдөөд байгаа байхгүй юу. Тэгэхээр би  энэ Чөлөөт бүсийн хуулиар энэ зөрчил нь арилаад ороод ирэх нь гээд харсан чинь анхны хэлэлцүүлгийн хоёр заалтад энэ нь байхгүй байна л даа. Би бол энүүгээр энэ алдаа завхрал нь засагдах гэж байгаа юм байх, оройтсон ч гэсэн гэж бодтол байхгүй байна.
 
Нөгөө нэг асуудал юу вэ гэхээр энийг би захирагчаас асууя гэж бодож байна.  энэ чөлөөт бүсэд өнөөдрийн мөрдөгдөж байгаа хуулийн дагуу маш олон аж ахуйн нэгжүүд газар эзэмшиж байгаа. Тэгэхээр  та нарын ярьж байгаагаар энэ бүх хуулийн хийдлийг арилгахаар чинь юу болох вэ гэхээр бүх нөгөө эзэмших эрх чинь хүчингүй болох гээд байгаа байхгүй юу. Тэгэхээр энэ дээр эдийн засгийн хэр их хор хохирол гарах юм бэ? Энийг яаж шийдэх гэж байгаа юм бэ гэдэг. Тэрнээс биш би бол энэ эдийн засгийн хамтын ажиллагааг дэмжих хэлэлцээрийг бол хэрэгжээд яваасай гэж хүсэж байна. Гэхдээ энэ хуулийн хийдлүүд чинь ерөөсөө болохгүй байна шүү дээ. Өнөөдөр Улсын Их Хурал ингээд л хуулиа зөрчөөд яваад байдаг газар мөн юм уу, биш юм уу? Тэгэхээр энийг дахиж Байнгын хорор, өмнөх парламентаар орсон юм байна. Тэгэхээр  дахиж Байнгын хорор орж энэ хуулийнхаа зөрчлүүдийг эхлээд арилгахгүй юм уу гэдгийг асуух гэсэн юм.
 
Т.Аюурсайхан: Ажлын хэсгийн ахлагч Баагаагийн Баттөмөр гишүүнд микрофон өгье.
 
Б.Баттөмөр: Би Одонтуяа гишүүнтэй санал нэг байна. Ер нь хуулийн зөрчилтэй асуудлууд бол энд байгаа юм. Тухайлбал Хилийн тухай хууль, Газрын тухай хууль, Чөлөөт бүсийн тухай хууль дээр бол зөрчилтэй юмнууд байгаа юм. Тэгээд бид нар ярьж байгаад энэ бол ингээд бүх хэлэлцүүлгээрээ дамжаад явах учраас явц дунд нь энийг засаж янзалъя. Ялангуяа Газрын тухай хууль өнөөдөр Засгийн газраас өргөн баригдах гэж байна. Газрын тухай хууль дээр, Одонтуяа гишүүн зөв харсан байна л даа. Ялангуяа тэр эзэмшүүлэх тухай байгаа. Тухайлбал, чөлөөт бүсэд газар эзэмшүүлнэ гээд ингээд заачихсан байгаа. Чөлөөт бүсийн хууль, Газрын тухай хуульд. Гэтэл сая орж ирж байгаа хууль нь эзэмшүүлнэ гэснээ дарчихсан орж ирсэн юм. Тийм учраас энэ хуулийг Газрын тухай хуультай нийцүүлээд, ингээд цаашаа аваад явъя гэж ингэж байгаа юм.
 
Одонтуяа гишүүнтэй бас нэг санал байна. Энэ дэгийн тухай хуулиа энэ тэрээ бид нар бас бодмоор байгаа юм. Засгийн газраас орж ирсэн нь нэгдэн санал байгаа юм л даа. Энэ чинь үндсэндээ нэг хил дамнасан чөлөөт бүс гэдгийг эдийн засгийн хамтын ажиллагааны бүс болгоно. Тэгээд энд цагдаа, дотоодын цэргийг оруулна гэсэн. Ингэснээр энэ хуулийн чанар сайжрахгүй л дээ. Энэ дээр бид нар ярьж байгаад ажлын хэсэг бол, би ажлын хэсгийн ахлагч. Миний хувьд бол есөн санал гаргасан юм. Энийг ингээд яг ажил болгоё гээд ингэсэн чинь Засгийн газраас оруулж ирсэн саналын хүрээнд л ярина. Түүнээс биш өөр нэмж орж ирсэн юмыг авч хэлэлцэх боломжгүй гээд.
 
Ингээд яг Засгийн газраас орж ирсэн саналынхаа хүрээнд ингээд явж байгаа юм. Тэгээд энийг бол явц дунд нь засаад Газрын тухай хуультайгаа нийцүүлээд явах юм гэсэн ийм хариултыг танд өгье.
 
Т.Аюурсайхан: Байнгын хорооны дарга Жамбалын Ганбаатар гишүүнд микрофон өгье.
 
Ж.Ганбаатар: Одонтуяа гишүүний ярьж байгаа хэлэлцээрийн хувьд бол Их Хурал бол соёрхон батлаагүй, Аюулгүй байдлын байнгын хороон дээр бол хэлэлцэгдсэн. Эдийн засгийн байнгын хороон дээр бол хэлэлцэгдээгүй. Та бол санаж байгаа байх, тухайн үед бол нэлээн маргаанууд явж байсан.  эцэслэн батлагдаагүй байгаа. Тэгэхээр та бас энийг бас тодруулна биз. Тэгэхээр энэ хэлэлцэн батлагдаагүй байгаа асуудал Цэц рүү явсан байгаа, та бас мэдэж байгаа. Тэгэхээр энэ асуудал өөрөө Их Хурлаар орж ирсэн тохиолдолд нь таны асуултад нь хариулаад, Байнгын хороо, манай Байнгын хороогоор орох уу, үгүй юу гэдгийг бас хуралдаан даргалагчид санал болгоод хэрвээ Аюулгүй байдлын байнгын хороогоор ороод, Эдийн засгийн байнгын хороогоор орвол энэ асуудлууд бас тодорхой болно гэж ярья. Тэгээд, орсон үед нь л хариулахаас биш,  бол ороогүй байж байхад нь би бас нийцсэн, нийцээгүй гэж хариулахад бол боломжгүй байна гэдгийг танд хэлье. Баярлалаа.
 
Т.Аюурсайхан: Одонтуяа гишүүн 1 минут тодруулъя.
 
С.Одонтуяа: Би нэг ийм юмыг л асуугаад байгаа юм л даа. 2019 оны 4 дүгээр сарын 9, 4 дүгээр сарын 10-нд Засгийн газарт энэ гэрээг зурах эрхийг өгөхдөө тэрнээс өмнө хуулийн шийдлүүдээ арилгаад, яг тухайн үед мөрдөгдөж байгаа хууль нь энэ зөвшөөрлийг өгсөн тохиолдолд та нар Байнгын хорооогоор хэлэлцээд цаашаа зөвшөөрлөө өгөх байсан юм бус уу гэж л яриад байгаа. Тэрнээс биш та нар зөвшөөрөл өгчихлөө, гарын үсэг зурагдчихлаа тэрний дараа хуулийн энэ юмнуудаа засаж залруулна гэдэг чинь зүгээр горимын хувьд зөв юм уу, буруу юм уу л гэж би асуугаад байгаа юм л даа. Тэрнээс би хуулийг нь энд эсэргүүцээд байгаа юм алга. Хоёрдугаарт, би чуулганаар соёрхон батлагдаагүй гэдгийг нь би мэдэж байгаа. Тэгэхээр энэ дээр чинь ийм цаашдаа бид нар аливаа нэг зүйлд гарын үсэг зурж, Засгийн газарт эрх олгохдоо тухайн.
 
Т.Аюурсайхан: Сая энэ хэлэлцэж байгаа хуультай холбогдуулаад бас зарим өөрчлөлтүүдийг хийх шаардлагатай байсан уу гэвэл бас шаардлагатай. Үүн дээр Эдийн засгийн байнгын хорооны дарга Жамбалын Ганбаатар, Аюулгүй байдал, гадаад бодлогын байнгын хорооны дарга, ажлын хэсгийн дарга Баагаагийн Баттөмөр дарга нар ч гэсэн ийм саналуудыг дэвшүүлж байгаа. Гэхдээ Засгийн газраас өргөн мэдүүлсэн хуулийн хүрээнд зөвхөн хөндөгдсөн энэ заалтуудын хүрээнд л ажиллах боломжтой байсан, ажлын хэсэг. Тийм учраас саяын хэлж байгаа газартай холбоотой, зарим төрлийн татвартай холбоотой, үүнийг бас яаралтайгаар өөрчлөх энэ саналыг дэвшүүлэхийг хууль санаачлах эрх бүхий субъект буюу Засгийн газарт ч гэсэн, мөн холбогдох асуудлаар Улсын Их Хурлын гишүүд ч гэсэн хууль санаачлах боломжтой. Энэ дээр мөн хамтарч ажиллахыг зөвлөж байна.
 
Улсын Их Хурлын гишүүн Хавдисламын Баделхан асуулт асууна.
 
Х.Баделхан: Баярлалаа. Чөлөөт бүсийн тухай хууль гараад анхны чөлөөт бүсээр Алтанбулагийн чөлөөт бүс байгуулагдаж байсан юм байна. Энэ бол 1996 он. Тэрнээс хойш 25 жил болсон байна. 25 жил гэдэг бол бага хугацаа биш шүү дээ. Дараа нь Замын-Үүдийн чөлөөт бүсийг байгуулж байсан юм байна. 2004 онд 17 жил бас болсон байна. Цагаан нуурын чөлөөт бүсийг 2005 онд байгуулсан, 16 жил болсон байна. Энэ бол бага хугацаа биш ээ. Гэхдээ энэ хугацаанд ер нь манай чөлөөт бүсүүдийн үр өгөөжөө бол туйлын хангалтгүй байна. Замын-Үүдийг төрөөс дэмжээд нэлээн их хөрөнгө оруулалт хийсэн. Тэндээ бол уурын зуух барьсан, зам барьсан, цэвэрлэх байгууламж барьсан. Нэлээн юм хийгдсэн. Гэхдээ ялгаа байхгүй ер нь үр өгөөж бага байна. Тийм учраас энэ дээр ер нь бид нар засаг төрөөс анхаараад энэ чөлөөт бүсийг чөлөөт бүс шиг ажиллуулах цаг нь болсон. Энэ удаа бол зөвхөн Замын-Үүд, Эрээн дээр л анхаарч анхаарал тавьж байгаа юм байна л даа, эдийн засгийн хамтын ажиллагааны бүс байгуулна гэж. Тэгтэл 2015 онд бол Их Хурлаас бас ярьж байгаад энэ Чөлөөт бүсийн тухай хуульд өөрчлөлт оруулсан. Дараа нь энэний дагуу Алтанбулагт бол бас зарим нэг үйл ажиллагаа эхэлсэн.
 
Тухайлбал зарим нэг дэлгүүр тэнд ажиллаад бас хөнгөлөлттэй бараа таваар олгогдож байгаа. Энэ үйл ажиллагаа бол Баян-Өлгий аймгийн Цагааннуурт бол чөлөөт бүс ер нь хийгдээгүй, зөвшөөрөгдөөгүй. Энэ манай залуу бол нэлээн их явсан, энийг хөөцөлдөөд. Гаалийнх нь, хилийнх нь ер нь зөвшөөрдөггүй юм шиг байна. Ер нь энэ нь яагаад болохгүй байгаа юм бол? Энэ тал дээр би тайлбар авмаар байна. Хуулийн дагуу энэ үйл ажиллагааг Цагааннуурт эрхлэхэд ер нь юу нь болохгүй байна гэж?
 
Дараа нь миний асуух асуулт бол энэ ер нь эдийн засгийн хамтын ажиллагааны бүс гэхээр бид нар юу хийх юм бэ? Яаж өөрчлөх юм бэ?  хоёр тал Хятадын тал ч гэсэн, манай Монголын тал ч гэсэн адил хэмжээний газраа чөлөөт бүс болгоод тогтоогоод, тэнд хашаа, хүрээгээ бол хийчихсэн байгаа, зөвшөөрөгдсөн байгаа.  яг хамтын ажиллагаа гэхээр тэнд ер нь Монголд ашигтай чухам юу хийгдэх юм бэ? Ямар өөрчлөлт орох вэ? Цаашдаа сая Алтанбулаг, Цагааннуур хоёр дээрээ ойрын хугацаанд шинээр хийхээр төлөвлөж байгаа юм байна уу гэсэн ийм асуулт байна. Баярлалаа.
 
Т.Аюурсайхан: 93 дугаар микрофон дээр, Өлзийсайхан ажлын хэсгээс хариулъя.
 
Г.Өлзийсайхан: Баделхан гишүүний асуултад хариулъя. Гадаад харилцааны яамны Гадаад худалдаа, эдийн засгийн хамтын засгын газрын захирал Өлзийсайхан байна. Тэгэхээр эдийн засгийн хамтын ажиллагааны бүсийн талаар асуултад хариулъя гэж ойлголоо. Энэхүү эдийн засгийн хамтын ажиллагааны бүс бол Чөлөөт бүсийнхээ хуулийн дагуу энэхүү эдийн засгийн хамтын ажиллагааны бүсийг бол нээх ийм эрх олгож байгаа ийм үйл ажиллагаа байгаа. Тэгэхээр олон улсын эрх зүйн хүрээнд, мөн бусад улсуудын жишгийг харах юм бол чөлөөт бүс дэх татварын асуудлыг зохицуулж тусгай горимтой үйл ажиллагаа явуулах ийм чөлөөт бүс байгаа. гийн байдлаар БНХАУ-д бол 17 ийм чөлөөт бүсийн үйл ажиллагаа ингээд явагдаж байгаа гэсэн судалгаа байна.
 
Энэхүү эдийн засгийн хамтын ажиллагааны бүсэд бол Монголын талаас тодорхой газар нутгийг бол хоёр улсын гэрээ хэлэлцээрийн дагуу бол байгуулсан байгаа. Энэхүү  эдийн засгийн хамтын ажиллагааны бүсэд бол гадаадын хөрөнгө оруулалтыг татах, экспортыг нэмэгдүүлэх, мөн бас худалдаа, аж үйлдвэр, инновац технологийг хөгжүүлэх ийм зорилттойгоор бол эдийн засгийн хамтын ажиллагааны бүсийг байгуулж байгаа. Эдийн засгийн хамтын ажиллагаа яагаад хоёр талдаа хамтдаа ингээд хөгжүүлэхээр ингэж тохиролцсон бэ гэвэл гадаадын хөрөнгө оруулалтыг татах таатай нөхцөлийг оруулж энэхүү чөлөөт бүсэд үйл ажиллагаа явуулах гэж байгаа юм. Алтанбулаг чөлөөт бүс болон Цагааннуурын чөлөөт бүс дээр ямар  үйл ажиллагаа явагдаж байгаа талаар бол тухайн чөлөөт бүсийн төлөөллүүд хариулах нь зүйтэй байх гэж бодож байна. Баярлалаа.
 
Т.Аюурсайхан: 87 дугаар микрофон, нэмээд тодруулъя.
 
А.Аманкелди: Цагааннуур чөлөөт бүсийн захирагчийн үүргийг түр орлон гүйцэтгэгч Аманкелди. Баделхан гишүүний асуултад хариулъя. Баделхан гишүүний хэлж байгаа нь үнэн. Цагаануур чөлөөт тус бол гурван чөлөөт бүсээс хамгийн бага хөрөнгө оруулалттай. Өнөөдрийн байдлаар 1 тэрбум 500 гаруй сая төгрөгийн хөрөнгө оруулалт хийгдсэн ийм чөлөөт байгаа. Дэд бүтцийн хувьд бол бид нар боломжоороо асуудлуудаа шийдчихсэн. Гааль болон мэргэжлийн албад орж ажиллах нөхцөл боломжуудыг бол манайх дотоод боломж, нөөц бололцоогоороо бол хангачихсан байгаа. Сүүлийн үед бол Цагааннуур боомт маань өөрөө их идэвхтэй, үйл ажиллагаа нь бол импорт, экспортын үзүүлэлтүүд нь бол нэлээн их өндөр үзүүлэлттэй явж байгаа. Цагааннуур чөлөөт бүсийн гол хөгжлийн нэг үндэс нь бол баруун бүсийг босоо тэнхлэгийн Н-4 олон улсын авто зам маань гэж бид нар үзэж байгаа. Энэ зам бол ирэх жилийн хавраас дуусах төлөвлөгөөтэй байгаа юм байна. Энэ хүрээнд Цагааннуур чөлөөт бүсийг байнгын үйл ажиллагаанд оруулж нээж ажиллуулах талаар бид нар Шадар сайдтай яриад Засгийн газрын тогтоолыг гаргуулахаар ажиллаж байгаа. Тогтоолын төсөл маань Засгийн газар дээр орчихсон. Энэ он дуусахаас өмнө энэ тогтоолын төсөл маань гарчихвал, ирэх жилээс газар аваад үйл ажиллагаагаа эхлэхээр бэлэн болчихсон аж ахуйн нэгжүүд маань үйл ажиллагаагаа эхлээд явна гэсэн ийм төлөвлөгөөтэй байгаа.
 
Ер нь бол эхний ээлжид бол худалдааны чиглэлээр явна. Дараа нь бол тээвэр ложистикийг хөгжүүлэх ийм бүрэн боломжтой байгаа. Яагаад гэхээр өнөөдөр бол Цагааннуур боомтоор орж ирээд баруун бүсэд, тэгээд Улаанбаатарт ирж байгаа ачаа барааны эргэлт үнэ өртгийн хувьд Алтанбулагаар дамжаад авто тээврээр орж ирж байгаа ачаа барааны үнэ өртгөөсөө бараг хоёр дахин хямд өртөгтэй ингээд болж байгаа. Энэ маань манайх тээврээ дотооддоо явуулж байгаа гол үндсэн шалтгаан нь болж байгаа юм. Ийм учраас ирэх жил хавраас бид нар маш том зорилт тавиад энэ Цагааннуур чөлөөт бүсийг байнгын үйл ажиллагаанд оруулахаар ингээд төлөвлөөд ажиллаж байгаа. Баярлалааа.
 
Т.Аюурсайхан: 86 дээр 1 минут нэмээд хариулчих.
 
Х.Балжмаа: Гишүүний асуултад хариулъя. Алтанбулаг чөлөөт бүсийн Ажлын албаны дарга Балжмаа байна. Алтанбулагийн хувьд бол нийт улсын төсвөөс бол 2003 оноос хойш 26.5 тэрбум төгрөгөөр дэд бүтцийн ажлууд хийгдсэн байгаа. Одоогоор бол 136 аж ахуйн нэгж манай дээр бүртгэлтэй байна. Тэндээс 20 аж ахуйн нэгж бол байнгын үйл ажиллагаа явуулж байгаа. Байнгын үйл ажиллагаа, одоогоор яагаад чөлөөт бүс ингээд урагшлахгүй явахгүй байна вэ гэхээр хил залгаа улсынхаа Засгийн газрын түвшинд хоёр улс хоорондоо чөлөөт бүтцээ хөгжүүлье гэсэн ямар нэгэн төрийн түвшний хэлэлцээр юм уу, санамж бичиг ч юм уу, тийм юм бол байгуулж байж явна. Тэгэхээр ОХУ-тай гийн байдлаар бол ийм хэлэлцээр байхгүй байна. Тэгээд энэ хууль батлагдсанаар эдийн засгийн хамтын ажиллагааны бүс гэдгийг.
 
Т.Аюурсайхан: Улсын Их Хурлын гишүүн Дамдинсүрэнгийн Өнөрболор асуулт асууна. Анх Сэлэнгэ аймгийн Алтанбулаг сумын нутагт Алтанбулаг чөлөөт бүсийг, Дорноговь аймгийн нутагт Замын-Үүд боомтыг, Баян-Өлгий аймагт энэ Цагааннуур чөлөөт бүсийг 2002-2005 оны хооронд Улсын Их Хурлын тогтоолоор ингээд тус тус байгуулагдаж байжээ. Одоогоор ингээд даруй 20-иод жилийн хугацаа өнгөрсөн боловч яг хашаа хатгах хувийн хэвшлийн, хөрөнгө оруулалтаар цөөн тооны худалдааны газар байгуулж ажиллуулахаас өөр бүтээн байгуулалт ч байдаг юм уу, хөрөнгө оруулалтын чиглэлээр ийм дорвитой ажил хийгдээгүй өнөөг хүрсэн байна. Гэтэл манай энэ хөрш орнуудад бол ОХУ-д ч, БНХАУ-д улсад ч тэр ОХУ гэхэд л дөрөв, тав, Хятад Ард Улсад ч гэсэн бараг зургаа, долоо гээд ингээд чөлөөт бүсүүдийн хөгжүүлэлт, шийдвэр гаргаад концепц бодлого, төлөвлөлт, хэрэгжүүлэлт ер нь хэвийн яваад үр өгөөжөө өгөөд ингээд яваад байдаг. Гэтэл Монгол Улсад л ингээд бүх юм ингээд гацчихаад байдаг.  тэр байтугай ингээд боомт нь ч, гацчихлаа, худалдаа нь ч гацчихлаа, тийм ээ? Тэгэхээр энэ чөлөөт бүсийн үйл ажиллагаа яагаад энэ олон жил  ингэж гацаж ирсэн юм бэ? Яагаад явахгүй байгаа юм бэ?  
 
Энэ хуулийн өөрчлөлтөөр боомтын дэглэмийг зурвас болгон өөрчилж, газар эзэмшүүлэхгүй байхаар орж ирж байгаа юм байна. Тэгэхээр энэ ашиглуулах нөхцөл гэдэг маань хуулийн зөрчлийг бол арилгахыг зорьж байгаа боловч гэхдээ чөлөөт бүсийн яг өөрийнх нь хөгжил, энэ агуулга, энэ концепц талаасаа хөрөнгө оруулалт талаасаа ашиглуулах нөхцөлөөр хөрөнгө оруулалтыг ер нь хэрхэн яаж татах юм бэ? Ийм боломж байгаа гэж та нар үзсэн юм уу? Энэ талаар тухайлсан төлөвлөгөөг  тодруулж өгөөч ээ гэж асууя.
 
Нөгөөтэйгүүр энэ дэлхийн эдийн засгийн хүндийн жин яг Евразид аажмаар шилжиж байгаа яг өнөө цагийн, энэ шинэ цаг үеийн үед бид Монгол Улс бол энэ газар зүйн байршлынхаа давуу талыг ашиглаад Монгол Улсад олон улсын чанартай хуурай боомтыг хөгжүүлэх бас ийм боломж бид нарт нээлттэй байгаа. Энэ тал дээр ямар бодлого баримталж байгаа вэ гэж бас асууя.
 
Т.Аюурсайхан: Ажлын хэсгийн ахлагч Баттөмөр гишүүн.
 
Б.Баттөмөр: Өнөрболор гишүүний асуултад хариулъя. Эзэмшүүлэхтэй холбоотой асуудлыг би сая ярьсан. Хуулийн зөрчлийг нь бол арилгаад явна. Хууль зөрчсөн ийм шийдвэрийг гаргахгүй гэдэг дээр бид нар сайн ажилласан. Засгийн газартай ч гэсэн энийг ярьсан. Шадар сайд маш тодорхой мэдэж байгаа. Газрын тухай хуулиараа тодорхой асуудлуудыг зохицуулчих юм бол энэ дээр ямар нэгэн хуулийн хийдэгдэл гарахгүй гэж. Газар эзэмшүүлэхийг хориглосон ийм дарсан шийдвэрийг газар эзэмшүүлэх гэсэн шийдвэрийг Засгийн газар оруулж ирсэн. Газрыг ашиглаад тэгээд үйл ажиллагаа явуулъя гээд. Ашиглаад хөрөнгө оруулалт хийхэд бол бас болохгүй зүйл бол байхгүй. Хамгийн гол нь эзэмшүүлчихээр тэрэн дээрээ нэг хэсэг хүмүүс эзэмшчихээд, тэгээд юм хийсэн юм байхгүй, гүйх нохойд гүйхгүй нохой саад гэгчээр ийм юмнууд гарч болзошгүй юм. Тийм учраас ашиглуулахыг бол тодорхой нөхцөлтэйгөөр, гурван жилийн хугацаанд бол төлөвлөсөн хөрөнгө оруулалтынхаа тодорхой хэсгийг хийнэ гэсэн ийм зүйлүүд байгаа юм. Ер нь бол Монголд энэ чөлөөт бүс хөгжихгүй байгаа юм л даа.
 
Энэ юутай холбоотой вэ гэхээр зэрэг би зүгээр эдийн засагч хүний хувьд, манай бага зах зээл бага. Хамгийн түрүүнд Хятадын талтай тэр чөлөөт бүсийн хэлэлцээр байгуулчихсан байгаа.  Улсын Их Хурлаар батална. Оросын талтай бол Цагааннуур, Алтанбулаг хоёр дээр бол хүртэл гэрээ хэлцэл нь байхгүй, манайхаас хөрөнгө оруулсан. Алтанбулагийн чөлөөт бүсийн шалган нэвтрүүлэх цогцолборыг байгуулах үед тэнд чөлөөт бүсийг бид нар анх хийхээр төлөвлөж л ингэсэн.  өнөөдрийн байдлаар энд бас нэлээн 26.5 тэрбум төгрөгийн хөрөнгө оруулалт хийгдчихсэн байгаад байгаа юм байна.
 
Ер нь цаашдаа бол хуурай замын бүх боомтууд дээр чөлөөт бүс байгуулах боломж нь бол байгаа. Тэгэхдээ энэ дээр бол хэлэгддэг, ер нь зүгээр тооцоогүй ний нуугүй ярихад манай зах зээл бага, түүгээр орж гарч байгаа бараа таваарын эргэлт бол бага. Монголын зах зээлд чөлөөт бүсээр дамжуулаад оруулж ирэх тэр тооцоо нь бол тийм үр ашигтай гарахгүй байгаад байгаа ийм юм ажиглагдаад байгаа. Тийм учраас бид нар бол эдийн засгаа томруулах, эдийн засагтаа тодорхой гаднын хөрөнгө оруулалтуудыг татах гэх мэтээр олон зүйлүүдийг санаачилж эдийн засгийн хөгжилтэйгөө холбоотой ийм юм байгаа. Эдийн засаг сайн хөгжөөд цаашаа эдийн засаг тэлээд орлого нэмэгдээд, ингээд Монгол Улсын дотоодын нийт бүтээгдэхүүний хэмжээ нэмэгдээд, нэг хүнд ноогдох дотоодын нийт бүтээгдэхүүний хэмжээ нэмэгдээд ирсэн тохиолдолд тодорхой боомтуудаар, Гашуунсухайтын юм уу, Шивээхүрэн юм уу, ингээд байгуулах ийм боломжууд нь нээлттэй байгаа. Энэ дээр бол бас манай Засгийн газраас тодорхой тооцоо судалгаа хийж байгаа юм байна лээ.
 
Т.Аюурсайхан: Өнөрболор гишүүнд микрофон өгье. Асуултаа тодруулъя.
Д.Өнөрболор: Би гаднын ч бай, ерөнхийдөө үндэсний ч бай, хөрөнгө оруулагч нарыг татах, тэд нарт таатай нөхцөл байдлыг бүрдүүлэх асуудлын хувьд л асуугаад байгаа юм л даа. Тухайлах юм бол эзэмшүүлэх, ашиглуулах нөхцөл гэдэг хоёр хоорондоо маш их зөрүүтэй зүйл. Тухайлбал, Монгол Улсын хуулиар ашиглуулах гэдэг таван жилээр байдаг. Тэгэхээр чөлөөт бүсэд хөрөнгө оруулалт оруулж байгаа аж ахуйн нэгжүүд багаар бодоход 10 сая, 20 сая долларын хэмжээний хөрөнгө оруулалт орууллаа гэж бодъё л доо. Тэгэхэд тэрийг таван жилийн хугацаанд, нэг удаа сунгаад за, сунгах ч гэсэн бас маш хүнд сурталтай. Тэгээд ахиж нэг сунгаад арван жилийн дотор хэр зэрэг үр өгөөж, тэгээд эдийн засаг тэлэх энэ бодлогын хүрээнд ч гэсэн энэ бол өөрөө бодлого концепцын хувьд бол агуулга нь хангагдаж байгаа гэж үзэж байгаа юм уу? Энэ бодлого концепцоосоо эхлүүлээд агуулга нь буруу байгаа юм шиг тийм сэтгэгдэл төрөөд байгаа учраас л би асуугаад байгаа юм.
 
Т.Аюурсайхан: Эдийн засгийн байнгын хорооны дарга Жамбалын Ганбаатар хариулъя.
 
Ж.Ганбаатар: Чөлөөт бүсийн хуульд бол газар эзэмших эрхийг олгох заалтыг хасаад ашиглуулах болж байгаа. Гол давуу тал нь юу байна гэхээрээ яг таны хэлж байгаагаар гадаадын хөрөнгө оруулагч нарт бол энэ маш зөв заалт болж өгч байгаа. Энийг би маш нарийн танд хэлж өгье. Ер нь бол яагаад энэ асуудал хөндөгдсөн бэ гэхээр энэ газар эзэмшсэн компаниуд компанитайгаа газраа бусдад шилжүүлж байгаа асуудал дийлэнх нь байгаа учраас энэ үйл ажиллагаа явуулахгүй мөртөө эрх авчхаад тэрийгээ буцаагаад газар эзэмших эрхтэйгээ хамт ингээд өөр компаниудад шилжүүлэх, хяналтгүй явах энэ асуудлууд бас давамгайлсан учраас энийг хийсэн гэж дэд ажлын хэсгийнх нь тайлбарыг өгч байгаа. Сая таны асууж байгаа энэ заалт бол харин дэвшил болсон гэж би харж байгаа юм. Гаднын хөрөнгө оруулагч нарт бол энэ заалт харин нэлээн дэвшил болсон шүү. Баярлалаа.
 
Т.Аюурсайхан: Улсын Их Хурлын гишүүн Лхагвын Мөнхбаатар асуулт асууна.
 
Л.Мөнхбаатар: Эдийн засгийн чөлөөт бүс байгуулах асуудал их олон жил яригдаж байгаа л даа. Тэгээд тодорхой үр дүнд бас хүрэхгүй байгаад байгаа. Ер нь бол 1995 онд л эдийн засгийн чөлөөт бүс, байгууллагын үзэл баримтлалыг Улсын Их Хурлаар баталсан. Одоогоос 26 жилийн өмнө гэсэн үг шүү дээ. 2002 онд энэ Алтанбулаг, Замын-Үүд, Цагааннуурын чөлөөт бүсийн хуулиуд тус тусдаа гарсан. Ингээд энэ хуулиуд бас хэрэгжилт хангалтгүй байна, болохгүй байна гээд 2015 онд нэгтгээд Чөлөөт бүсийн тухай хууль гаргасан.  ингээд бас тодорхой нэмэлт, өөрчлөлт орчихоод ингээд явж байгаа юм. Тэгэхээр ингээд тодорхой ахиц, тодорхой үр дүнд хүрэхгүй нэг ийм, манай бодлого л байгаад байна л даа, энэ хууль маань. Тэгэхээр энэ хуулийг нэг иж бүрнээр нь эргэж авч үзэх шаардлага байх шиг байна. Сая Их Хурлын гишүүд ч гэсэн бас тодорхой жишээтэй яриад байгаа юм. Тэгэхээр Хууль тогтоомжийн хуулийн дагуу бол энэ энэ хэрэгжиж байгаа хуульдаа хяналт шинжилгээ үнэлгээ хийх ёстой. Энэ хяналт шинжилгээ үнэлгээ ер нь хийгдсэн үү?
 
Тодорхой хуулийн зорилгоо хангаж чадахгүй байна, үзэл баримтлалд тодорхойлсон үзэл баримтлалынхаа зорилгод хүрч чадахгүй байна гэж үзвэл бас хуулийн үр дагаврын судалгаа бас хийдэг. Таван жил тутам бас хийж байх ёстой хуультай. Хууль тогтоомжийн хуулиараа тийм хуулийн заалт бас бий. Тэгэхээр энэ хуулийн үр дагаврын судалгааг нь нэг хийж үзвэл яасан юм. Ингээд энэ хуулийг бол сая иж бүрнээр нь ингэж авч үзэж энэ бидний бодлогын хувьд ерөөсөө үр дүн гарахуйц ийм бодлогыг бид нар бүгдээрээ бүхлээр нь үзэхгүй бол тодорхой,  нэмэлт, өөрчлөлтүүдийг оруулаад явдаг.
 
Нэмэлт, өөрчлөлт оруулж байгаа болохоор шинэчилсэн найруулга биш учраас энийг хотын Их Хурлын гишүүд олон санал гаргасан шүү дээ. Одонтуяа гишүүн, Батшугар гишүүн ч гэдэг юм уу, маш олон санал гаргаад байдаг. Гэхдээ энд бол нь суухгүй байгаад байгаа юм.  орж ирсэн хоёр санал нь бол найруулгын шинжтэй хоёр санал байгаа шүү дээ. Нэр томьёог жигдлэх л гэсэн ийм хоёрхон санал хураагдаад л ингээд л явах нь л дээ. Ингэхээр энэ зүйлүүдийг нэг иж бүрнээр нь авч үзэж хуулийнхаа үр нөлөөг хийсэн томоохон судалгаа хийе. Ингээд ерөөсөө үр дүн гаргахуйц ийм концепцоор ахиж тодорхойлъё. Түүнээс биш нэмэлт, өөрчлөлтийг дор бол энийг бол шийдэж чадахгүй нь гэдэг зүйл харагдаж байна гэдгийг хэлье.
 
Ажлын хэсгийн ахлагч Баагаагийн Баттөмөр гишүүн хариулъя.
 
Б.Баттөмөр: Мөнхбаатар гишүүнтэй санал нэг байна. Ажлын хэсэг бол зөвхөн Засгийн газраас оруулж ирсэн тэр үзэл баримтлалын хүрээнд л ажиллана. Тэрэн дээр нэмэх эрх байхгүй. Дэгийн хуулиараа. Би түрүүн хэлсэн шүү дээ, найм, есөн санал байгаа. Их Хурлын гишүүд ч гэсэн санал гаргаж байгаа. Тэгээд энийг оруулах гэхээр дэгийн тухай хуулиа зөрчиж байгаа учраас боломжгүй байгаа. Ер нь бол энэ хэлэлцүүлгийн явц дунд дахин энийг бас сайн авч үзэж ярих ийм шаардлагатай. Чөлөөт бүсийн хуулийг Монголд бол бүрэн хэрэгжүүлэх, тэрний үр шимийг нь хүртэх ийм л шаардлагатай байгаа юм л даа. Тийм учраас Засгийн газрын оруулж ирсэн энэ санал дээр л бид ажиллаад байгаа юм. Засгийн газар, энэ хоёр өөрчлөлтийг яах вэ, бид хийсэн. Тэгээд энэ үзэл баримтлалынхаа хүрээнд ажиллах юм бол эхний ээлжид Замын-Үүдийн чөлөөт бүс хөдөлгөөнд ороод ингээд ажилд орно.
 
Хоёр улсын Засгийн газар хоорондын гэрээ байгуулагдсан байх. Улсын Их Хурлаар батлагдана. Цаашлаад үргэлжлээд Алтанбулагийн бүс, Цагааннуурын бүсүүдийг бас тодорхой хэмжээний хөрөнгө оруулчихсан. Энийг бол тухайн, тухайн улсуудтайгаа хамтарч ажиллах гэрээ хэлцлээ байгуулаад тэгээд үргэлжлээд Чөлөөт бүсийнхээ хуульдаа бас тухайн тухайн гарч ирж байгаа нөхцөл байдалтай нь уялдуулаад өөрчлөлтүүдийг хийгээд явах нь зүйтэй юм болов уу гээд бид нар зөвхөн Засгийн газрын оруулж ирсэн саналын хүрээнд л энийг ажилласан юм.
 
Т.Аюурсайхан: Улсын Их Хурлын гишүүн Борхүүгийн Дэлгэрсайхан асуулт асууна.
 
Б.Дэлгэрсайхан: Би юуны өмнө энэ ажлын хэсгээс нэгдүгээрт  хоёр улсын хэлэлцээрийг яаралтай соёрхон батлах хэрэгтэй байгаа юм. Энэ хэлэлцээр батлахгүйгээс болоод Замын-Үүдийн чөлөөт бүс чинь ерөөсөө хөдлөхгүй байгаа юм. Яагаад вэ гэхээр  бид нарт чинь урд айл чинь бас итгэхгүй байна шүү дээ. Манайхан чинь ярьсан хэлснээсээ дандаа буцдаг. Тэгээд энэ чинь түрүүн нэг Байнгын хороон дээр энэ соёрхон батлах асуудал түрүүн Их Хурлын Аюулгүйн байдлын байнгын хороон дээр орж ирээд буцсан, Тэгэхээр энийг нэг яаралтай оруулж ирээч ээ гэдэг нэг ийм асуудал байгаа юм.
 
Хоёрдугаарт, Замын-Үүд, Эрээний эдийн засгийн хамтын ажиллагааны бүс гэчхээд, тэгээд хамтарсан юм бол энэ ажиллах хүчин дээрээ ямар нэгэн ийм хүнд суртал гаргасан заалт хуульдаа ингээд өөрчлөлтийг оруулаад ирэх юм. Тэгээд би ойлгохгүй байна.
 
8.8 дугаар зүйлийн 7.4 дэх хэсэг, 15 дугаар зүйлийн 15.1 гээд хассугай гээд. Хоёр улс энэ хөрөнгө оруулалтаа татах гэж байгаа юм бол ажиллах хүчнийх нь квотыг хязгаартай болгоод. Хуучин энэ хуульдаа бол хязгааргүй орж ирээд ингээд ажилладаг ийм байсан гэж би ойлгож байгаа юм. Гэтэл  оруулж ирж байгаа нэмэлт, өөрчлөлтөөр чинь Засгийн газар нэг ийм квот маягийн хязгаарлалтай болгочхож байгаа юм байна гэж. Тэгэхээр чинь их бид ингээд хөрөнгө оруулах юмаа улам ингээд хүндрүүлээд байгаа байхгүй юу. Хөрөнгө оруулах гэж байгаа хүн чинь тэр чөлөөт бүс л гэж нэрлэж байгаа юм бол чөлөөтэй оруулж ирээд тэгээд тэндээ чөлөөтэй ажиллаж хөдөлмөрлөхийг хэлж байгаа юм байгаа биз дээ.
 
Тийм учраас Засгийн газрын оруулж ирж байгаа энэ хоёр заалтыг чинь ерөөсөө болохгүй байна. Энийгээ нэг жоохон хуучнаар нь байлгаад, тэгээд гаднаас ажиллах хүч авахад Засгийн газраас тухайн жилд олгодог хязгаарлалтад хамаарахгүй байхаар тэр зохицуулсан тэр харилцааг нь хэвээр нь үлдээхгүй бол ингээд энийг хасчихаад оруулаад ирэхээр чинь хэн хөрөнгө оруулах юм бэ? Энийг ажлын хэсэг хариулах уу? Байнгын хорооны дарга, энийг. Эсвэл дэгд бид өөрчлөлт оруулах эрх байхгүй гээд, тэгээд энэ чигээр нь батлаад явуулах юм уу? Тэгэхээр энэ чинь хөрөнгө оруулах хөрөнгө оруулагчийн сэтгэл санаанд яаж нөлөөлөх юм бэ? Цаашдаа энийгээ жоохон бодолтой хийхгүй бол бид дандаа л нэг өөрөө өөрсдийгөө чөдөрлөсөн юм зохиож байх юм. Тэр хуучин юмыг нь хуучнаар нь л байлгая л даа.
 
Би Байнгын хорооны даргаас асууя. Энэ заалтаа тэр дэгийн тухай хууль гээд өөрчлөлт оруулах боломжгүй гээд батлаад хаячих юм уу? Тэгээд улам л наад хууль чинь бүр хүнд сурталтай,  наадахыг чинь харсан хүн бол энэ хөрөнгө оруулаад нэмэр алга, өөрөө ажиллах хүчнээ оруулж ирээд юмаа хийж болохгүй юм байна гэдэг. Би ингэж ойлгоод байгаа зөв үү, буруу юу? Ажлын хэсгээс хэн хариулах вэ? Би дараа нь нэмж асууя.
 
Т.Аюурсайхан: Шадар сайд Амарсайхан хариулъя.
 
С.Амарсайхан: Чөлөөт бүсийн асуудалтай холбоотой хэд хэдэн заалтууд, ялангуяа нэгдүгээрт, сая хоёр улсын Засгийн газар хоорондын хэлэлцээрийг хэзээ оруулж батлах вэ, энэ чухал шүү гэж ярьж байгаа. Энэ бол зөв өө. Энэ хэлэлцээр байж байж эдийн засгийн хамтын ажиллагааны чөлөөт бүс биеллээ олж, ажил хэрэг болгох боломж нь бүрдэх юм байгаа юм, нэгдүгээрт. Хоёрдугаарт, энэ хэлэлцээрийг энэ хууль батлагдсантай залгуулаад Улсын Их Хурлаар хэлэлцүүлэхээр өмнө нь өргөн барьсан тэр хэвээрээ чуулганаар хэлэлцэгдээд явна гэж үзэж байгаа. Гуравдугаарт нь, орж гарах асуудал дээр ерөөсөө хориг саад тавьж байгаа асуудал, харин ч бараг хялбаршуулж байгаа. Өөрөөр хэлбэл,  яг энэ хуулиар яаж зохицуулагдаж байна гэхээр хоёр талын чөлөөт бүсээр орно, манай улсын иргэн иргэд бол Замын-Үүдээрээ чөлөөт бүсээр орно. Буцаад чөлөөт бүсээсээ тэр гарцаараа л гарна. Монгол Улсад шууд гүн рүү нэвтрэх гэж байгаа иргэд бол боомтоороо нэвтэрнэ гэсэн ийм хоёр ялгаатай.
 
Яагаад энэ зохицуулалт хийж өгч байна гэхээр энэ чөлөөт бүсийн үйл ажиллагааг илүү түргэн шуурхай, ямар нэгэн хүнд сурталгүй, элдэв янзын шат дамжлагагүйгээр, худалдааны эргэлтийг нэмэгдүүлэх үйл ажиллагааг хэвийн явуулахтай холбоотойгоор. Түүнээс биш чөлөөт бус бүсэд орж ирсэн иргэд аль аль тал руугаа шууд гараад явах тийм асуудал байхгүй. Замын-Үүдээр орсон бол буцаад Замын-Үүдээр монгол иргэд гарна. Хятадын талаас Эрээнээрээ орсон бол буцаад Эрээнээрээ гарна. Хэрвээ Улаанбаатар улсын гүн рүү орж ирнэ гэж байгаа бол боомтоороо дамжаад явах ийм л ялгаатай заалтууд орж байгаа юм. Ажлын хэсэг нэмээд хариулчих.
 
Т.Аюурсайхан: Эдийн засгийн байнгын хорооны дарга Жамбалын Ганбаатар.
 
Ж.Ганбаатар: Дэлгэрсайхан гишүүнтэй бол санал нэг байна. Тэгэхдээ яг өнөөдөр хэлэлцэж байгаа хуульд бол ажиллах хүчний тэр квотын асуудал бол дурдагдаагүй. Энэний дараа хэлэлцэх хуульд бол чөлөөт бүсийн асуудлаар ажиллах хүч оруулахад квот тогтооно гэсэн тийм хязгаарлалт бол байгаа. Энэ бол энэ хуулийн дараа хэлэлцэгдэх хууль байгаа. Тэр бол, яг таны хэлж байгаа саналтай Эдийн засгийн байнгын хорооны даргын хувьд санал нэг байна. Тэрэн дээр бол учиргүй квот тогтоогоод байх шаардлага байхгүй гэж би ч гэсэн харж байгаа юм. Тэрийг бол тэр дараагийн, энэ чинь Чөлөөт бүсийн тухай хуульд нэмэлт, өөрчлөлт оруулах гээд,  ажиллах хүчинтэй холбоотой хуулийг дагаж орж ирж байгаа хууль дээр тийм заалт байгаа гэдгийг бас анхааруулж хэлье. Баярлалаа.
 
Т.Аюурсайхан: Тодруулъя гэж байна. Дэлгэрсайхан гишүүн 1 минут.
 
Б.Дэлгэрсайхан: Нэгдүгээрт, Шадар сайдын хэлж байгаа, энэ удаа чуулганд ороод ирчихсэн, чуулган батлах л юм бол болчхоод болох юм байна гэдэг дээр манай Их Хурлын дэд дарга нар анхаарна биз дээ. Энийг хурдан батлахгүй бол бид ингээд л яриад л байдаг, яриад байдаг. Энийг урьд айл хараад л сууж байгаа шүү гэдгийг нэгдүгээрт хэлье. Хэлэлцээрийг би яриад байгаа шүү дээ. Хоёрдугаарт, энэ ажиллах хүчин дээр бол би ингэж ойлголоо, Шадар сайд аа, чөлөөт бүсэд ажиллах хүн бол зүгээр орж ирээд ажлаа хийчхээд, тэгээд гардгаараа л гарах юм байна. Монгол Улсад ажиллах хүчээр орж ирэх гэж байгаа хүн бол чөлөөт бүсээр дамжихгүй л гэдэг санаа юм байна гэж би ойлголоо. Зөв үү? Тэгэхээр чөлөөт бүсдээ бол ороод чөлөөтэй ажиллах юм байна, энд ямар нэгэн хязгаарлалт байхгүй юм байна л гэж ялгаж ойлголоо. Тийм ээ?
 
Т.Аюурсайхан: Энэ саналыг анхаарч ажиллаарай, ажлын хэсгийн гишүүд, Шадар сайд, холбогдох Байнгын хорооны удирдлагууд.  Улсын Их Хурлын гишүүн Энхбаярын Батшугар асуулт асууна.
 
Э.Батшугар: Та бүхэнд бүгдээрэнд нь энэ өдрийн мэндийг хүргэе. Чөлөөт бүс гэдэг чинь өөрөө маш том тийм хөгжил авчрах тийм боломж гэж харж байгаа юм. Харин бид нар зүгээр нэг duty free шиг ороод alcohol аваад, тамхи аваад гардаг биш, харин эдийн засгийн кластеруудыг хөгжүүлэх бололцоо байгаа юм. Жишээлбэл, би түрүүн хэлсэн, блокчэйний эко систем үүсгэх ч бололцоотой гээд. Яг үүнтэй холбоотой бид нар том боломж алдлаа л даа. Жишээлбэл,  Хятадын хамгийн том Hubii нэртэй криптовалютын бирж Хятадаасаа нүүгээд хаашаа явахаа хайж байсан юм? Тэгээд Сингапур луу оччихсон. Яах вэ, энийг бас авчрах тийм боломж байсан л даа. Тэгээд  криптовалют болон Виртуал хөрөнгийн хууль  хэлэлцэж байгаа, үүнтэй холбоотой байж магадгүй. Гэхдээ иймэрхүү олон олон боломжууд байгаа юм. Бид нар зөв л ашиглах ёстой юм. Хамгийн гол нь нэгийгээ л авчирчихвал, тэр нь манлайлаад бусдуудаа авчрах бололцоо байгаа.
 
Хоёрт нь, бас нэг сонирхолтой санаа бол бас яагаад хэрэгжихгүй байгааг ойлгохгүй байна, бас тэрийг асуумаар байна. Банк яагаад энэ салбараа байгуулахгүй байгаа юм? Яагаад гэвэл Хятадад жишээлбэл, банкны дундаж хүү нь бол жилийн 1.5 хувьтай байна, хадгаламжийн. Тэгвэл дотоодын нэг банкны салбараа байгуулаад, тэгээд урт хугацааны 3 хувьтай хадгаламжийн хүүтэй  гаргаад тэрийг нь урт хугацаа гэж байгаа шүү дээ. Дотоодын эдийн засагтайгаа оруулаад урт хугацаагаар 6 хувьтай зээл олгоод, тэгээд ажлын байр нэмэгдүүлээд хөрөнгө оруулалт хийх бололцоо байна л даа. Энийг хийх нь бас сонирхолтой л байх юм.
 
Нэг асуулт нь бол, би түрүүн хэлсэн эдийн засгийн кластер хэрэгтэй гээд. Тэгэхээр яагаад очоод заавал 21 хоног байдаг юм бэ? Тэр дотроо бүр ажиллаад баймаар шүү дээ, амьдармаар байна шүү дээ. Тэгэхгүй зүгээр нэг жуулчин шиг очоод л ороод, гараад байдаггүй баймаар байна. Энэ ямар нэгэн шалтгаан байгаа юу? Хоёрт нь дэд бүтэц бол хамгийн чухал зүйл л дээ. Ялангуяа тог цахилгаан, дулаан, бохир гэх мэтчилэн, зам эд нар бүрдсэн байгаа юу, ямар түвшинд байгаа юм бэ гэж асуумаар байна. Гуравт нь, ногоон хөгжлийн талаар ямар нэгэн бодлого баримт байгаа юу? Саяын, дэлхийн дулаарлын эсрэг КОП 26-гийн хурлаар Марк Карни гэдэг нэртэй өмнөх Английн Төв банкны Ерөнхийлөгч байсан хүн санхүүгийн том том байгууллагуудаас 130 триллион долларыг ногоон хөгжилд хөгжүүлэхээр тийм амлалт авсан юм байгаа юм. Энийг бас ашиглаж болно шүү дээ. Тэнд нарных юм уу, сэргээх эрчим хүчний том байгууламж бариад, санхүүжилтийг нь яг энэ ногоон хөгжлийн энэ шугамаар аваад, тэгээд дотоод тэндээ үйлдвэрт нь дэмжлэг болгоод гэх мэтчилэн. Ийм гурван асуулт байна л даа. Баярлалаа.
 
Т.Аюурсайхан: Ажлын хэсэг хариулъя. 87 дугаар микрофон өгье. Өөрийгөө танилцуулаад хариулъя.
 
А.Аманкелди: Цагааннуур чөлөөт бүсийн захирагч Аманкелди. Батшугар гишүүний асуултад хариулъя. Таны хэлж байгаа эдийн засгийн кластераар хөгжүүлэх, тэр дотроо блокчэйн эко системийг бий болгох энэ чиглэлийн ажил бол маш их зөв санаа. Өмнө нь бас тантай санал нийлсэн. Энэ блокчэйн эко системийг өсгөхийн тулд таны хэлж байгаа эрчим хүчний найдвартай эх үүсвэр гэдэг бол маш чухал. Хоёрдугаарт, эрчим хүчний хараат бус байдал. Гуравдугаарт, эрчим хүчний үнэ тариф. Энэ тал дээр бол баруун бүсэд нэн ялангуяа энэ Цагааннуур чөлөөт бүс дээр маш тохиромжтой гэж бид нар үзэж байгаа.
 
Нэгдүгээрт бол, баруун бүсэд ажиллаж байгаа Дөргөний усан цахилгаан станц байгаа. Хоёрдугаар эх үүсвэр маань ОХУ-аас импортолж байгаа цахилгааны үүсвэр. Гурав дахь эх үүсвэр маань Эрдэнэбүрэнгийн усан цахилгаан станц. 90 МВт-ын ойрын хэдэн жилд ашиглалтад орохоор ажил нь явагдаж байгаа учраас энэ цахилгааны найдвартай эх үүсвэрүүдийг ашиглаад Цагаанннуур чөлөөлөх бүсэд блокчэйн эко системийг бүрдүүлэх ийм боломжтой гэж үздэг.
 
Хоёрдугаар нөхцөл байдал нь болохоор маш сэрүүн нөхцөлтэй, байгалийн их таатай гэж хэлж болохоор. Яагаад гэхээр нөгөө дата төвүүдийг ашиглахад маш их хэмжээний эрчим хүчний эх үүсвэр маань хөргөлтөндөө явдаг учраас манай Цагааннуур чөлөөт бүсийн яг байршиж байгаа газар нь мөнх цэвдэгтэй. Жилийн ихэнх хугацаанд хүйтэн, сэрүүн нөхцөлтэй учраас энэ нөхцөлүүдийг ашиглаад таны хэлдгээр эдийн засгийн кластераар бас хажуугаар нь хөгжүүлэх ийм боломжтой. Энэ талаар техник, эдийн засгийн үзүүлэлтүүдийг хийгээд гадаадын хөрөнгө оруулагч нарт санал болгоод явах ийм бүрэн боломжтой. Баярлалаа танд.
 
Т.Аюурсайхан: 86 дээр нэмээд гүйцээгээд хариулчих.
 
Х.Балжмаа: Алтанбулаг чөлөөт бүсийн Ажлын албаны дарга Балжмаа байна. Блокчэйн криптогийн талаар Сингапурын хөрөнгө оруулагч бол манай дээр 2019 онд бол яг тодорхой саналтай ирсэн байгаа. Саяын Цагааннур захирагчийн хэлдгээр. Тэгээд манай дээр энэ бол цахилгааны эрчим хүчний өргөтгөл манайх хийгдээгүй байгаа учраас Канадаас маш сайн санал ирээд, тэр хүн тийшээгээ яваад өгчихсөн. Уул нь манай дээр бүх юуг хайгаад газраа авчихсан байсан. Тэгээд гэрээ хийлгүй буцаад Канад руу яваад өгсөн байгаа.
 
Банк яагаад салбар байгуулахгүй байна вэ гэхээр Батшугар гишүүнийг Монголбанкны Дэд ерөнхийлөгч байхад бид нар Монголбанкан дээр бол хоёр, гурван удаа уулзалт хийсэн. Банкны салбараа байгуул, тэгээд чөлөөт бүс дээр янз бүрийн манай энэ хуулийн дагуу таатай нөхцөлүүдийг бүрдүүлсэн тийм зохицуулалтыг гаргаач ээ гээд, хууль дээр бол Монголбанкны зохицуулалтыг хийхээр байгаа. Тэгэхээр судалж байгаа гэсэн хариу өгсөн байгаа. Одоогоор тодорхой хариулт ирээгүй байна.
 
Эдийн засгийн кластерын хувьд бол бас л нөгөө цахилгаан байхгүй учраас бид нар ямар нэгэн үйлдвэрлэл явуулах ямар ч боломж байхгүй байна. Хүн амьдрах ёстой гэдэг дээр бол Одоогоор манай дээр үйл ажиллагаа явуулж байгаа газруудаас яг хотоос ирсэн аж ахуйн нэгжийн хүмүүс бол дотроо амьдраад ингээд үйл ажиллагаагаа явуулж байгаа. Дэд бүтцийн хувьд бол цахилгааны өргөтгөл маш муу байгаа учраас  ямар нэгэн үйлдвэрлэл явуулах боломжгүй байна. Ногоон хөгжлийн хувьд бол манай дээр одоогоор ямар нэгэн бодлого хэрэгжиж  байгаа юм байхгүй байна. Баярлалаа.
 
Т.Аюурсайхан: Улсын Их Хурлын гишүүн Бямбасүрэнгийн Энх-Амгалан асуулт асууна. Энэ өмнө нь өргөн барьснаараа явна гэвэл энэ бол хоёр талтайгаа долгион тохирохгүй л дээ. Тийм учраас та бүгдээс би нэг хэд хэдэн юм асуух гээд байх юм.  тэгээд сая ярьж байгааг харахаар ингээд тог байхгүй ээ, дэд бүтэц байхгүй. Тийм учраас тэгээд блокчэйн ч орж ирээгүй, банк ч орж ирээгүй, тэгээд байж байна л гэж байгаа юм. Ийм байдлаар тэгээд хуулиа өргөн бариад, асуудлаа шийдэхгүйгээр явна гэвэл энэ чинь бол хөгжихөд хэцүү л юм байна. Хөгжихгүй байгаа шалтгаан ч бараг энэ юм шиг байна.
 
Би тэгээд юу хэлэх гээд байгаа юм гэхээр наанаа юу хийх вэ гэдгээ л бч дээ. Ямар концепц гарсан юм, ямар төлөвлөлт хийсэн юм, энэ дээр нь ямар тооцоо судалгаа байгаа юм, ямар үйлдвэрлэл тэнд чинь орох юм, ямар худалдаа явуулах юм, ямар банк санхүүгийн систем хийх гэж байгаа юм, татвар хураамжаа хоёр талдаа яаж тохирч байгаа юм, орц, гарцаа яаж тохирч байгаа юм, ямар таатай нөхцөл энэ эдийн засгийн чөлөөт бүс дээр чинь үүсэх юм. Хятадын талтайгаа, Оросын талтайгаа яаж уялдаж байгаа юм. Зүгээр Эрээний талд л гэхэд Хятадын тал чинь төлөвлөлтөд гараад байшин барилгаа бариад бараг дуусаж байгаа юм байна лээ шүү дээ.
 
Тэгээд манай талд нь ингээд нэг жижигхэн, тэгээд гурвалжин юм барьчихсан, тэр нь хил дээрээ шахаад тавьчихсан. Манайхан хилээсээ төө хол. Хятадуудын орж ирж байгаа тэр зам, тэр төмөр замынх нь гарц орцууд нь шал өөр. Тийм уялдахгүй юм чинь яаж явах юм бэ? Нэгэн том дугуй, нэгэн жижиг дугуй л гэсэн үг шүү дээ. Яаж цаашаа өнгөрөх юм? Тэгээд яг орж ирж байгаа тэр худалдааныхаа юмыг ямар үйлдвэрлэлийг бид нар зөвшөөрөх юм, ямрыг нь зөвшөөрөхгүй юм. Бүтээгдэхүүнээ яаж шингээх юм, хэд нь Монголын эх үүсвэрээс авах юм, хэд нь транзит чиглэлдээ явах юм? Алтанбулагтай яаж уялдах юм гэдэг юм ярихгүй бол бид нар тэнд чөлөөт бүсийн асуудал яриад наадах чинь зүгээр энэ Нарантуулын зах биш шүү дээ. Энэ хэдэн юмнуудаа та нар маань яаж төлөвлөж байгаа юм? Энийг би сайн ойлгохгүй байгаа учраас, ажлын зураг нь гарсан юм уу, цаад талтайгаа тохирсон юм уу, хөрөнгө оруулалтын ямар орчнуудаа та нар бүрдүүлж байгаа юм. Цагааннуур ч тэр, Алтанбулаг ч тэр, Замын- Үүд ч тэр. Нэгд нь ийм асуулт асуух гэж байгаа юм.
 
Хятадын талын төлөвлөлттэй 5, 10, 15 жилийн төлөвлөлттэй хэр уялдаж байгаа вэ? Тэрийг үзсэн, харсан хүмүүс байна уу? Оросын талынхаа төлөвлөлттэй хэр уялдаж байгаа юм, та бүхэн маань хэдэн удаа хэлэлцээр хийсэн юм? Улан-Үдийн чинь чөлөөт бүстэй яаж уялдах юм, наадах чинь бүс нутгийн хөгжлийнх нь концепцтой яаж уялдах юм. Энэ хоёрын хооронд хийж байгаа худалдааг л бид нар Монгол руу татах ийм л асуудал шүү дээ. Тэгэхээр энэ дээр яаж үйлдэж байгаа юм? Нэг дэх нь ийм асуулт байгаа.
 
Хоёр дахь нь наадах чинь тэгээд Улаанбаатараас ирж байгаа хүмүүс нь байж байдаг юм, бусад нь гэр лүүгээ явчихдаг юм гэвэл наана чинь  эдийн засгийн чөлөөт бүс мөн үү? Энд чинь суурьшил бий болохгүй юм уу? Зочид буудал, тэр үйлдвэрлэл эрхэлж байгаа хүмүүс тэндээ амьдрахгүй юм уу? Тэгээд л орой болохоор үйлдвэрээсээ явдаг хүмүүс шиг хил гараад л гэртээ хариад л, Эрээн рүүгээ яваад л, эсвэл  бүр Замын-Үүдийнхээ гүн рүү ороод л, маргааш нь ирээд л нэг тийм автобусаар зөөдөг юм шиг юм байх юм уу? Яг яаж уялдах гээд байгаа юм. Тэрийгээ та нар маань нэг тодорхой болгооч. Юу хийхийг хүсээд байгаа юм гэдэг нь эхлээд тодорхой болгоод тэгээд оруулахгүй бол яг үхрийн баас шиг ар араас нь нэг ийм юм хийх гэсэн чинь энэ болохоо байчихлаа, оруулах гэсэн чинь нөгөө ажилчид нь орж болдоггүй ээ. Тэгэхээр  дахиад нэг хууль орох нь гээд л нэг мөнхийн, Эдийн засгийн чөлөөт бүсийн хууль ар араас нь оруулж ирдэг ийм болчих вий дээ. Ийм нэг хоёр гурван асуултад хариулаадхаач.
 
Т.Аюурсайхан: Шадар сайд харуулъя, Амарсайхан.
 
С.Амарсайхан: Энэ ярьж байгаа асуудлууд маш чухал, бас анхаарах ёстой асуудлууд аа. Нэгдүгээрт, энэ төлөвлөлт бол маш чухал. Энх-Амгалан гишүүний хэлж байгаатай  санал нэг байна. Цаад талын хамтын ажиллагааныхаа бүстэй уялдуулж нягт хамтарч, дээрээс нь харилцан үр ашигтай, ямар нэгэн саад бэрхшээлгүй, цаашид ажиллах үйл ажиллагаа явуулах боломжийг бүрдүүлэхийн тулд төлөвлөлтийг хоёр талд уялдуулах ёстой. Хэлэлцээр дээр ч гэсэн маш тодорхой заасан байгаа. Төлөвлөлт зохион байгуулалт, мөрдөгдөх дүрэм журмыг хамтран бас боловсруулах, хэрэгжүүлэхэд хяналт тавих гэсэн ийм нэгдүгээрт, анхаарах асуудал бий.
 
Хоёрдугаарт, үйл ажиллагааны чиглэлээр мэдээж аялал жуулчлал, банк санхүү, экспортод чиглэсэн үйлдвэрлэл, үйлчилгээ  түрүүн ярьсан, ногоон бодлого гэж аль аль нь энэ төлөвлөлт дээр ороод явж байгаа. Ачаа тээвэр, ложистикийн. Үйл ажиллагааны гол агуулга бид юуг зорьж байна гэхээр нэгдүгээрт дотоодын бүсчилсэн хөгжилтэйгөө Засгийн газрын, Улсын Их Хурлаас баталсан хөгжлийн бодлого төлөвлөлттэйгөө уялдах ёстой. Ингэхийн тулд зөвхөн Замын-Үүд биш Алтанбулаг, Цагааннуур,  шинээр бас судлагдаж байгаа ойрын хугацаанд үйл ажиллагааг нь албан ёсоор хууль журмын хүрээнд эхлүүлэх ийм төлөвлөгөөтэй байгаа. Хөшигийн хөндийн чөлөөт бүс, бүтээн байгуулалтын үйл ажиллагаатай уялдуулж дотоодын эдийн засгийг төрөлжүүлэхэд бүсчилсэн хөгжил, орон нутгийн онцлог, гадаад, дотоод хүчин зүйлүүдтэйгээ уялдуулж дотоодын эдийн засаг, зах зээлээ дэмжихээс гадна бүс нутгийн хөгжил Евразийн эдийн засгийн бодлого, ирээдүйн эдийн засгийн эрэлт хэрэгцээ, бараа бүтээгдэхүүн нийлүүлэлт, манай улсын зүгээс нийлүүлж болох бараа бүтээгдэхүүн, үйлчилгээ, татаж болох хөрөнгө оруулалтууд.
 
Ялангуяа энэ Евразийг холбохтой холбоотой энэ чөлөөт бүсээр дамжсан транзит гадаад худалдааны эргэлтийг нэмэгдүүлэх, өргөжүүлэх энэ бодлогууд үе шаттайгаар харилцан уялдаатай цогцоор явах ёстой гэж үзэж байгаа юм. Чөлөөт бүсийн үйл ажиллагааг сая ярьсан хэлэлцээрийг Улсын Их Хурлаар зарим нэг процессын асуудлуудыг цэгцлэх ёстой зүйлүүд байвал тэрийг цэгцэлж ойрын хугацаанд хэлэлцэх ийм ажлууд хийгдэх байх гэж төлөвлөж байна. Нэгэнт Улсын Их Хуралд өргөн барьсан байгаа учраас.
 
Хоёрдугаарт нь, сая Засгийн газрын хоорондын комиссын хуралдаан болсон, Орос-Монголын. Энэ хуралдаанаар Алтанбулаг чөлөөт бүсийг мөн ялгаагүй Замын-Үүдтэй нэгэн адил эдийн засгийн хамтын ажиллагааны чөлөөт бүс болгох, хамтарч ажиллах асуудлуудыг ярилцсан, санал солилцсон. Цаашдаа бас энэ яриа хэлэлцээрүүд үргэлжлээд явна. Ингэж энэ хоёр Алтанбулаг, Замын-Үүд, Цагааннуур, Хөшигийн хөндийн чөлөөт бүс бүтээн байгуулалтын энэ төсөл хөтөлбөрүүдтэйгээ уялдуулж, хоёр талын хилийн боомтуудтайгаа холбох илүү боломжийг хаа, хаанаа олгох. Дээрээс нь харилцан үр ашигтай хамтарч ажиллах асуудлыг зөвхөн хоёр хөршөөсөө гадна цаашдаа Европын зах зээл, Азийн бусад орнуудын зах зээлтэй болгоход энэ чөлөөт бүсийн бүтээн байгуулалт маш чухал юм байгаа юм.
 
Дээрээс нь түрүүн Дэлгэрсайхан гишүүний асуусан зүйл дээр бас нэмээд нэг хариулт өгчихөд, Чөлөөт бүсийн тухай хуулиар бол тэр ажиллах хүчнийг хязгаарлаж байгаа асуудал бол байхгүй. Харин  энэ Улсын Их Хуралд өргөн баригдсан ажиллах хүчний шилжилт хөдөлгөөний тухай хуулийн шинэчилсэн найруулгын төсөлд энэ Чөлөөт бүсийн тухай хуульд өөрчлөлт оруулах дагалдах хуульд өөрчлөлт оруулах ийм заалт орж ирсэн байгаа юм. Энэ хууль хэлэлцэгдээд явахад Ажиллах хүчний шилжилт хөдөлгөөний тухай хуулийн шинэчилсэн найруулгын төслийн дагалдах Чөлөөт бүсийн хуульд өөрчлөлт оруулах тухай хуулийн төслийг бас өөрчлөхтэй холбоотой зарчмын зөрүүтэй саналууд явах байх гэж бодож байгаа юм. Үүгээр энэ асуудал бас цэгцлэгдээд явна гэж ойлгож байгаа.
 
Т.Аюурсайхан: Байнгын хорооны дарга Жамбалын Ганбаатар нэмж хариулъя.
 
Ж.Ганбаатар: Энх-Амгалан гишүүний хэлж байгаагаар үнэхээр энэ нэмэлт, өөрчлөлт гэж орж ирсэн л дээ. Тэгээд яг орж ирж байгаа асуудлынх нь хүрээнд л ярихаас, Байнгын хороо болоод ажлын хэсэг дээр бол өөр дэг байхгүйг та сайн мэдэж байгаа. Цаашлаад бас зүгээр нэмэлт, өөрчлөлт, нэмэлт өөрчлөлт хийгээд л цувуулаад байхыг бас үгүйсгэхгүй. Таны хэлж байгаа асуудал зөв. Нэг зүйл хэлэхэд гадаад харилцааны асуудлыг бол Засгийн газрын гэснийг тэргүүнд тавиад тэр Хятадын тал болоод Оросын тал өөрөө сонирхолтой баймаар байгаа байхгүй юу. Тэгэхгүй бол Монголын тал бас л хөөрхий зүтгээд л байдаг, зүтгээд л байдаг. Тэгээд л Хятадын тал, Оросын тал өөрсдөө үнэхээр яг нэг бодлоготой, өөрсдөө хүсэл санаачилгатай,  аль алинд нь л юм байх шиг байгаа юм. Зүгээр, ялангуяа Оросын тал дээр бол тэр бүр санаачилга бол жоохон хязгаарлагдмал байна гэж энэ хууль хэлэлцэж байгаа явцад бол харсан.
 
Энэ хуулиар бол ерөнхийдөө юу өмнөх байж байгаа, ялангуяа Замын-Үүдийн чөлөөт бүсийн гацаанд байгаа асуудлуудыг бол гацаанаас гаргаж байгаа. Замын-Үүдийн чөлөөт бүс бол ерөнхийдөө бас тохиолдож байсан бэрхшээлүүдийг, яг уялдаа холбоотой тохиолдож байсан бэрхшээлүүдийг энэ хуулиар бол ер нь гацаанаас нь гаргаж байгаа, бас ажиллах боломжоор нь хангаж байгаа гэж үзэж байгаа юм. Алтанбулаг, Замын-Үүд хоёр дээр замбараагүй байгаа зүйлүүд бол дотор нь байгаа хэдэн дэлгүүр л ажиллаж байгаа, . Тэр хэдэн дэлгүүрүүд бол зүгээр л, хуулиараа бол гаалийн татвар, НӨАТ-аас л тэр 3 сая төгрөгийг чөлөөлж байгаа юм. Иргэд ороод бараа, бүтээгдэхүүн худалдан авах 3 сая төгрөгийн.
 
Гэтэл онцгой татвартай архи зараад л, энэ дээрээ хяналт тавихгүй. Тэгээд энэ онцгой татвартай архиуд нь энэ сошиалаар тийм архи байна, ийм архи байна гээд зарагдаад л. Энийг бол хил хамгаалах байгууллага, Гаалийн ерөнхий газар маш сайн анхаарах хэрэгтэй. Эдийн засгийн байнгын хорооны хурал дээр би өөрөө бас сануулж хэлсэн. Монгол Улсын хууль зөрчигдөж байгаа шүү. Ялангуяа Онцгой татварын хууль. Тэгээд Гаалийн ерөнхий газрын гаргасан журмаар зохицуулдаг ч гэх шиг. Монгол Улсын хууль гэж байгаа. Монгол Улсын хуулиар зохицуулна.  энэ төрийн байгууллагууд даргынхаа журмыг бариад дайрдгаа болих хэрэгтэй байхгүй юу. Хууль барих ёстой. Наад, социализмын үеэс л дамжаад ирчихсэн тэр нэг хүнд суртлаасаа салах хэрэгтэй шүү дээ. Хууль баримталж ажиллана гээд. Тэгэхгүй бол Гаалийн ерөнхий газрын гаргасан журмын дагуу гээд нэг хэдэн литр архи, хэдэн тамхи гэнэ үү. Тэгээд хуулиас давсан журамтай байж болохгүй.
 
Тэгээд энэ чөлөөт бүс, ялангуяа Алтанбулагийн чөлөөт бүс дээр тоо томшгүй дэлгүүр байна. Тоггүй, цахилгаангүй мөртлөө баахан дэлгүүр ажилладаг. Тэр дэлгүүрүүд нь Монгол Улсын, ялангуяа наад Онцгой татварын хуулийг эрс зөрчиж байгаа юм. Энийгээ засах ёстой шүү. Тэр дарга нь ирдэггүй, дарга нь энэ хэлэлцүүлэгтэй холбоотой ажлууд дээр Алтанбулагийн дарга гэдэг хүн огт харагдахгүй, байхгүй.  энэ Цагааннуур, Замын-Үүд хоёрын дарга нар яваад байна. Алтанбулагийн нөхөр архи л зараад байж байдаг юм шиг байгаа юм. Энэ асуудлуудаа цэгцлэх хэрэгтэй шүү. Эдийн засгийн байнгын хороо удаа дараа анхааруулж байгаа шүү. Монгол Улсын хууль ноцтой зөрчигдөж байна. Гааль, хил хамгаалах газрууд анхааралдаа аваарай. Зохих ёсны газруудад нь бичиг хүргүүлсэн байгаа шүү. Баярлалаа.
 
Т.Аюурсайхан: Эдийн засгийн байнгын хорооны дарга бас чухал асуудал хөндөж байгаа шүү. Байнгын хороон дээр ч гэсэн хэлсэн байгаа. Чөлөөт бүс гэхээрээ ямар ч бүтээн байгуулалт хийгээгүй, тог цахилгаангүй гээд байгаа. Тэгсэн мөртлөө архи, тамхи зарж байдаг, татваргүйгээр. Татварын хууль үйлчилж байгаа шүү дээ. Чөлөөт бүсүүд байгуулагдахаар чинь түүгээр дамжуулаад тэр архи, тамхи борлуулагдаад. Энэ чинь бусад татвараа төлж байх ёстой шүү дээ. Онцгой албан татвар. Яаж ингэж цаашдаа явах юм бэ?  ер нь нэлээн зах замбараагаа алдсан явдал явж байна шүү дээ.
 
Улсын Их Хурлын хяналт шалгалтын тухай хууль удахгүй батлагдах байх аа. Тэгэхээр энэ Татварын тухай хуулийн хэрэгжилтийн асуудлаар мөн чөлөөт бүсүүд дээр гийн та нөхдүүдийн хариуцаж байгаа энэ ажлууд дээр хууль тогтоомжийн биелэлт дээр хяналт шалгалт хийгдэх ёстой гэдэг ийм байр суурьтай байна. Тэгээд юмыг  нуугаад өнгөрнө гэж байхгүй шүү. Бүх юм ултай, мөртэй. Хэдэн төгрөгийн татвараас зайлсхийсэн байна, ямар хууль, эрх зүйн үндэслэл байна, агентлагийн даргын баталсан журам хууль давсан журам байна уу, үгүй юу, хуульд нийцсэн журам байна уу гэдгийг чинь бас нягталдаг төртэй шүү. Тэрийг битгий мартаарай. Улсын Их Хурлын гишүүн Одонгийн Цогтгэрэл асуулт асууна.
 
О.Цогтгэрэл: Би энэ ажлын хэсгийн гишүүн. Тийм учраас нэмэлт, өөрчлөлтийн төсөлд орж байгаа энэ зүйл, заалтуудыг дэмжиж байгаа. Гэхдээ энэ хуулийг нэмэлт, өөрчлөлт төдий биш, шинэчилсэн найруулын түвшинд орж ирэх шаардлагатай л гэж боддог. Яагаад гэвэл ер нь энэ чөлөөт бүс гэж бид нар 10, 20 жил ярилаа. Яг бодит байдал дээр тэнд яагаад ажил явж, гадаадын хөрөнгө оруулалт нь орж ирж, экспортод чиглэсэн ажил, бизнес яагаад бий болохгүй байгаа юм бэ гэдэг дээр ерөөсөө ямар нэгэн дүгнэлт хийгдээгүй ийм л нэмэлт, өөрчлөлт яваад байгаа л даа. Тэнд яг яагаад бизнесүүд очихгүй байгаад байгаа вэ гэдэг дээр. Яг үнэндээ татварын хувьд хөнгөлөлт, чөлөөлөлт гэдэг мөртлөө НӨАТ ч гэсэн дотоодод үйлдвэрлэсэн бараа бүтээгдэхүүний НӨАТ ч гэсэн 0 хувьтай гарч л байгаа шүү дээ. Тэрийг хөнгөлж байгаа. Тэгэхээр бид чөлөөт бүс гэдэг концепцоо бас нэг эргэж харж, заавал нэг газар хашаан дотор чөлөөт бүс байхаар энэ чөлөөтэй болдог, энэ экспортыг дэмждэг, хөрөнгө оруулалт татдаг гэдэг энэ ойлголт маань яг зөв юм уу? Заавал нэг хашаан дотор. Саяын хэлж байгаа татварын хөнгөлөлтүүд. Ер нь үнэхээр хуучин бол хашаалж авч байж хийхгүй бол бүртгэлийн асуудлууд хэцүү байсан байх. Хуучин тогтолцоо татвар болоод бүх зүйлээр.
 
 Энэ чинь бүртгэлт, олон зүйл дижитал болчихлоо. Дахиад дээрээс нь экспорт гэдэг тэр мэдээ баримт гаалийн болон олон зүйлүүдийг хуурч ямарваа нэгэн баримт бүрдүүлэх, татвар, бусад үйл ажиллагаанаас зугтах боломж байхгүй шүү дээ. Экспортыг худлаа хийх боломж байхгүй. Тэгэхээр  энэ чөлөөт бүс гэхээр хашаан дотор байдаг гэдэг энэ ойлголтоо эргэж авч үзээд, ер нь Монголын бизнесийн орчин, тэрэн дотроо экспортод чиглэсэн бизнесийн орчныг илүү чөлөөлж өгөх тал руу нь, тэр заавал бүс гэдэг үг ч гэсэн хэрэгтэй юу? Илүү чөлөөлж өгөх тал руу нь бид нар томоохон концепцын шинжтэй өөрчлөлт хийж ажиллавал илүү бодит үр дүнд хүрэх биш үү? Бид нар нэмэлт, өөрчлөлт гээд яг үнэндээ ирэх жил жишээ нь, дараагийн нэмэлт, өөрчлөлт орж ирэхэд бахь байдгаараа л сууж байна. Тэгэхээр энийг арай өөрөөр газар нутаггүй, бүсгүйгээр экспортод чиглэж чөлөөлөх гэдэг тэр бодлогын өөрчлөлт хийвэл тэрэн дээр, энэ ажлын холбогдох хүмүүс дээр ямар мэдээ материал, цаашдаа энэ дээр ямар бодлого, чиглэл байгаа вэ? Яаг энэ бол үндсэндээ л ээлжит хуулийн төсөл, нэмэлт, өөрчлөлт орж ирээд л, дараа нь ямар ч үр дүнгүй хэвээрээ бахь байдгаараа байна л гэсэн ийм л хүлээлттэй байгаа.
 
Т.Аюурсайхан: Шадар сайд Амарсайхан хариулъя. Гишүүд танхимдаа цуглаарай. Дараа нь санал хураалт явна шүү.
 
С.Амарсайхан: Цогтгэрэл гишүүний ярьж байгаа асуудалд хариулт өгье. Бүсийг цаашид ер нь хэрхэн яаж авч явах вэ, чөлөөт бүсийн үйл ажиллагаа ер нь яагаад идэвхтэй яваагүй юм бэ гээд. Маш олон хүчин зүйлүүд байгаа. Товчхондоо хэлэхэд бол ер нь чөлөөт бүсийг бид ерөнхийд нь яриад, ерөнхийлөн хуульчилсан болохоос биш чөлөөт бүс ер нь эдийн засгийн хувьд аль чиглэл дээр илүү ач холбогдолтой юм, гадаад дотоод худалдааг нэмэгдүүлэх, өргөжүүлэхэд ямар чухал юм гэдгээ үндсэндээ бас мартсан гэж хэлж болно, орхигдсон. Өөрөөр хэлбэл, бүх талаар орхигдож ирсэн. Засгийн газар энэ чөлөөт бүсүүдийн үйл ажиллагааг эрчимжүүлэх тал дээр гол эдийн засгийн хөшүүргүүдийг идэвхжүүлэх, гадаад худалдааг нэмэгдүүлэх дээр бас энэ чөлөөт бүсийн ач холбогдлыг өндрөөр үнэлж, дээрээс нь үйл ажиллагааг эрчимжүүлэхэд онцгой анхаарч ажиллаж байгаа.
 
Тийм ч учраас зургаа, долоон жил Замын-Үүдэд 58 сая доллароор баригдаад ажилд ороогүй хаягдсан байсан Дулааны станцаа ашиглалтад оруулсан.  дэд бүтцээ энэ хавраас хийж эхэлнэ. Аж ахуйн нэгжүүдийнхээ үйл ажиллагааг тэнцвэртэй бөгөөд чөлөөт бүсийн хөгжлийг гадаад зах зээл рүү чиглэсэн дотоодын эдийн засгийн хөгжлийн бодлоготойгоо уялдуулж зорилгоо тодорхойлж, үйл ажиллагааны менежмент, удирдлагыг шинэ түвшинд гаргах ийм зайлшгүй шаардлага бий. Энэ чиглэлээр бас ажлууд хийгдээд явж байгаа.  Цаашдаа ер нь энэ үйл ажиллагаа маш тодорхой бөгөөд хугацаатай нарийн төлөвлөгөөний дагуу үйл ажиллагаа явуулах ёстой. Чөлөөт бүсийн ач холбогдол бол  улам мэдрэгдэж байгааг бид бүгдээрээ мэдэж байгаа. Өнөөдөр Эрээний, Замын-Үүдийн гааль хаалттай байна. Гарч байгаа, орж байгаа бараа бүтээгдэхүүн бүгд хязгаартай байна. Бид өөрсдөө гарах, орох хаалгаа онгойлгож нээж, хааж чадахгүй ийм улс байж болохгүй учраас энэ чөлөөт бүсээрээ дамжуулж гадаад худалдаа, экспорт импортоо нэмэгдүүлж байж улс орон цаашаа эдийн засгийн хувьд тогтвортой хөгжих боломж бүрдэх учраас энэ чөлөөт бүсэд өндөр ач холбогдол өгч байгаа юм.
 
Татвар хураамжтай холбоотой олон асуудлууд бий, хөнгөлөлтүүд бий. Энэ талаар иргэд олон нийт, аж ахуйн нэгжүүд ч гэсэн мэдээлэл хомс байдаг.  Чөлөөт бүсийн энэ хууль батлагдаад гадаад дотоодын ялангуяа үндэсний үйлдвэрлэгч аж ахуйн нэгжүүд үндэсний бараа бүтээгдэхүүнийг экспортлох, олон улсын стандарт чанарт нийцсэн бүтээгдэхүүнүүдийг үйлдвэрлэх чадвартай хөрөнгө оруулагчид аж ахуйн нэгжүүдэд нээлттэй, бүх сувгаар хамтарч ажиллах ажлууд хийгдэнэ.
 
Нөгөө талаараа чөлөөт бүсийн захиргааг бид олон улсын түвшинд удирдлага, менежментээр хангаж явах ёстой. гийн байгаа захиргааны бүтэц, зохион байгуулалтууд удирдлага, ажилтан албан хаагчид өөрсдийнхөө чадавхыг сайжруулах зайлшгүй шаардлага бий. Ер нь зүгээр нэр төдий явж ирсэн гэж хэлэхэд болно.  бол тэгж цааш нь үргэлжлүүлэх боломж ч байхгүй, тийм ч цаг үе биш. Тийм учраас энийг уялдуулж цаашаа үйл ажиллагааг нь явуулах зайлшгүй шаардлага байна. Тэр чөлөөт бүс дотор янз янзын байдлаар хуулийн цоорхой ашиглаж байгаа, татварын хөнгөлөлтийг эдэлж байгаа нэрээр чөлөөт бүсэд үйл ажиллагаа явуулж байгаа нэрээр татваргүй бараа бүтээгдэхүүнүүдийг бусад худалдаа, зах зээлд нийлүүлдэг ийм асуудлууд байгаа. Энэ дээр онцгой анхаарч, бас хууль хяналтын байгууллагад, холбогдох чөлөөт бүсийн захиргаануудад үүрэг чиглэлүүдийг өгч байгаа. Тухайн чөлөөт бүсэд орсон үйлчлүүлсэн иргэд бараа, бүтээгдэхүүний үйлчилгээг авах ийм боломжтой. Түүнээс биш хуулиас гадуур ямар нэгэн наймааны үйл ажиллагаа явагдах ёсгүй гэж.
 
Т.Аюурсайхан: Цогтгэрэл гишүүнд микрофон өгье. 1 минут.
 
О.Цогтгэрэл: Би нэмээд, санал юм даа, асуулт бас биш ээ. Ер нь яагаад би хил хязгаарын тухай энийг арай илүү чөлөөлөх ёстой юм биш үү гэж хэлээд байгаа юм.  яг бид нар Их Хурлаар хэлэлцээд л, яаж шийдэхээ ч мэдэхгүй байна, дэлхий нийт ч мэдэхгүй байна. Тэр койн гээд зүйл, мөнгөн тэмдэгт. Энэ чинь бас улс орнуудын бүрэн эрхэд хамаардаг, хил дотроо мөнгөн тэмдэгт, цаасан мөнгө нь элдэв мөнгөн тэмдэгтээ хэвлэх юм тухайн Төв банкных нь эрх байдаг. Энэ харилцааг бид нар хил хязгаараар зохицуулж чадахаа байчихлаа. Технологи гэдэг чинь  бүх зүйлийг үндсэн дээр нь бараг ингээд бүтээлчээр эвдэж эхэлж байна.
 
Гэтэл бид нар тэнд заавал нэг бизнесүүд, тэнд тодорхой хил хязгаарт байх ёстой гээд л ингээд л бодчихоор яг л энэ мөнгөн тэмдэгтийг энэ системийг эвдэж байгаа, энэнд  сорилт тулгарч байгаа шиг л нэг ийм зүйл рүү л бид нар ингээд улам л гүнзгий л яваад байна л даа. Тэгэхээр энэ дээр нэлээн тийм үзэл баримтлалын шинжтэй, концертын шинжтэй өөрчлөлтийг харах нь бас зүйтэй юм гэсэн ийм саналтай байдаг шүү.
 
Т.Аюурсайхан: Гишүүд танхимдаа цуглаарай. Удахгүй санал хураалт явах явна шүү. Улсын Их Хурлын гишүүн Бадмаанямбуугийн Бат эрдэнэ асуулт асууна.
 
Б.Бат-Эрдэнэ: Баярлалаа. Өмнө нь гишүүд нэлээн сайн асуулт, санал хэлчихлээ гэж би ингэж ойлгож байна. Хэлэлцүүлэг мэтгэлцээн сайн явагдчихлаа гэж. Тэгэхээр би ажлын хэсгийн ахлагч, Аюулгүй байдал, гадаад бодлогын байнгын хорооны даргаас асуух гээд байгаа юм л даа. Баттөмөр дарга аа, нэг зүйл би тодруулж асуух гээд байгаа юм. Монгол орны хилийн дархан байдал ер нь баталгаатай байна уу? Тухайлах юм бол Эрээн, Замын-Үүдээр 3.5 километр нааш нь татчихлаа гээд, ингээд л нэг баахан шуугиан явах юм. Тэгээд ийм юман дээр холбогдох албан тушаалтан хүмүүс нь их тодорхой хариултыг цаг тухай болгонд нь өгмөөр байх юм.
 
Өөр газруудад Дорнод, Халх голд баахан хятадууд орж ирээд мал маллаад байна, газар тариалан эрхлээд байна. Энд тэндгүй л аймаг, суманд урд хөршийн хүмүүс ирээд газар эзэмшээд байна гэх мэтчилэнгээр л ийм юмнууд яриад байгаа юм. Миний мэдэж байгаагаар бол Монгол Улс хуучин тогтолцооны үед бидний ахмад үеийнхэн, хоёр хөрштэйгөө бол хилийн болон газар нутгийн ямар нэгэн маргаан байхгүй, цэгийг нь тавьсан ийм гавьяатай. Тэгээд  энэ 30 жилийн хугацаанд хууль, эрх зүйн тийм боломж, нөхцөл заалт орсон ийм зүйл байна уу, эсвэл энэ үнэхээр бодитой болсон ийм мэдээллийг энэ хэвлэл мэдээллээр сошиалаар олон түмэнд хүргээд, олон түмний санаа сэтгэлийг үймүүлээд байгаа ийм зүйл байна уу? Энэ дээр нэг бодитой хариулт өгөөч гэж хүсэж байна. Баярлалаа, өөр юмгүй.
 
Т.Аюурсайхан: Баагаагийн Баттөмөр гишүүн хариулъя, ажлын хэсгийн ахлагч.
 
Б.Баттөмөр: Хилийн дархан байдал ямар байна гэж. Хил бол, Монгол Улсын хил дархан байна аа. Хилийн тухай мэдээлэл бол тэр болгон нээлттэй явдаггүй. Энэ бас улсын нууцад хамаардаг учраас маш нарийн тийм мэдээлэл бол алга. Гэхдээ өнөөдөр баталгаатай хэлэхэд Монгол Улсыг 1.5 сая хавтгай дөрвөлжин километр газар нутаг баталгаатай тайван байна гэдгийг бас танд хэлье. Нааш, цааш нь татсан гээд энэ сошиал дээр тийм мэдээлэл гарсан юм байна лээ. Тийм бол байхгүй. Дорнодын Тамсагт хятадууд мал маллаж байна гэх юм. Тэгээд мал болж байгаа мэдээлэл бол алга. Тамсагт бол нефть олборлож байгаа.
 
Ер нь бол сүүлийн үед Аюулгүй байдал, гадаад бодлогын байнгын хороонд ирж байгаа нэг мэдээлэл бол Хятадын нефть олборлож байгаа технологи бол хамгийн хоцрогдсон. 1973 онд дэлхий нийтээрээ хэрэглэхээс татгалзсан технологиор энэ нефтийг олборлож байна гэсэн ийм мэдээлэл байгаа. Тийм учраас бид ойрын хугацаанд энэ Тамсаг дээр тусгай ажлын хэсэг гаргаж, тэрийг нь мэргэжлийн хүмүүсийг оролцуулж үзэж шалгах ийм ажлыг хийхээр бид нар төлөвлөж байна аа. Тэр сошиалаар явж байгаа мэдээлэл бол албан бус тийм мэдээлэл байна гэдгийг би танд хэлье.
 
Т.Аюурсайхан: Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураана. Хоёр санал байгаа. Гишүүд байраа эзлээрэй, хүлээлгийн танхимд байгаа гишүүд байраа эзлээрэй.
 
Чөлөөт бүсийн тухай хуульд нэмэлт өөрчлөлт оруулах тухай хуулийн төслийн талаарх зарчмын зөрүүтэй саналын томьёоллыг танилцуулъя.
 
Эдийн засгийн байнгын хорооны дэмжсэн санал:
 
1.Хуулийн төслийн 1 дүгээр зүйлийн 1 дэх заалтын 6.4 дэх хэсгийг “нээх, хаах” гэснийг, 6.5 дахь хэсгийн “түр хаах, нээх” гэснийг, 2 дугаар зүйлийн “нээх, хаах” гэснийг тус тус “нээх, түр хаах” гэж өөрчлөх.

Улсын Их Хурлын гишүүн Цэдэвийн Сэргэлэнд микрофон өгье.
 
Ц.Сэргэлэн: Баярлалаа. Яг энэ зарчмын зөрүүтэй саналын томьёололтой нэг их холбоогүй. Гэхдээ ажлын хэсгийнхэн энд байгаа учраас ажлын хэсгийнхэнд бас цаашдаа ажил үйлсдээ анхаараасай гэсэн хэдэн зүйл хэлье гэж бодож байна. Би Эдийн засгийн байнгын хорооны дарга Ганбаатар гишүүнтэй санал нэг байна. Чөлөөт бүсүүдэд Алтанбулаг ч бай, Цагааннуурт ч бай, Зам-Үүдэд ч бай, адилхан эрх зүйн асуудал нь бүрэн шийдэгдээгүй байхад, хоёрдугаарт, энэ чөлөөт бүсээр орох, гарах асуудал, түүгээр бараа таваар, зорчигч тээврийн хэрэгслийг нэвтрүүлэх асуудал шийдэгдээгүй байхад энэ үйл ажиллагаа явагдаад байна уу гэсэн ойлголт надад төрж байна. Энэ бол хууль зөрчиж байгаа асуудал шүү дээ. Энэ болохгүй.
 
Тийм учраас Зам-Үүдийн эдийн засгийн хамтын ажиллагааны чөлөөт бүс шалган нэвтрүүлэх иж бүрэн цогцолбор баригдахаас нааш хэзээ ч нэгдэхгүй гэдгээ би хатуу хэлье. Мэргэжлийн хүний хувьд хэлье. Зарим хүмүүс буруу ойлгоод байх шиг байгаа юм.  тэрэн дотор үйл ажиллагаа явуулаад, тэр дотор явуулсан үйл ажиллагааны бүтээгдэхүүн, бараа таваарыг  ерөөсөө чөлөөтэй, Монгол Улсын нутаг дэвсгэр лүү нэвтрүүлээд байх юм шиг ойлгоод байх шиг байгаа юм. Хэзээ ч ийм юм байхгүй. Тэгэхээр энэ хуулиар зохицуулагдах харилцаа, энэ дээр нэлээн нарийвчлал тогтоож өгсөн байна. Ялангуяа газрын харилцааны асуудал түрүүн Бат-Эрдэнэ гишүүн асууж байна лээ.
 
Замын-Үүдийн эдийн засгийн хамтын ажиллагааны чөлөөт бүсийн газар нутаг бол Монгол Улсын хилийн тухай хуулиараа хилийн зурвас газартай давхцаж байгаа юм. Хилийн зурвас газар гэдэг бол Монгол Улсын нутаг дэвсгэрийн зах хязгаарыг хөрш орны нутаг дэвсгэрийн зах хязгаартай, нийлж байгаа хилийн шугамаас гүн тийш тогтоогдсон тодорхой хэмжээний зайтай газрыг хэлдэг юм. Зөвхөн улсын хил хамгаалалтын зориулалттай ашиглах зориулалттай ийм л газар. Өмчлүүлэхийг хориглодог юм, эзэмшүүлэхийг хориглодог юм, хуулиар. Зөвхөн төрийн мэдэлд байдаг юм. Хэн нэгэн иргэн, аж ахуйн нэгж, хуулийн субъектэд эзэмшүүлэх, өмчлүүлэхийг хуулиар хориглосон.
 
Харин энэ нэмэлт, өөрчлөлтөөр өмнөх хууль дээр чөлөөт бүсэд газар эзэмшүүлнэ гэсэн заалт байсныг  Хилийн тухай хуультайгаа уялдуулаад, нийцүүлээд газар эзэмшүүлэх, өмчлүүлэх асуудлыг хориглохоор оруулж ирж байгаад би туйлын баяртай байна. Ингэхээс ч өөр арга байхгүй. Хилийн зурвас газарт буюу хөрш оронтойгоо зах нийлэн хэлэлцэж байгаа хилийн шугамд ойролцоо газарт газар эзэмшүүлэхийг Монгол төр бодлогоороо мөнхөд хориглоно. Хориглох ёстой. Жишээлбэл иргэн Доржийн газар хөрш орны газар нутагтай зах нийлэн хиллэж байвал энэ юу болох вэ? Бат-Эрдэнэ гишүүний хэлдгээр улсын хилийн халдашгүй дархан байдалд шууд сөрөг нөлөө үзүүлнэ, хилийн маргаан үүснэ.  Зам-Үүдийн эдийн засгийн чөлөөт бүсийн хамгаалалтын зааг нь улсын хилийн шугамаас хамгийн ойр хэсэгтээ 850 метр газар байгаа. 2004 онд тэгж тогтоосон юм байна лээ, Улсын Их Хурал.
 
Тийм учраас улсын хилийн шугамд ойр байгаа учраас энэ хэсгийн чөлөөт бүсийн хамгаалалтыг онцгой анхаарч, улсын хил хамгаалалтын нэгэн адил, тэр байтугай улсын хил хамгаалалтаас ч илүү хамгаалах ёстой. Түүгээр орох, гарах хөдөлгөөн зөвхөн орох ёстой газраар ордог, гарах ёстой газраараа гардаг. Өөр хаагуур ч юуг ч нэвтрүүлдэггүй байхаар хийж байж чөлөөт бүс үүд хаалгаа нээнэ шүү. Хэрвээ энэнээс өмнө ямар нэгэн байдлаар асуудал, үйл ажиллагаа нээгдэх юм бол би энэнтэй хатуу тэмцэнэ. Шулуухан хэлье.
 
Т.Аюурсайхан: Гишүүд байраа эзэлье. Томьёоллыг танилцуулсан байгаа. Байнгын хорооны дэмжсэн хоёр санал байгаа.
 
1 дүгээр саналын томьёоллыг дэмжье гэсэн томьёоллоор санал хураалт явуулъя. Уншиж танилцуулсан байгаа. Дэмжсэн, дэмжээгүй дээр Сэргэлэн гишүүн үг хэлсэн.
 
56.1 хувийн саналаар дэмжигдлээ.
 
2.Хуулийн төслийн 6 дугаар зүйлийг “Энэ хуулийг 2022 оны 1 дүгээр сарын 1-ний өдрөөс эхлэн дагаж мөрдөнө гэж өөрчлөх.

Санал хураалт
 
56.1 хувийн саналаар дэмжигдлээ.
 
Зарчмын зөрүүтэй саналын томьёоллоор санал хурааж дууслаа.
 
Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.
 
Дараагийн асуудалдаа орно.
 
Дөрөв.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна.
 
Төслийг эцсийн хэлэлцүүлэгт бэлтгэсэн талаарх Нийгмийн бодлогын байнгын хорооны танилцуулгыг байнгын хорооны дарга Мөнхөөгийн Оюунчимэг танилцуулна. Индэрт урьж байна.
 
М.Оюунчимэг: Улсын Их Хурлын дарга, эрхэм гишүүд ээ,
 
Монгол Улсын Засгийн газраас 2020 оны 4 дүгээр сарын 7-ны өдөр Улсын Их Хуралд өргөн мэдүүлсэн Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2021 оны 11 дүгээр сарын 19-ний өдрийн чуулганы нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.
 
Тус байнгын хороо 2021 оны 12 дугаар сарын 1-ний өдрийн хуралдаанаараа Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийг баримтлан явууллаа. Нэгдсэн хуралдаанаар хуулийн төслийн анхны хэлэлцүүлгийг явуулах үед хуралдаан даргалагчаас төслийн зарим зүйл, хэсэг, заалтыг гүйцээн боловсруулах чиглэл өгсний дагуу ажлын хэсгээс зарчмын зөрүүтэй 8 санал гаргасныг Монгол Улсын Их Хурлын чуулганы хуралдааны дэгийн тухай хуулийн 42.2.1-д заасныг баримтлан санал хураалгахад Байнгын хорооны хуралдаанд оролцсон гишүүдийн олонх дэмжсэн болно. Үүнд:
 
Монгол Улсын иргэнийг гадаадад хөдөлмөр эрхлэхэд зуучлах, үйлчилгээ үзүүлэх журмыг Засгийн газрын гишүүн баталдаг байх, тусгай зөвшөөрөл авахад бүрдүүлэх баримт бичигт хуулийн этгээд зөрчил үйлдээгүй гэсэн томьёоллыг Зөрчлийн тухай хуулийн 10.13 дугаар зүйлд заасан зөрчил үйлдээгүй гэж нарийвчлан тусгах, гадаадад байгаа иргэдийн нийтлэг эрх ашгийг Дипломат албаны тухай хуулиар хамгаалж байгаа тул Ажиллах хүчний шилжилт хөдөлгөөний тухай хуулиар зөвхөн хөдөлмөрийн атташегийн тусгай орон тоо бүхий Монгол Улсын Дипломат төлөөлөгчийн газрын чиг үүрэгт хөдөлмөрийн гэрээгээр явсан монгол иргэдийн хөдөлмөрлөх эрхийг хангах чиглэлийг тусгах, гадаад ажилтны ажлын байрны ангилал дахь олон улсын байгууллагын төрлийг илүү оновчтой тодорхойлж, олон улсын болон гадаад улсын төрийн бус байгууллагын салбар, төлөөлөгчийн газрын удирдах ажилтан, ажилтан, сайн дурын ажилтан гэж тусгах, Монгол Улсад хөдөлмөр эрхлэх гадаад ажилтны тоо, хувь хэмжээг эдийн засгийн салбараар жил бүрийн 10 дугаар сарын 1-ний өдөр Засгийн газар тогтоох, ажлын байрны төлбөрийг хөнгөлж чөлөөлөх асуудлыг хуулиар зохицуулах нөхцөлийг бүрдүүлэх зорилгоор хуулийн төслийн, 22.2.1, 22.2.3, 22.3.1, 22.5-д заасан гадаад ажилтан болон боловсрол, шинжлэх ухаан, эрүүл мэнд, соёл, спортын байгууллагад гэрээгээр ажиллах эмч, эрдэм шинжилгээний ажилтан, мэргэжлийн багш, дасгалжуулагч авч ажиллуулах, ажил олгогчийг ажлын байрны төлбөрөөс чөлөөлөх, Засгийн газрын шугамаар авсан гадаадын хөнгөлөлттэй зээл, буцалтгүй тусламжийн хүрээнд төсөл, хөтөлбөр хэрэгжүүлэх болон стратегийн ач холбогдол бүхий дэд бүтэц, үйлдвэрлэлийн бүтээн байгуулалтад гадаад ажилтан ажиллуулах тохиолдолд Засгийн газар ажлын байрны төлбөрөөс хөнгөлж чөлөөлж болох зэрэг саналууд багтсан болно.
 
Дээрх гүйцээн боловсруулах зарчмын зөрүүтэй саналын томьёололтой холбогдуулан нэгдсэн хуралдааны анхны хэлэлцүүлгээр санал хурааж дэмжигдсэн зарим саналыг нийцүүлж өөрчлөөгүй ч үг нэмэх, хасах шаардлага үүссэн тул Их Хурлын чуулганы хуралдааны дэгийн тухай хуулийн 42.2.3-т заасныг баримтлан зөрүүтэй 4, найруулгын 3 саналаар санал хураалгахад Байнгын хорооны хуралдаанд оролцсон гишүүдийн олонх дэмжлээ.
 
Хуулийн төслийн эцсийн хэлэлцүүлгийг явуулах үед Улсын Их Хурлын гишүүн С.Ганбаатар гадаад ажилтны ажлын байрны ангиллын талаар, Улсын Их Хурлын гишүүн С.Одонтуяа аж ахуйн нэгж байгууллага, ажилтнуудаа гадаадад мэргэжил дээшлүүлэх, ур чадварыг нь сайжруулах зорилгоор явуулахад төрөөс дэмжлэг үзүүлэх зохицуулалтыг хуулийн төсөлд тусгасан эсэх талаар асуулт асууж, хариулт авсан бөгөөд хууль санаачлагчаас хамт өргөн мэдүүлсэн Зөрчлийн тухай хуульд өөрчлөлт оруулах тухай хуулийн төслийг татан авахаа мэдэгдсэн болно.
 
Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусган төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн төсөл, Байнгын хорооны танилцуулга, зарчмын зөрүүтэй саналын томьёоллыг та бүхэнд тараасан болно.
 
Улсын Их Хурлын эрхэм гишүүд ээ,
 
Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулсан талаарх Нийгмийн бодлогын байнгын хорооны танилцуулга, зарчмын зөрүүтэй саналыг хэлэлцэн шийдвэрлэж, хуулийн төслийг эцэслэн баталж өгөхийг та бүхнээсээ хүсье. Анхаарал хандуулсанд баярлалаа.
 
Т.Аюурсайхан: Баярлалаа. Уг хуулийн төсөлтэй хамт өргөн мэдүүлсэн хуулийн төслийг хууль санаачлагч татан авч байгаагаа мэдэгдсэн албан тоот ирүүлсэн байна. Та бүхэнд танилцуулъя.
 
Монгол Улсын Их Хурлын дарга Гомбожавын Занданшатар танаа
 
2021 оны 12 дугаар сарын 1-ний өдөр хуулийн төсөл татан авах тухай
 
Монгол Улсын Засгийн газраас 2020 оны 4 дүгээр сарын 7-ны өдөр Ажиллах хүчний шилжилт хөдөлгөөний тухай хуулийн шинэчилсэн найруулгын төслийн хамт Улсын Их Хуралд өргөн мэдүүлсэн Зөрчлийн тухай хуульд өөрчлөлт оруулах тухай хуулийн төслийг татан авч байгааг үүгээр мэдэгдэж байна. Засгийн газрын 2021 оны 12 дугаар сарын 1-ний өдрийн хуралдааны тэмдэглэлийг хавсаргав. Монгол Улсын Ерөнхий сайд Лувсаннамсрайн Оюун-Эрдэнэ гэсэн албан тоот ирүүлсэн байна.
 
Ингээд Улсын Их Хурлын чуулганы хуралдааны дэгийн тухай хуулийн 23-т заасан байгаа. Хууль санаачлагч аль ч шатанд төслөө татан авах боломжтой. Холбогдох тогтоол батлах шаардлагагүй. Тийм учраас Ажиллах хүчний шилжилт хөдөлгөөний тухай хуулийн шинэчилсэн найруулгын төслийн хамт Улсын Их Хуралд өргөн мэдүүлсэн Зөрчлийн тухай хуульд өөрчлөлт оруулах хуулийн төслийг хууль санаачлагч татан авсанд тооцлоо.
 
Ажиллах ажлын хэсгийг танилцуулъя. Ариунзаяа Хөдөлмөр, нийгмийн хамгааллын сайд, Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, Дамбий Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга, Ринчиндорж тусын яамны Хуулийн хэлтсийн дарга, Хишигжаргал тус яамны Хөдөлмөр эрхлэлтийн бодлогын хэрэгжилтийг зохицуулах газрын ахлах мэргэжилтэн, Буянбадрах Хөдөлмөр, халамжийн үйлчилгээний ерөнхий газрын ажиллах хүчний шилжилт хөдөлгөөний газрын дарга, Алтанзул Гадаадын иргэн, харьяатын газар виз зөвшөөрөл харьяатын газрын дарга, Ганбаатар Монголын Ажил олгогч эздийн нэгдсэн холбооны гүйцэтгэх захирал, Хатантуул Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын шинжээч гэсэн ажлын хэсгийг танилцуулж байна.
 
Байнгын хорооны танилцуулгатай холбогдуулан асуулт асуух Улсын Их Хурлын гишүүд байвал нэрээ өгнө үү. Алга байна. Нэрсийг тасаллаа. Гишүүд асуулт асууж, хариулт авч дууслаа. Гишүүд суудлаа эзлээрэй. Зарчмын зөрүүтэй арван таван санал байгаа шүү. Саналаа хураачихъя.
 
Ажиллах хүчний шилжилт хөдөлгөөний тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол:
 
Т.Аюурсайхан: 1.Төслийн 6 дугаар зүйлийн 6.2.5 дахь заалтыг хасаж, 6.1, 9.6, 9.7, 9.8, 11.2, 18.1.3, 18.1.6, 18.3, 34.2, 34.3, 35.1, 35.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 16.1 дэх хэсгийн “Хөдөлмөр эрхлэлтийн” гэснийг “Хөдөлмөрийн” гэж тус тус өөрчилж, 6.2.2 дахь заалт, 6.3 дахь хэсгийг доор дурдсанаар өөрчлөн найруулах:
 
“6.2.2.хүн худалдаалах, хүн хулгайлах, өмчлөх эрхийн эсрэг болон эдийн засгийн гэмт хэрэг, Зөрчлийн тухай хуулийн 10.13 дугаар зүйлд заасан зөрчил үйлдсэн нь эрх бүхий байгууллагаар тогтоогдсон хүн, хуулийн этгээд;
 
6.3.Монгол Улсын иргэнийг гадаадад хөдөлмөр эрхлэхэд зуучлах үйлчилгээ үзүүлэх журам, тусгай зөвшөөрөл эзэмшигчтэй байгуулах захиргааны гэрээний загвар, бүртгэл, тайлангийн маягтыг хөдөлмөрийн асуудал эрхэлсэн Засгийн газрын гишүүн батална.”
Санал гаргасан: Нийгмийн бодлогын байнгын хороо
 
Гишүүд байраа эзлээрэй, санал хураах гэж байна.
 
Дэмжье гэсэн томьёоллоор санал хураалт
 
52.5 хувийн саналаар дэмжигдлээ.
2.Төслийн 7 дугаар зүйлийн 7.3, 7.4 дэх хэсгийг доор дурдсанаар өөрчлөн найруулж “Тусгай зөвшөөрөл авахад бүрдүүлэх баримт бичиг” гэсэн 8 дугаар зүйл болгох:
 
“8 дугаар зүйл.Тусгай зөвшөөрөл авахад бүрдүүлэх
баримт бичиг
 
8.1.Тусгай зөвшөөрөл хүсэгч дараах баримт бичгийг бүрдүүлнэ: 
           
8.1.1.хуулийн этгээдийн улсын бүртгэлийн гэрчилгээ, дүрэм;
 
8.1.2.гадаадад хөдөлмөр эрхлэхэд зуучлах гэрээ;
 
8.1.3.энэ хуулийн 7.1.2, 7.1.3-т заасныг хангаж байгаа талаарх тодорхойлолт, лавлагаа;
 
8.1.4.нийгмийн даатгалын шимтгэлийн өргүй тухай тодорхойлолт;
 
8.1.5.татварын өргүй тухай тодорхойлолт;
 
8.1.6.санхүүгийн эх үүсвэр, түүний баталгаа, санхүүгийн аудитаар баталгаажсан тайлан;
 
8.1.7.улсын тэмдэгтийн хураамж төлсөн баримт.”
Санал гаргасан: Нийгмийн бодлогын байнгын хороо
 
Санал хураалт
 
55 хувийн саналаар дэмжигдлээ.
 
3.Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулах:
 
“9.4.Засгийн газар дотоодын хөдөлмөрийн зах зээлийн эрэлт, нийлүүлэлтийг харгалзан зарим салбарт зуучлах үйлчилгээ эрхлэхэд хязгаарлалт тогтоож болно.”
Санал гаргасан: Нийгмийн бодлогын байнгын хороо
 
Санал хураалт
 
57.5 хувийн саналаар дэмжигдлээ.
 
4.Төслийн 10 дугаар зүйлийн 10.1 дэх хэсгийн “ажлын 20-иос доошгүй өдрийн” гэснийг “30 хоногийн” гэж өөрчилж, 10.1.6 дахь заалтыг хасах.
Санал гаргасан: Нийгмийн бодлогын байнгын хороо
 
Санал хураалт
 
51.3 хувийн саналаар дэмжигдлээ.
5.Төслийн 11 дүгээр зүйлийн 11.3 дахь хэсгийн “мэдэгдлийг хүлээн авснаас хойш ажлын 20 өдрийн дотор “ гэснийг болон 11.1.4 дэх заалтыг тус тус хасах.
Санал гаргасан: Нийгмийн бодлогын байнгын хороо
 
Санал хураалт
 
57.5 хувийн саналаар дэмжигдлээ.
 
6.Төслийн 18 дугаар зүйлийн 18.1.1 дэх заалтын “хүлээн авагч улсын” гэсний дараа “соёл, ёс заншил,” гэж нэмж, 18.3 дахь хэсгийг 20 дугаар зүйлийн 20.3 дахь хэсэг болгон өөрчилж, 18.1 дэх хэсгийн “Хүлээн авагч улсад суугаа” гэсний дараах “Монгол Улсын Дипломат төлөөлөгчийн газар” гэснийг, 18.1.3 дахь заалтын “хөдөлмөрийн гэрээний нөхцөл,” гэснийг болон 18.4 дэх хэсгийг тус тус хасаж, мөн зүйлийн 18.2 дахь хэсгийг доор дурдсанаар өөрчлөн найруулах: 
 
“18.2.Гадаад улсад байгаа монгол иргэдийн холбоо, сан, төрийн бус байгууллагатай энэ хуулийн 18.1.1, 18.1.2, 18.1.4, 18.1.7-д заасан үүргийг хэрэгжүүлэхэд хамтран ажиллаж болно.”
Санал гаргасан: Нийгмийн бодлогын байнгын хороо
 
Санал хураалт
 
51.3 хувийн саналаар дэмжигдлээ.
 
7.Төслийн 21 дүгээр зүйлийг хасах.
Санал гаргасан: Нийгмийн бодлогын байнгын хороо
 
Санал хураалт
 
55 хувийн саналаар дэмжигдлээ.
 
8.Төслийн 22 дугаар зүйлийг доор дурдсанаар өөрчлөн найруулах:
 
“22 дугаар зүйл.Гадаад ажилтны ажлын байрны ангилал, төрөл
 
22.1.Монгол Улсад хөдөлмөр эрхлэх гадаад ажилтны ажлын байр удирдах, гүйцэтгэх, туслах  гэсэн төрөлтэй байна:
 
22.2.Удирдах албан тушаалын ажлын байр дараах ангилалтай байна.
 
22.2.1.гадаадын хөрөнгө оруулалттай компанийн ерөнхий захирал, гүйцэтгэх захирал, гадаадын хөрөнгө оруулагч, гадаадын хөрөнгө оруулагчийн төлөөлөгч;
 
22.2.2.аж ахуйн нэгж, байгууллагын төлөөлөн удирдах зөвлөлийн дарга, гишүүн, гүйцэтгэх захирал;
 
22.2.3.олон улсын болон гадаад улсын төрийн бус байгууллагын салбар, төлөөлөгчийн газрын удирдах ажилтан.
 
22.3.Гүйцэтгэх албан тушаалын ажлын байр дараах ангилалтай байна:
 
22.3.1.олон улсын болон гадаад улсын төрийн бус байгууллагын салбар, төлөөлөгчийн газрын ажилтан, сайн дурын ажилтан;
 
22.3.2.Засгийн газар, төрийн байгууллага хоорондын гэрээний дагуу шинжлэх ухаан, боловсрол, эрүүл мэнд, соёл, спортын салбарын байгууллагад ажиллах мэргэжилтэн;
 
22.3.3.Монгол Улсын Засгийн газраас тогтоосон нарийн мэргэшлийн мэргэжилтэн;
 
22.3.4.эрүүл мэндийн тусламж, үйлчилгээг үзүүлэх эмнэлгийн мэргэжилтэн;
 
22.3.5.хөрөнгө оруулалт, бүтээн байгуулалтын гэрээнд тусгайлан заасны дагуу зөвхөн тухайн гэрээний хугацаанд гадаад улсаас Монгол Улсад ажиллах нарийн мэргэшлийн инженер, түүнтэй дүйцэхүйц ажилтан;
 
22.3.6.бакалавр ба түүнээс дээш боловсролын зэрэгтэй шинжлэх ухаан, эрдэм шинжилгээний байгууллагын ажилтан, бүх шатны боловсролын байгууллагад ажиллах багш;
 
22.3.7.соёл, спортын байгууллагад ажиллах мэргэжлийн багш, дасгалжуулагч, мэргэжилтэн.
 
22.4.Туслах албан тушаалын ажлын байр дараах ангилалтай байна:
 
22.4.1.ур чадвар бүхий мэргэшсэн техникийн болон мэргэжлийн боловсрол эзэмшсэнийг нотлох тухайн улсын эрх бүхий байгууллагын, эсхүл Монгол Улсад хүлээн зөвшөөрөгдөх гэрчилгээ, диплом, мэргэжлийн үнэмлэхтэй ажилтан;
 
22.4.2.Монгол Улсад зургаан сар хүртэл ажиллах улирлын ажилтан.
 
22.5.Энэ хуулийн 22.3.3-т заасан нарийн мэргэшлийн ажлын байрны жагсаалтыг эдийн засгийн үйл ажиллагааны салбараар хоёр жил тутамд 10 дугаар сарын 1-ний дотор Засгийн газар батална.”
Санал гаргасан: Нийгмийн бодлогын байнгын хороо
 
Санал хураалт
 
58.5 хувийн саналаар дэмжигдлээ.
 
9.Төслийн 23 дугаар зүйлийн 23.1 дэх хэсгийг доор дурдсанаар өөрчлөн найруулж, 23.1, 23.2 дахь хэсэг болгох:
 
“23.1.Монгол Улсад хөдөлмөр эрхлэх гадаад ажилтны тоо, хувь хэмжээг эдийн засгийн салбараар жил бүрийн 10 дугаар сарын 1-ний дотор Засгийн газар тогтооно.
 
23.2.Энэ хуулийн 23.1-д заасан тоо, хувь хэмжээг тогтоохдоо хөгжлийн бодлого, төлөвлөлтийн асуудал эрхэлсэн төрийн захиргааны төв байгууллага, Хөдөлмөр эрхлэлтийн үндэсний зөвлөлийн санал, хөдөлмөрийн зах зээлийн эрэлт, нийлүүлэлтийг харгалзана.”
Санал гаргасан: Нийгмийн бодлогын байнгын хороо
 
Санал хураалт
 
58.5 хувийн саналаар дэмжигдлээ.
 
10.Төслийн 27 дугаар зүйлийн 27.1.6 дахь заалтын “, худал мэдүүлсэн нь тогтоогдсон” гэснийг хасах.
Санал гаргасан: Нийгмийн бодлогын байнгын хороо
 
Санал хураалт
 
61 хувийн саналаар дэмжигдлээ.
 
11.Төслийн 29 дүгээр зүйлийн 29.2 дахь хэсгийн “Энэ хуулийн 22.1.1, 22.1.2, 22.1.3-т” гэснийг “Энэ хуулийн 22.2, 22.3-т” гэж өөрчлөх.
Санал гаргасан: Нийгмийн бодлогын байнгын хороо
 
Санал хураалт
 
56.1 хувийн саналаар дэмжигдлээ.
 
12.Төслийн 33 дугаар зүйлийн 33.1 дэх хэсгийн Тайлбарын “гадаад ажилтныг ажлын байраар хангаж, орлого бүхий” гэснийг “гадаад ажилтнаар” гэж, 33.6 дахь хэсгийн “Энэ хуулийн 32.1.1-32.1.6-д заасан үндэслэлээр хөдөлмөр эрхлэх зөвшөөрлийг хүчингүй болгосон тохиолдол” гэснийг “Энэ хуулийн 27.1-д заасны дагуу  зөвшөөрлийг цуцалсан тохиолдолд” гэж тус тус өөрчилж, 33.2, 33.3, 33.5 дахь хэсгийг доор дурдсанаар өөрчлөн найруулах:
 
“33.2.Энэ хуулийн 22.2.1, 22.2.3, 22.3.1, 23.5-д заасан гадаад ажилтан, боловсрол, шинжлэх ухаан, эрүүл мэнд, соёл, спортын байгууллагад гэрээгээр ажиллах эмч, эрдэм шинжилгээний ажилтан, мэргэжлийн багш, дасгалжуулагч авч ажиллуулах ажил олгогчийг ажлын байрны төлбөрөөс чөлөөлнө.
 
33.3.Засгийн газрын шугамаар авсан гадаадын хөнгөлөлттэй зээл, буцалтгүй тусламжийн хүрээнд төсөл, хөтөлбөр хэрэгжүүлэх болон стратегийн ач холбогдол бүхий дэд бүтэц, үйлдвэрлэлийн бүтээн байгуулалтад гадаад ажилтан ажиллуулах тохиолдолд Засгийн газар ажлын байрны төлбөрөөс хөнгөлж, чөлөөлж болно.
 
33.5.Гадаад ажилтны ажлын байрны төлбөр төлөх, хөнгөлөх, чөлөөлөх, төлбөрийн зөрүүг буцаан олгох, тэдгээрийн бүртгэл хөтлөхтэй холбоотой журмыг Засгийн газар батална.”
Санал гаргасан: Нийгмийн бодлогын байнгын хороо
 
Санал хураалт
 
61 хувийн саналаар дэмжигдлээ.
 
            13.Төслийн 38 дугаар зүйлийн 38.1 дэх хэсгийг доор дурдсанаар өөрчлөн найруулах:
 
“38.1.Энэ хуулийг 2022 оны 7 дугаар сарын 01-ний өдрөөс эхлэн дагаж мөрдөнө.”
Санал гаргасан: Нийгмийн бодлогын байнгын хороо
 
Санал хураалт
 
58.5 хувийн саналаар дэмжигдлээ.
 
 найруулгын саналыг танилцуулъя.
 
Найруулгын санал:
 
1.Төслийн 5 дугаар зүйлийн 5.1.6 дахь заалтын “гадаадад хөдөлмөр эрхэлж” гэсний дараа “эсхүл” гэж, 11 дүгээр зүйлийн 11.1.3 дахь заалтын “ирүүлээгүй” гэсний дараа “эсхүл”, “ирүүлсэн,” гэсний дараа “эсхүл” гэж, 23 дугаар зүйлийн 23.6 дахь хэсгийн “хөнгөлөлттэй зээл” гэсний дараа “буцалтгүй” гэж, 30 дугаар зүйлийн гарчгийн “Гадаад ажилтны” гэсний дараа  “хөдөлмөр эрхлэх” гэж тус тус нэмэх.
 
2.Төслийн 17 дугаар зүйлийн 17.1.1 дэх заалтын “талаарх” гэснийг, 24 дүгээр зүйлийн 24.9 дэх хэсгийн “22.3.6, 22.3.9” гэснийг, 31 дүгээр зүйлийн 31.1.5 дахь заалтын “бүртгүүлэхдээ” гэснийг тус тус хасах.
 
3.Төслийн 19 дүгээр зүйлийн 19.2 дахь хэсгийн “хуулийн” гэснийг “хууль тогтоомжийн” гэж,  24 дүгээр зүйлийн 24.10 дахь хэсгийн “Хөдөлмөрийн” гэснийг  “Хөдөлмөр эрхлэлтийн” гэж тус тус өөрчлөх.
Санал гаргасан: Нийгмийн бодлогын байнгын хороо
 
Санал хураалт
 
58.5 хувийн саналаар дэмжигдлээ.
 
 Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаарх зарчмын зөрүүтэй саналын томьёоллыг танилцуулъя.
 
Нэг.Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
 
Нэг томьёолол байна.
 
1.Төслийн 1 дүгээр зүйлийг хасах.
Санал гаргасан: Нийгмийн бодлогын байнгын хороо
 
Санал хураалт
 
58.5 хувийн саналаар дэмжигдлээ.
 
Байнгын хорооноос гаргасан зарчмын зөрүүтэй саналын томьёоллоор санал хурааж дууслаа.
 
Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлж байна. 
 
Дараагийн асуудал. Саяын Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулж боловсруулсан хууль байгаа шүү.
 
Тав.Хөрөнгө оруулалтын тухай хуульд өөрчлөлт оруулах тухай төслийн анхны хэлэлцүүлгийг явуулна.
 
Энэ бол Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулж байгаа юм. Саяын хуультай.
 
Төслийн анхны хэлэлцүүлгийг явуулсан талаарх Нийгмийн бодлогын байнгын хорооны санал, дүгнэлтийг Байнгын хорооны дарга Мөнхөөгийн Оюунчимэг танилцуулна. Ажлын хэсэг суудалтай үлдээрэй.
 
М.Оюунчимэг: Улсын Их Хурлын дарга, эрхэм гишүүд ээ,
 
Монгол Улсын Засгийн газраас 2020 оны 4 дүгээр сарын 7-ны өдөр Улсын Их Хуралд өргөн мэдүүлсэн Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2021 оны 11 дүгээр сарын 19-ний өдрийн чуулганы нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.
 
Улсын Их Хурлын чуулганы нэгдсэн хуралдаанаар хуулийн төслийн анхны хэлэлцүүлгийг явуулах үед зарчмын зөрүүтэй саналын томьёоллууд дэмжигдсэнтэй холбогдуулан Хөрөнгө оруулалтын тухай хуульд өөрчлөлт оруулах тухай хуулийн төслийг боловсрууллаа.
 
Байнгын хороо 2021 оны 12 дугаар сарын 1-ний өдрийн хуралдаанаараа дээр дурдсан хуулийн төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийг баримтлан явуулсан болно. Байнгын хорооны хуралдаанаар хуулийн төслийн анхны хэлэлцүүлгийг явуулах үед гишүүдээс санал гараагүй тул Улсын Их Хурлын гишүүн, ажлын хэсгийн ахлагч Оюунчимэгээс Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасныг үндэслэн хуулийн төслийн анхны хэлэлцүүлгийг эцэслэн батлах, үе шаттай нэгтгэн явуулах горимын санал гаргасныг байнгын хороонд оролцсон гишүүдийн олонх дэмжсэн болно.
 
Хөрөнгө оруулалтын тухай хуульд өөрчлөлт оруулах тухай хуулийн төслийг байнгын хорооны санал, дүгнэлтийг та бүхэндээ тараасан болно.
Улсын Их Хурлын эрхэм гишүүд ээ,
Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулан боловсруулсан Хөрөнгө оруулалтын тухай хуульд өөрчлөлт оруулах тухай хуулийн төслийн анхны хэлэлцүүлгийг явуулсан талаарх Нийгмийн бодлогын байнгын хорооны санал, дүгнэлтийг хэлэлцэн шийдвэрлэж, хуулийн төслийг эцэслэн баталж өгөхийг та бүхнээсээ хүсье. Анхаарал хандуулсанд баярлалаа.
Т.Аюурсайхан: Баярлалаа. Ажлын хэсэг бол хэвээрээ. Санал хураана шүү гишүүд ээ. Танхимдаа цуглаарай. Санал хураалт явна шүү.
Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байна уу? Алга байна. Гишүүд асуулт асууж, хариулт авч дууслаа.
Байнгын хороо Хөрөнгө оруулалтын тухай хуульд өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг гаргасныг дэмжье гэсэн томьёоллоор санал хураана. Гишүүд ээ, байраа эзлээрэй. Санал хураалт явууллаа шүү.
Байнгын хорооны горимын саналыг дэмжье гэсэн томьёоллоор санал хураалт явуулъя, дэмжье.
58.5 хувийн саналаар дэмжигдлээ.
Нийгмийн бодлогын байнгын хорооноос гаргасан горимын саналыг нэгдсэн хуралдаанд оролцсон гишүүдийн олонх дэмжсэн тул Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй холбогдуулан боловсруулсан Хөрөнгө оруулалтын тухай хуульд өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлж байна.
Дараагийн асуудалдаа орно. Ажлын хэсэгт баярлалаа.
Зургаа.Монгол Улсын Үндсэн хууль батлагдсаны 30 жилийн ойг тэмдэглэх тухай Улсын Их Хурлын тогтоолын төслийг хэлэлцэнэ.
Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Гочоогийн Ганболд танилцуулна. Таныг индэр урьж байна.
Г.Ганболд: Улсын Их Хурлын дэд дарга, эрхэм гишүүд ээ,
Төрийн байгуулалтын байнгын хороо Үндсэн хуулийн нийгэмд гүйцэтгэсэн үүрэг, ололт амжилтыг бататган бэхжүүлэх нь зүйтэй гэж үзэж, Ардчилсан Үндсэн хууль тогтоогчдын холбооноос 2021 оны 11 дүгээр сарын 3-ны өдөр, Монгол Улсын Үндсэн хуулийн цэцээс 2021 оны 11 дүгээр сарын 23-ны өдөр тус тус Монгол Улсын Их Хуралд ирүүлсэн санал болон Монгол Улсын Их Хурлын чуулганы хуралдааны дэгийн тухай хуулийн 93 дугаар зүйлийн 93.1 дэх хэсгийг үндэслэн “Монгол Улсын Үндсэн хууль батлагдсаны 30 жилийн ойг тэмдэглэх тухай” Улсын Их Хурлын тогтоолын төслийг боловсруулж, уг асуудлыг 2021 оны 12 дугаар сарын 1-ний өдрийн хуралдаанаараа хэлэлцлээ.
Монгол Улсын Их Хурлаас 2003 онд баталсан Нийтээр тэмдэглэх баярын болон тэмдэглэлт өдрүүдийн тухай хуулийн 5 дугаар зүйлийн 5.1.1 дэх заалтад Монгол Улсын Үндсэн хуулийн өдрийг 1 дүгээр сарын 13-ны өдөр Монгол Улсын хэмжээнд нийтээр тэмдэглэхээр заасан. Монгол Улсын Үндсэн хуулийн 5 болон 10 жилийн ойг Улсын Их Хурлын тогтоолоор, 25 жилийн ойг Монгол Улсын Ерөнхийлөгчийн зарлигаар тус тус тэмдэглэсэн байна.
Үндсэн хууль батлагдсаны 30 жилийн ой 2022 оны 1 дүгээр сарын 13-ны өдөр тохиож байна. “Төрийн ёслолын журам батлах тухай” Монгол Улсын Ерөнхийлөгчийн 2015 оны 119 дүгээр зарлигт тэгш ой тохиосон жил Монгол Улсын Үндсэн хуулийн өдрийг тусгай хөтөлбөрөөр тэмдэглэхээр заасан байна.
“Монгол Улсын үндсэн хууль батлагдсаны 30 жилийн ойг тэмдэглэх тухай” Монгол Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлж батлуулах нь зүйтэй гэж гэсэн саналыг Байнгын хорооны хуралдаанд оролцсон гишүүдийн дийлэнх буюу 70 хувь нь дэмжсэн болно.
Улсын Их Хурлын эрхэм гишүүд ээ,
“Монгол Улсын Үндсэн хууль батлагдсаны 30 жилийн ойг тэмдэглэх тухай” Монгол Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, Улсын Их Хурлын тогтоолын төслийг баталж өгөхийг хүсье. Баярлалаа.
Т.Аюурсайхан: Баярлалаа. Төрийн байгуулалтын байнгын хорооноос санал дүгнэлт гаргасныг Улсын Их Хурлын гишүүн Гочоогийн Ганболд танилцууллаа.
Байнгын хорооны санал дүгнэлттэй холбогдуулан асуулт асуух Улсын Их Хурлын гишүүн байвал нэрээ өгье. Тасаллаа, нэрийг. Гишүүд асуулт асууж, хариулт авч дууслаа.
Санал хураана шүү, гишүүд ээ.  нэг санал байгаа. Түр саатаарай,  ганцхан санал. Тэгээд завсарлах гэж байна. Кнопоо дараарай. Кнопоо дарвал үг өгнө шүү дээ.
Байнгын хорооны саналаар “Монгол Улсын Үндсэн хууль батлагдсаны 30 жилийн ойг тэмдэглэх тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя.
Тогтоол 56.1 хувийн саналаар дэмжигдлээ.
Тогтоолын төсөл батлагдлаа. Тогтоолыг уншиж танилцуулъя.
Монгол Улсын Их Хурлын тогтоол. 2021 оны 12 дугаар сарын 2-ны өдөр.
“Монгол Улсын Үндсэн хууль батлагдсаны гучин жилийн ойг тэмдэглэх тухай” Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Нийтээр тэмдэглэх баярын болон тэмдэглэлт өдрүүдийн тухай хуулийн 5 дугаар зүйлийн 5.1.1 дэх заалт, 6 дугаар зүйлийн 6.1 дэх хэсгийг үндэслэн Монгол Улсын Их Хурлаас ТОГТООХ нь:
1.Монгол Улсын Үндсэн хууль батлагдсаны 30 жилийн ойг тэмдэглэн өнгөрүүлэх ажлын хүрээнд дараах арга хэмжээг зохион байгуулсугай:
           1/Үндсэн хуулийг эрхэмлэн дээдлэх, олон нийтэд тайлбарлан таниулах зорилгоор шинээр оюуны бүтээл туурвих, эрдэм шинжилгээний хурал, ёслол хүндэтгэлийн болон шаардлагатай бусад арга хэмжээг зохион байгуулах;
           2/Үндсэн хуулийг боловсруулж, хэлэлцэн баталсан Ардын Их Хурлын депутат, Улсын Бага Хурлын гишүүд, уг ажилд оролцсон ажлын хэсэг зохион байгуулах комисс, эрдэмтэн судлаачдад хүндэтгэл үзүүлэх, үйл хэргийг нь сурталчлах;
2.Ойг тэмдэглэн өнгөрүүлэхэд бүх талын дэмжлэг үзүүлж, холбогдох зардлыг шийдвэрлэхийг Монгол Улсын Засгийн газар /Л.Оюун-Эрдэнэ/-д даалгасугай.
3.Арга хэмжээг зохион байгуулахдаа коронавируст цар тахлын онцгой нөхцөл байдалтай холбогдуулан эрх бүхий байгууллагаас баталсан шийдвэр, зөвлөмжийг сахин биелүүлж, хэрэгжүүлэхийг холбогдох иргэд, байгууллага болон бүх шатны засаг дарга, аймаг, нийслэлийн иргэдийн Төлөөлөгчдийн Хуралд чиглэл болгосугай.
4.Энэ тогтоолыг 2021 оны 12 дугаар сарын 2-ны өдрөөс эхлэн дагаж мөрдсүгэй.
Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.
Үдээс өмнөх чуулганы нэгдсэн хуралдаанаар хэлэлцэх асуудал дууслаа.
Үдээс хойших нэгдсэн хуралдаан 14 цагаас үргэлжилнэ, гишүүд ээ.  Төрийн байгуулалтын байнгын хороо “Жанжин Сүхбаатар” танхимд хуралдана. Төрийн байгуулалтын байнгын хороо хоёр асуудал хэлэлцэнэ. Байнгын хорооны гишүүдийг танхимдаа цуглахыг хүсье. Чуулган түр завсарлалаа.
                                    ЗАВСАРЛАГА
Т.Аюурсайхан: Өнөөдрийн нэгдсэн чуулганы өглөөний ирцийг дахин танилцуулъя. Улсын Их Хурлын гишүүн Норовын Алтанхуяг хүрэлцэн ирсэн байна, Аубакир гишүүн хүрэлцэн ирсэн байна, Батжаргал гишүүн танхимдаа хүрэлцэн ирсэн байна, Жадамбын Бат-Эрдэнэ гишүүн танхимдаа ирээрэй, Гочоогийн Ганболд гишүүн ирсэн байна, Лхагвын Мөнхбаатар гишүүн гишүүн танхимдаа ирээрэй, Дамдинсүрэнгийн Өнөрболор гишүүн танхимдаа ирээрэй, Одонгийн Цогтгэрэл гишүүн танхимдаа ирээрэй, Сайнбуянгийн Амарсайхан гишүүн танхимдаа ирээрэй, Батсуурь гишүүн танхимдаа ирээрэй, Болорчулуун гишүүн танхимдаа ирээрэй, Ганибал гишүүн танхимдаа ирээрэй, Цэндийн Мөнх-Оргил гишүүн танхимдаа ирээрэй, Тогтохсүрэн гишүүн танхимдаа ирсэн байна, Чинбүрэн гишүүн танхимдаа ирсэн байна, Ганибалын Амартүвшин гишүүн танхимдаа ирсэн байна. Ёндонпэрэнлэйн Баатарбилэг гишүүн танхимдаа ирсэн байна, Баагаагийн Баттөмөр Аюулгүй байдал, гадаад бодлогын байнгын хорооны дарга танхимдаа хүрэлцэн ирээрэй, Жамбалын Ганбаатар Эдийн засгийн байнгын хорооны дарга танхимдаа хүрэлцэн ирээрэй, Эдийн засгийн байнгын хорооны хэлэлцэх асуудал орох гэж байна. Хассуурийн Ганхуяг гишүүн танхимдаа ирээрэй, Хишгээгийн Нямбаатар гишүүн танхимдаа ирсэн байна,  Ганзоригийн Тэмүүлэн гишүүн танхимдаа хүрэлцэн ирээрэй, Бямбасүрэнгийн Энх-Амгалан гишүүн танхимдаа хүрэлцэн ирсэн байна. Анандбазар гишүүн танхимдаа ирээрэй, Баделхан гишүүн танхимдаа ирсэн байна. Энхбаярын Батшугар гишүүн танхимдаа ирсэн байна. Сайнхүүгийн Ганбаатар гишүүн танхимдаа ирээрэй, Тогмидын Доржханд гишүүн танхимдаа ирээрэй, Салдангийн Одонтуяа дарга танхимдаа хүрэлцэн ирээрэй. Төсвийн байнгын хорооны дарга Чимэдийн Хүрэлбаатар танхимдаа ирээрэй, Нямаагийн Энхболд гишүүн танхимдаа хүрэлцэн ирсэн байна, суудлаа эзэлсэн байна, Адьяасүрэн гишүүн танхимдаа хүрэлцэн ирсэн байна, Анужин гишүүн танхимдаа хүрэлцэн ирээрэй. Бат-Амгалан гишүүн танхимдаа хүрэлцэн ирлээ. Бадмаанямбуугийн Бат-Эрдэнэ Ёс зүй, сахилга хариуцлагын байнгын хорооны дарга танхимдаа хүрэлцэн ирээрэй, Улсын Их Хуралд дахь Ардчилсан намын бүлгийн дарга Дашдондогийн Ганбат танхимдаа хүрэлцэн ирээрэй. Бадарчийн Жаргалмаа гишүүн танхимдаа хүрэлцэн ирсэн байна. Нийгмийн бодлогын байнгын хорооны дарга Мөнхөөгийн Оюунчимэг танхимдаа хүрэлцэн ирээрэй. Цогтбаатар гишүүн танхимдаа ирээрэй, Жаргалтулгын Эрдэнэбат гишүүн танхимдаа хүрэлцэн ирээрэй.
14 цаг 23 минут болж байна.
Дараагийн хэлэлцэх асуудал хүлээгдэж байна. Төрийн байгуулалтын байнгын хорооны сая хуралдаж дууссан байгаа. Байнгын хорооны дарга Жамъянгийн Мөнхбат танхимдаа хүрэлцэн ирээрэй. Байнгын хороо хуралдаж дууссантай холбогдуулаад танилцуулах асуудал байгаа. Танхимдаа хүрэлцэн ирсэн гишүүддээ баярлалаа. Гишүүд байраа эзлээрэй. Улсын Их Хурал дахь Ардчилсан намын бүлгийн дарга Дашдондогийн Ганбат дарга танхимдаа хүрэлцэн ирсэн байна. Улсын Их Хурлын гишүүн Цэдэвийн Сэргэлэн танхимдаа хүрэлцэн ирсэн байна.
Энэ долоо хоногт Улсын Их Хурлаас томилолт албан ёсоор олгосон нийт 12 Улсын Их Хурлын гишүүн гадаад томилолттой байна. Орон нутагт 3 гишүүн томилолттой байна, Улсын Их Хурлын 3 гишүүн чөлөөтэй байна, 1 Улсын Их Хурлын гишүүн эмнэлгийн чөлөөтэй байна.
Ингээд чуулганы үдээс хойших хуралдаан үргэлжилж байна. Байнгын хорооны дарга нар танхимдаа яагаад цуглахгүй байна. Байнгын хорооны дарга нар танхимдаа цуглаарай Төрийн байгуулалтын байнгын хороо хуралдаж дууссан байна. Байнгын хорооны дарга Жамъянгийн Мөнхбат дарга танхимд хүрэлцэн ирсэн байна. Байнгын хорооны дарга нар цуглаарай гишүүд танхимдаа цуглаарай.
Дараагийн асуудалдаа орно. Улсын Их Хурлын гишүүн Дуламдоржийн Тогтохсүрэн горимын санал гаргах юм уу, та? Тогтохсүрэн гишүүнд микрофон өгье.
Д.Тогтохсүрэн: Баярлалаа, гишүүддээ өдрийн мэнд хүргэе. Үдээс хойш хэлэлцэх асуудлын дараалалд бүр эхэнд нь нэг асуудал оруулах шаардлага үүсээд байгаа юм. Сая Төрийн байгуулалтын байнгын хороо хуралдаад дууссан. Үдээс өмнө бид Шүүхийн ерөнхий зөвлөлийн шүүгч бус гишүүнийг томилох асуудлыг шийдвэрлэсэн. Ингэж шийдвэрлэх явцад Төрийн албаны зөвлөлийн орон тооны гишүүн Зүмбэрэллхам Шүүхийн ерөнхий зөвлөлийн шүүгч бус гишүүн болсон. Үүнтэй холбогдуулаад давхар алба хашиж болохгүй учраас Төрийн албаны зөвлөлийн орон тооны гишүүнээс яаралтай чөлөөлөх шаардлага үүссэн. Сая үдийн завсарлагаар Төрийн байгуулалтын байнгын хорооны хурал хуралдаж энэ асуудлыг шийдвэрлэсэн.
Тийм учраас хэлэлцэх асуудлын дарааллын эхэнд буюу үдээс өмнөх хурлын эхэнд нь Төрийн албаны зөвлөлийн орон тооны гишүүнийг үүрэгт ажлаас чөлөөлөх тухай асуудлыг эхэнд нь оруулж өгөөч гэдэг горимын саналыг гаргаж байгаа юм. Дэгийн тухай хуулийн дагуу бид горимын санал гаргаад, горимын санал олонхын дэмжлэг авбал энэ асуудлыг хэлэлцээд явах юм. Тийм учраас гишүүд та бүгдийг горимын саналыг дэмжиж өгөхийг хүсэж байна. Баярлалаа.
Т.Аюурсайхан: Улсын Их Хурлын гишүүн Дуламдоржийн Тогтохсүрэнгийн гаргасан горимын саналаар санал хураалт явуулна. Горимын санал дэмжигдэх юм бол энэ асуудал хэлэлцэх боломжтой байгаа. Төрийн байгуулалтын байнгын хороо сая хуралдаад холбогдох санал дүгнэлтээ бэлэн болгосон байна.
Үдээс хойших хуралдаан эхэлж байгаа учраас техникийн санал хураалт явуулъя. Төхөөрөмжөө бэлэн байдлыг шалгая. Ирцэд байгаа гишүүд санал хураалтад оролцоно уу.
Манай техникийн хэлтсийнхэн байна уу, гишүүдийн кноп ажиллахгүй байна гэж байх юм. Техникийн хяналтаа тавиарай. Техникийн санал хураалт. Ирцэд байгаа гишүүд “тийм” гэж дарахыг хүсье. Гишүүд танхимдаа цуглаарай. Төрийн байгуулалтын байнгын хорооны даргаас бусад Байнгын хорооны дарга нар хааччихав? Жамъянгийн Мөнхбат дарга Төрийн байгуулалтын байнгын хорооны дарга танхимд ганцаараа байна, Байнгын хорооны дарга нараас. Гурван Байнгын хорооны дарга нар томилолттой байгаа. Бусад нь танхимдаа яаралтай цуглахыг хүсье.
Дуламдоржийн Тогтохсүрэн гишүүний гаргасан горимын саналыг дэмжье гэсэн томьёоллоор санал хураалт явуулъя.
53.7 хувийн саналаар дэмжигдлээ.
Долоо.Горимын санал дэмжигдсэнтэй холбогдуулаад Төрийн албаны зөвлөлийн орон тооны гишүүний үүрэгт ажлаас чөлөөлөх тухай асуудлыг хэлэлцэнэ.
Төрийн байгуулалтын байнгын хороо хуралдсан байгаа. Байнгын хорооны санал, дүгнэлтийг Улсын Их Хурлын гишүүн Хишгээгийн Нямбаатар уншиж танилцуулна. Таныг индэрт урьж байна.
Х.Нямбаатар: Улсын Их Хурлын дарга, эрхэм гишүүд ээ,
Төрийн албаны тухай хуулийн 70 дугаар зүйлийн 70.1.4 дэх заалт, Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийг тус тус үндэслэн Төрийн албаны зөвлөлийн орон тооны гишүүний үүрэгт ажлаас чөлөөлөх тухай асуудлыг Төрийн байгуулалтын байнгын хороо 2021 оны 12 дугаар сарын 2-ны өдрийн хуралдаанаар хэлэлцлээ. Төрийн албаны зөвлөлийн орон тооны гишүүн Дорждамбын Зүмбэрэллхам нь 2021 оны 12 дугаар сарын 2-ны өдөр Шүүхийн ерөнхий зөвлөлийн шүүгч бус гишүүнээр томилогдсон тул Төрийн албаны тухай хуулийн 70 дугаар зүйлийн 70.1.4-т өөр ажил, албан тушаалд томилогдсон буюу сонгогдсон бол зөвлөлийн гишүүнийг үүрэгт ажлаас нь чөлөөлж болно гэж заасны дагуу Төрийн албаны зөвлөлийн орон тооны гишүүний үүрэгт ажлаас чөлөөлөх тухай Улсын Их Хурлын тогтоолын төслийг боловсруулсан болно.
Төрийн албаны зөвлөлийн орон тооны гишүүн Дорждамбын Зүмбэрэллхам нь өөр ажилд томилогдон ажиллах болсон тул Төрийн албаны зөвлөлийн орон тооны гишүүний үүрэгт ажлаас чөлөөлөх нь зүйтэй гэсэн саналыг Байнгын хорооны хуралдаанд оролцсон гишүүдийн дийлэнх олонх буюу 81.8 хувь нь дэмжсэн болно.
Улсын их хурлын эрхэм гишүүд ээ,
Төрийн албаны зөвлөлийн орон тооны гишүүний үүрэгт ажлаас чөлөөлөх тухай асуудлыг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, Улсын Их Хурлын тогтоолын төсөл баталж өгөхийг та бүхнээс хүсье. Анхаарал тавьсанд баярлалаа.
Т.Аюурсайхан: Баярлалаа. Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүн байвал нэр авъя. Алга байна. Нэрсийг тасаллаа. Улсын Их Хурлын гишүүд асуулт асууж, үг хэлж дууслаа.  санал хураалт явуулна.
Байнгын хорооны саналаар Дорждамбын Зүмбэрэллахмыг Төрийн албаны зөвлөлийн орон тооны гишүүний үүрэгт ажлаас чөлөөлөх саналыг дэмжье гэсэн саналын томьёоллоор санал хураалт явуулъя.
Санал хураалт. Гишүүд анхаараарай.
56.1 хувийн саналаар дэмжигдлээ.
Төрийн албаны зөвлөлийн орон тооны гишүүнээс чөлөөлөх саналыг хуралдаанд оролцсон гишүүдийн олонх дэмжсэн тул “Төрийн албаны зөвлөлийн орон тооны гишүүний үүрэгт ажлаас чөлөөлөх тухай” Улсын Их Хурлын тогтоол баталсанд тооцлоо.
Тогтоолыг уншиж танилцуулъя. Монгол Улсын Их Хурлын тогтоол. 2021 оны 12 дугаар сарын 2-ны өдөр.
Төрийн албаны зөвлөлийн орон тооны гишүүний үүрэгт ажлаас чөлөөлөх тухай
Төрийн албаны тухай хуулийн 70 дугаар зүйлийн 70.1.4 дэх заалт, Монгол Улсын Их Хурлын тухай хуулийн 5 дугаар зүйлийн 5.1 хэсэг, Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2 дахь хэсгийг үндэслэн Монгол Улсын Их Хурлаас ТОГТООХ нь:
1.Дорждамбын Зүмбэрэллхам нь өөр ажилд томилогдож ажиллах болсон тул Төрийн албаны зөвлөлийн орон тооны гишүүний үүрэгт ажлаас чөлөөлсүгэй.
2.Энэ тогтоолыг 2021 оны 12 дугаар сарын 2-ны өдрөөс эхлэн дагаж мөрдсүгэй.
Тогтоолын эцсийн найруулга дээр саналтай гишүүн байна уу? Алга байна. Тогтоол эцсийн найруулгыг сонссонд тооцлоо.
Ингээд Төрийн албаны зөвлөлийн орон тооны гишүүн үүрэгт ажлаас хуульд заасан үндэслэлээр чөлөөлөгдөж байна. Өөр ажил, албан тушаалд томилогдсон бол Төрийн албаны зөвлөлийн гишүүнээс чөлөөлөгдөнө гээд Төрийн албаны тухай хуулийн холбогдох заалт дээр зохицуулсан байгаа. Шүүхийн ерөнхий зөвлөлийн гишүүнээр томилогдож байна. Тэгээд бид шүүхийн хараат бус, сахилгатай, шударга ийм болгоход чиглэгдэж, их олон жил ярьж байгаа. Үндсэн хуулиа холбогдох өөрчлөлтийг хийсэн байгаа. Тэгээд Шүүхийн ерөнхий зөвлөл бол бас шүүгчдийг хариуцлага тооцдог биш, шүүгч нарыг харин хамгаалдаг ийм субъект гэж бас олон нийттэй ч гэсэн, мөн ажил хариуцсан хүмүүсээс ч гэсэн шүүмжлэл маш их байдаг. Тийм учраас тэрэн дээр хараат бусаар, мөн хуульд заасан үүргээ хэлбэрэлтгүй биелүүлж Үндсэн хуулийн энэ өөрчлөлтийн суурь зарчмуудыг биелүүлж, оногдсон үүргээ чин шударгаар биелүүлэхийг хүсье. Тэгээд ажилд нь амжилт хүсье. Баярлалаа.
Дараагийн асуудалдаа оръё. Санал хураалттай гишүүд ээ, танхимдаа байгаарай.
Найм.Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газар 2019 оны 10 дугаар сарын 17-ны өдөр өргөн мэдүүлсэн, анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Хассуурийн Ганхуяг танилцуулна. Таныг индэрт урьж байна. Ажлын хэсэг байр ажиллаарай.
Х.Ганхуяг: Улсын Их Хурлын дарга, эрхэм гишүүд ээ,
Монгол Улсын Засгийн газраас 2019 оны 10 дугаар сарын 17-ны өдөр Улсын Их Хуралд өргөн мэдүүлсэн Далай ашиглах тухай хуулийн /шинэчилсэн найруулга/-ын төсөл болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг Улсын Их Хурал 2019 оны 12 дугаар сарын 12-ны өдрийн нэгдсэн хуралдаанаараа хэлэлцэж, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
 
Байнгын хорооны 2020 оны 12 дугаар 22-ны өдрийн 09 дүгээр тогтоолоор Далай ашиглах тухай хуулийн /шинэчилсэн найруулга/-ын төсөл болон хамт өргөн мэдүүлсэн бусад хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг Улсын Их Хурлын гишүүн Б.Энх-Амгалангаар ахлуулж, Улсын Их Хурлын гишүүн Д.Батлут, Х.Ганхуяг, Ц.Даваасүрэн, О.Цогтгэрэл нарын бүрэлдэхүүнтэйгээр байгуулсан.
 
Байнгын хороо 2021 оны 11 дүгээр сарын 30-ны өдрийн хуралдаанаараа дээрх хуулийн төслүүдийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасан журмын дагуу явуулж, дараах санал, дүгнэлтийг гарган Та бүхэнд танилцуулж байна.
 
Эдийн засгийн байнгын хорооны хуралдаанаар төслийн анхны хэлэлцүүлгийг явуулах үед ажлын хэсгээс бэлтгэсэн дараах агуулгатай 34 зарчмын зөрүүтэй санал нэг бүрийг хэлэлцэн, хуралдаанд оролцсон гишүүдийн олонхын саналаар дэмжлээ.
 
Тухайлбал, хөлөг онгоц халдлагад өртсөн тохиолдолд Далайн эрх зүйн тухай Нэгдсэн үндэстний байгууллагын конвенц болон Далайн навигацын аюулгүй байдлын эсрэг хууль бус үйлдлийг хориглох тухай конвенцоор зохицуулахаар шинээр нэмж тусгасныг хуралдаанд оролцсон гишүүдийн олонх дэмжсэн болно.
 
Мөн хөлөг онгоцонд техникийн үзлэг шалгалт хийж, гэрчилгээжүүлэх үүрэг бүхий Монгол Улсаас хүлээн зөвшөөрөгдсөн олон улсын байгууллагатай хамтран ажиллах, тэдгээрийн үйл ажиллагаанд хяналт тавих, томилох, Монгол Улсын хөлөг онгоцны бүртгэлд бүртгэгдсэн болон бүртгэгдэх хөлөг онгоцны баг, ахмадад тавигдах шаардлага, ээлжийн ажиллагаа, чиг үүргийг нарийвчлан олон улсын гэрээ, конвенцод нийцүүлэх, Монгол Улсын нэгдэн орсон олон улсын гэрээ, конвенцыг хэрэгжүүлэх, хууль тогтоомж зөрчсөн этгээдэд хүлээлгэх хариуцлагын асуудлыг хуулийн төсөлд тодорхой тусгах саналууд хуралдаанд оролцсон гишүүдийн олонхын саналаар дэмжигдлээ.
 
Түүнчлэн Ажлын хэсгээс Далайн захиргаа нь Далайн асуудал эрхэлсэн төрийн захиргааны төв байгууллагын бүтцийн нэгж байхаар, далбааны эзэн улсын хяналтын улсын байцаагчийн эрхийг Далайн асуудал эрхэлсэн Засгийн газрын гишүүний шийдвэрээр олгохоор, Монгол Улсын хөлөг онгоцны бүртгэлд бүртгэгдсэн хөлөг онгоц нь байршил тогтоогч болон харилцаа холбооны төхөөрөмжөөр тоноглогдсон байхаар, хөлөг онгоцыг алсын зайнаас хянах үйл ажиллагааны мөрдөх журмыг Далайн асуудал эрхэлсэн төрийн захиргааны төв байгууллага баталдаг байхаар өөрчлөн найруулах санал бэлтгэснийг хуралдаанд оролцсон гишүүдийн олонх дэмжлээ.
 
Хөлөг онгоц түрээслэх, түрээслэгчийн хүлээх үүрэг, хариуцлагын асуудлыг Иргэний хуулиар зохицуулах боломжтой гэж Ажлын хэсгээс үзэж, хуулийн төслөөс уг харилцаатай холбоотой зүйлүүдийг бүхэлд нь хасах санал гаргасныг хуралдаанд оролцсон гишүүдийн олонх дэмжсэн. 
 
Хөлөг онгоц дээрх хөдөлмөрийн харилцааг олон улсын гэрээ, конвенцоор зохицуулах боломжтой гэж Ажлын хэсгээс үзсэн тул Далай ашиглах тухай хуулийн /шинэчилсэн найруулга/-ын төсөлтэй хамт өргөн мэдүүлсэн Хөдөлмөрийн тухай хуульд нэмэлт оруулах тухай хуулийн төслийг хууль санаачлагчид нь буцааж, Хөдөлмөрийн тухай хуулийг ишлэсэн заалтыг хасах саналыг хуралдаанд оролцсон гишүүдийн олонх буюу 72.7 хувь нь дэмжлээ.
 
Далай ашиглах тухай хуулийн /шинэчилсэн найруулга/-ын төсөл болон хамт өргөн мэдүүлсэн бусад хуулийн төслүүдийн талаарх Байнгын хорооны хуралдаанаар хэлэлцэн дэмжсэн зарчмын зөрүүтэй саналын томьёоллыг санал, дүгнэлтийн хамт Та бүхэнд тараасан болно.
 
Улсын Их Хурлын эрхэм гишүүд ээ,
 
Далай ашиглах тухай хуулийн /шинэчилсэн найруулга/-ын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлт, зарчмын зөрүүтэй саналуудыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
 
Т.Аюурсайхан: Ажлын хэсгийг танилцуулъя. Зам, тээврийн хөгжлийн яамны Төрийн нарийн бичгийн дарга Батболд, мөн яамны Хуулийн хэлтсийн ахлах шинжээч Мяндасмаа, Төмөр зам, далайн тээврийн бодлогын газрын хэлтсийн дарга Жавхлан, Далайн захиргааны Хөлөг онгоцны бүртгэлийн албаны ахлах мэргэжилтэн Алтан-Од нар гэсэн ажлын хэсгийг танилцуулж байна.
Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байвал нэрээ өгье. Чинбүрэн гишүүнээр тасаллаа. Ганзоригийн Тэмүүлэн гишүүн асуулт асууна.
Г.Тэмүүлэн: Би тэгэхээр энэ Байнгын хороон дээр дэмжигдсэн саналуудтай холбогдуулаад бас нэг тодруулах хэд хэдэн асуудлууд байна. Энэ далай ашиглах тухай хуулийн хүрээнд гээд, 5 дугаар зүйл дээр нь Далайн асуудал эрхэлсэн төрийн захиргааны төв байгууллагын эрх үүрэг гээд шинээр зүйл нэмж байх шиг байна. Энэ асуудлуудыг нь харахаар ерөнхийдөө агентлагийн хэмжээнд гэдэг юм уу, хэрэгжүүлэгч агентлаг, тодорхой яамны түвшинд шийдэхээргүй асуудлуудыг ер нь ингээд хөндөөд оруулчихсан байгаад байдаг. 5.1.8 гээд аваад үзэхээр тухайн тэр онгоцны байгууламж, хөдөлгүүр, бусад тоног төхөөрөмж, техникийн хяналт тавих ч гэдэг юм уу, далай ашиглах үйл ажиллагааны аюулгүй байдлыг хангах гэдэг юм уу. Ингээд ерөнхийдөө нэг хэрэгжүүлэгч агентлагийн хэмжээнд хийчихмээр юмнуудыг яам руу татаж авчраад, эргээд энэ бодлогын газар дээр нь энэ агентлагийн хийчихмээр ажлуудыг татаж авчирч байгаа асуудал дээр бас гайхаад байгаа юм.
Та хэд энэ Далайн захиргааг байхгүй болгоод, яаман дээр эрх мэдлээ татаж авчирч байгаа гэдэг үндсэн дээрээ хийж л байгаа байх л даа. Гэхдээ өнөөдөр төрийн захиргааны төв байгууллага дээр бид нар уг нь энэ бодлогын асуудлуудаа хэлэлцэж, ярьж баймаар байгаад байгаа юм.  ингээд яаман дээр яам болгон дээр ерөөсөө өө тусгай зөвшөөрөл олгодог, тухайн эрх мэдлийг төвлөрүүлдэг, хүнд суртлыг бий болгодог, эргээд эндээс үүсээд аж ахуйн нэгж байгууллагууд, хувийн хэвшлийнхэн хүндрэл чирэгдэл болдог асуудлууд үүсээд байгаа юм.
Би буруу ойлгоогүй бол энэ далайн асуудалтай холбоо холбоотой г хүртэл төрийн захиргааны төв байгууллага буюу Зам, тээврийн яам нь далбаан эрхийг олгох гэдэг юм уу, эрх өгөх тэр зөвшөөрлийг бол  болтол яамнаас өгдөг юм байна. Хэчнээн хэмжээний тусгай зөвшөөрлүүд энд байгаад байгаа юм? Бүх яаман дээр бараг доод тал нь 5-10, магадгүй том зарим газрууд дээр бол 20, 30 тусгай зөвшөөрөл өгдөг. Тэр болгон дээр хүнд суртал чирэгдлийг үүсгэдэг энэ асуудлууд байна. Тэгэхээр энэ, энэ дээрээ бодлогынхоо өөрчлөлтийг хий, нэгдүгээр асуудал.
Хоёрдугаарт, дахиад ийм техникийн шинж чанартай энэ асуудлуудыг ингээд яагаад яаманд төвлөрүүлэх гэж орж ирээд байгаа юм бэ? Тэр байгууллагаа татан буулгаж байгаа бол тэр байдаг юм байгаа биз. Гэтэл өөрт, яаманд огт хэрэглэлгүй, хамааралгүй асуудлуудыг Байнгын хороон дээр дэмжээд ингээд оруулж ирчихсэн байгаа асуудлууд дээр би гайхаад байгаа юм. Яам нь бол бодлогынхоо ажлыг хийгээд, агентлагууд нь хэрэгжүүлэх үйл ажиллагаа, тэр хэрэгжүүлэгч түвшиндээ хийх ажлуудаа хийчихмээр байгаад байгаа юм.
Өнөөдөр нөхцөл байдал бол би зүгээр энэнтэй холбогдуулаад бас ярихад өнөөдөр хил, гааль хүндэрсэнтэй холбогдуулж, ер нь энэ далайн тээврийн асуудлууд, авто тээврийн асуудлууд хүндэрсэн. Манай улс импортоор бараг дийлэнх бүх бараагаа гаднаас авч байна. Гэтэл өнөөдөр тээвэрлэлт хүндэрсэнтэй холбогдуулаад тээврийн зардал бараг 50-200 дахин, 200 хувь дахин нэмэгдчихсэн байна. Өнөөдөр магадгүй хуучин 2500 доллароор контейнер ачуулдаг байсан бол бараг 10 мянган долларт ачуулж байна гэдэг асуудлыг ярьж байгаа юм, аж ахуйн нэгж байгууллагууд.
Энэ асуудлууд дээр жишээ нь Зам, тээврийн яам, Гадаад хэргийн яам бодлогынхоо асуудлуудыг хиймээр байгаад байгаа юм. Ийм илүү дутуу тусгай зөвшөөрөлтэй холбоотой асуудлууд, илүү дутуу техникийн шинж чанартай хэрэгжүүлэгч агентлагийн асуудлууд хийх юмнууд дээр оролцохгүйгээр, бусад том бодлогынхоо асуудлыг, экспортынхоо гарцыг нэмэгдүүлэх асуудлыг, тээвэрлэлтийг нэмэгдүүлэх асуудлууд дээр бодлогын түвшинд олон улсынхаа бусад тэр яам, Тамгын газруудын шийдчихмээр асуудлуудыг шийдэхгүй ингээд яваад байх юм.
Нэг том асуудал Монгол Улсын Засгийн газраас хэрэгжүүлж байгаа хамгийн том төсөл болох нь мега төсөл, Газрын тосны боловсруулах үйлдвэр, энэнтэй холбоотой 200 гаран контейнер контейнер тоног төхөөрөмжүүд зөвхөн Тяньжин дээр гацаад таван сар болсон, зургаан сар болсон. Дөнгөж сая орж ирж байна. Дахиад цаана нь 240, 250 контейнерууд дахиад хүлээгдэж байна. Бумбайн боомтоор хүлээгдэж байна. Энэ боомтын асуудлыг уг нь энэ захиргаа чинь ч гэдэг юм уу, танай яам уг нь хариуцах ёстой асуудал байгаад байгаа юм.
Т.Аюурсайхан: Ажлын хэсгийн ахлагч, Бямбасүрэнгийн Энх-Амгалан.
Б.Энх-Амгалан: Энэ Далай ашиглах тухай хууль бол өөрөө Монгол Улсын нутаг дэвсгэр дээр явуулж байгаа үйл ажиллагаа нь бага юм. Монгол улс 1976 онд Ардын Их Хурлын Тэргүүлэгчдийн 170 дугаар зарлигаар Далайд гарцгүй улсын далбаагаа мандуулах эрхийг хүлээн зөвшөөрөх тухай 1921 оны Барселоны тунхаглалд нэгдэн орсон юм. Энэнээс хойш 1996 онд Олон улсын далайн байгууллагын гишүүн болж, нийтдээ 32 олон улсын гэрээ конвенцод Монгол Улс нэгдэн орчхоод байгаа юм. Энэнтэй холбоотойгоор олон улсын гишүүн байгууллага, өөрсдийнхөө гишүүн байгууллагын үйл ажиллагаанд аудит хийдэг.
2018 онд манай дээр аудит хийсэн. Энэ аудитын дүгнэлтээр Монгол Улсыг дотоодынхоо хууль тогтоомжид энэ Олон улсын далайн байгууллагаас гаргасан конвенцийн дүрэм, гэрээ, заалтуудыг тусгаж өөрчилж нийцүүл гэдэг ийм үүрэг даалгавар өгсөн юм. Энэний дагуу Далай ашиглагдах, ашиглах тухай хуулийн шинэчилсэн найруулга гарч байгаа юм. Анх энэ хууль болбол 1999 онд гарсан. Тэгээд энэнээс хойш  22 жил болчихлоо. Үйл ажиллагаа, эрх зүйн зохицуулалт нь бас  үеийн шаардлага, хэрэгцээнд нийцэхгүй байгаа юм. Тийм учраас гаргаж байгаа юм. Нэг ийм заалт байдаг юм, энэ дээр. Бидний заавал хэрэгжүүлэх конвенц дотор аливаа улсын далбаан дор үйл ажиллагаа явуулах эрх бүхий хөлөг онгоцны хувьд захиргаа нь тухайн улсын Засгийн газар байна гээд олон улсын конвенцод заачихсан юм. Тийм учраас яг олон улсын конвенцоороо зөвхөн Монгол Улсын Засгийн газар буюу Засгийн газрын төрийн захиргааны төв байгууллага нь хариуцлагаа хүлээдэг.
Ийм учраас бид нар энэ дээр 5 дугаар зүйл буюу далайн асуудал эрхэлсэн төрийн захиргааны төв байгууллагын эрх үүргийн асуудлыг маш нарийн зааж оруулж ирсэн юм байгаа юм. Энэ дээр бас нэг ийм зүйл ярьж байх шиг байна.  5.1.8 гэж, хөлөг онгоцны байгууламж, хөдөлгүүр, бусад тоног төхөөрөмж, техникийн хяналт та нар яаж тавих юм бэ? Далай ашиглах үйл ажиллагааны аюулгүй байдлыг хангах арга хэмжээг та нар яаж авах юм бэ гэж. Энэ бол Монгол Улсын эзэн улсын хувьд хөлөг онгоцонд техникийн хяналтыг хийдэг таван зайлшгүй хэрэгжүүлэх ийм конвенц байгаа юм. Энэ конвенцын хүрээнд бид нар Олон улсын далайн байгууллагын тогтоолоор хүлээн зөвшөөрөгдсөн тийм олон улсын байгууллагууд байгаа юм. Энэ байгууллагуудаар дамжуулаад, энэ байгууллагуудаар олон улсын техникийн хяналтын байгууллагаар гэрээний үндсэн дээр хэрэгжүүлдэг ийм л учиртай юм. Тийм учраас энийг бол хөх далайд хийдэг хяналт шалгалт гэж ойлгох хэрэгтэй.
Зүгээр, агентлагуудаар юм хийлгэхгүй яагаад ингээд энэ дээр хийж байгаа юм бэ гэхээр, энэ хөлөг онгоцны байршил тогтоох, хянах, алсын хяналт тавих, техникийн хяналт тавих, далай бохирдлоос хамгаалах, урьдчилан сэргийлэх, мэргэжилтнийг давтан сургах, бэлтгэх, конвенцын шаардлага хангасан чадамжийн гэрчилгээ зөвшөөрөх асуудал зөвхөн төрийн захиргааны төв байгууллагын эрхэд байж байгаа юм. Агентлаг буюу захиргааны асуудлыг бид нар юугаар үлдээсэн бэ гэхээр Төрийн болон орон нутгийн өмчийн тухай хуулийн 99 дүгээр зүйлд байгаа Засгийн газрын бүрэн эрхийн хүрээнд үлдээчихсэн юм. Энэний, 5 дугаар зүйлд нь бол хуульд өөрөөр заагаагүй бол Засгийн газар төрийн өмчит хуулийн этгээдийг байгуулах, өөрчлөх, татан буулгах асуудлыг Монгол Улсын нэгдэн орсон олон улсын гэрээнд нийцүүлэн Засгийн газар шийдвэрлэнэ гэчихсэн учраас энэ бол дагалдан гарах хуулийнхаа дагуу шийдвэрлэгдээд явах бололцоотой гэдгийг бас  энд хариулъя. Контейнер, Замын-Үүдтэй холбоотой асуудал бол энэ хуультай холбоотой асуудал биш биш учраас ажлын хэсэг нэмж хариулна биз дээ.
Т.Аюурсайхан: Тэмүүлэн гишүүнд микрофон өгье. Тодруулъя гэж байна.
Г.Тэмүүлэн: Олон улсын конвенцоор бол тийм байж болно. Засгийн газар үүрэг хүлээж байж болно. Гэхдээ Засгийн газар, Засгийн газар гэдэг энэ бол өөрөө Засгийн газрын аль нэг байгууллага гэж ойлгогдож болно шүү дээ. Агентлаг ч байж болно, магадгүй тухайн хэрэгжүүлэгч ямар бүтэц байдаг юм тэрүүгээрээ байж болно. Заавал, зүгээр асуудлын гол нь бол төрийн захиргааны төв байгууллага, энэ чинь яам шүү дээ. Бодлогын газар. Бид нарын хамгийн буруу урсгал бол яамдаас оруулж ирж байгаа бүх хуулийн төслүүд дээр, бүх асуудлууд дээр энэ төрийн захиргааны төв байгууллага дээр эрх мэдлийг төвлөрүүлэх асуудлыг татаж тавиад байгаа юм. Тусгай зөвшөөрлийг авчраад байгаа юм. Яам болгон дээр нь энэ асуудал байна.
Өнөөдөр Зам, тээврийн яам дээр хэчнээн тусгай зөвшөөрлийг олгоод, хэчнээн хэр хэмжээний хүнд суртал аж ахуйн нэгжүүдээр үүсгэж байна. Энэ асуудлуудаа ч гэсэн та бүхэн анхаарах хэрэгтэй шүү дээ. Аж ахуй эрхлэх ажлаасаа гараад өнөөдөр бодлогынхоо ажлыг хиймээр байгаад байгаа байхгүй юу. Тэгэхээр энийг л хөндөж яриад байгаа юм. Байнгын хороон дээр яагаад энийг татаж авчраад байгаа юм бэ? Саяын тэр аюулгүй байдлыг хангах ч гэдэг юм уу.
Т.Аюурсайхан: 82 дээр микрофон дээр, Төрийн нарийн бичгийн дарга хариулъя. Товч, тодорхой хариулаарай. 1 минут байгаа шүү.
С.Батболд: Тэмүүлэн гишүүний асуултад хариулъя. Хуулийн анхны төсөл бол Далайн захиргаа гэдэг байгууллага дээр энэ үйл ажиллагаанууд байсан. Өргөн барьснаас хойш ажлын хэсэг дээр өөрчлөлт орсон учраас эдгээр чиг үүрэг яаманд ирэхээс өөр аргагүй болсон. Өөр бол энийг хэрэгжүүлэх агентлаг гоор ийм нэгж байхгүй байгаа. Гэхдээ зохицуулалт нь бол бас тодорхой. Хэдийгээр яаман дээр байгаа ч гэсэн энэ зарим чиг үүргүүдийг бусад төрийн болон төрийн бус байгууллагуудаар гүйцэтгүүлж болох ийм зохицуулалтаар оруулсан байж байгаа.
Т.Аюурсайхан: Улсын Их Хурлын гишүүн Хавдисламын Баделхан асуулт асууна.
Х.Баделхан: Баярлалаа. Хуулийн төслийг бол ерөнхийдөө дэмжиж байгаа. Манай улс бол далай ашиглах чиглэлээр олон улсын 32 гэрээ, конвенцид гишүүнээр элссэн юм байна лээ. Энэ үүргийг нь яаж дүгнэдэг юм, хэн дүгнэх, хэн хариуцах вэ, энэ талаар нэг хариулт авмаар байна.
Хоёр дахь нь, сая Тэмүүлэн гишүүн бас асууж байна. Энэ далайн газрын захиргаа гэж далайн газрын захиргаа нь ер нь ямар статустай байгууллага юм бэ? Агентлаг уу, хэлтэс үү? Яаж цалинждаг юм, хэр хэмжээний зардал гардаг юм, ямар орлоготой, улсын төсвөөс хэр хэмжээний татаас авдаг юм бэ? Ер нь энэ далайгаас ингээд олон улсын гэрээ конвенцоо биелүүлээд ажилласнаар хэчнээн хөлөг онгоц бол Монголын далбаа зүүсэн байна? Бид нар хэчнээн хэмжээний зарлага гаргаад хэчнээн хэмжээний орлого олдог юм? ямар хэмжээний ашигтай ажилладаг юм? Энэ чиглэлээр хэчнээн хүн ер нь хөдөлмөр эрхэлдэг юм гэсэн хэдэн асуулт асууя.
Т.Аюурсайхан: Бямбасүрэнгийн Энх-Амгалан гишүүн ажлын хэсгийн ахлагч хариулъя.
Б.Энх-Амгалан: Монгол Улс далайн эрх зүйн харилцаанд орсноос хойш нийтдээ 32 олон улсын гэрээ конвенцод нэгдэн орсон. Нэгдсэн Үндэстний Байгууллагын далайн эрх зүйн 1982 оны конвенцид Монгол Улс нэгдэн орсон. Тийм учраас далайн олон улсын байгууллагын гишүүн орон учраас энэ зөвлөмжид юу гэж заасан бэ гэхээр хоёр жил тутамд хяналт шинжилгээ, үнэлгээ хийж, тайланг олон улсын байгууллагуудад хүргэдэг. Ийм учраас бид нар олон улсын байгууллагын гишүүн орныхоо хувьд энэ заавал биелүүлэх үүргийн нэг учраас Олон улсын далайн байгууллагад тайлангаа хүргүүлж дүгнүүлж ингэж ажилладаг юм. Энд заавал биелүүлэх таван конвенц байгаа юм. Далайд хүний аюулгүй байдлыг хангах тухай конвенц, Хөлөг онгоцноос үүдэлтэй бохирдлоос урьдчилан сэргийлэх тухай конвенц, Даацын тэмдэглэгээний конвенц, Багтаамжийн хэмжилтийн тухай конвенц, Далайн эрхийн тухай эрх зүйн тухай конвец гэж. Энэний дагуу бид нар үйл ажиллагаагаа явуулж байгаа.
Та Далайн захиргааны талаар асуулаа. Энэ бол далайн захиргаа гэдэг байгууллага Зам, тээврийн яамны Далайн хэлтэс дотор байгаа. Тэгэхдээ энэ төрөөс цалинждаггүй. Энэ хүмүүс бол далбаагаа мандуулсны төлөө бид нар жилд 1200-гаас 1500 мянган мянган доллар олдог, тэрнээсээ цалинждаг. Дээрээс нь Сингапурт манайх Төлөөлөгчийн газартай байсан. Тэнд байсан хүмүүсийн цалин, үйл ажиллагааны зардалд зарагддаг. Тодорхой хэсэг нь Монгол Улсын төсөвт төвлөрдөг ийм л юм байгаа юм. Энийг бол яалт ч үгүй олон улсын конвенц болоод аудитын дүгнэлтийн шалгалтаар бид нарт өгч байгаа үүрэг нь бол Монгол Улсын Засгийн газар тухайн улсынхаа эрх бүхий хариуцлагыг хүлээж байгаа учраас Далайн захиргааныхаа асуудлыг шийдэж нэг мөр болго гэж байгаа юм. Тийм учраас бид нар төрийн захиргааны төв байгууллагынх нь чиг үүрэг буюу Далай ашиглах үйл ажиллагаатай холбогдсон хууль тогтоомжийг Засгийн газар шийдвэрийн биелэлтийг зохион байгуулах, мөн далай ашиглахтай холбогдсон Монгол Улсын олон улсын гэрээг хэрэгжүүлэх, тэдгээрийг хууль тогтоомжид нийцүүлэх, биелэлтийг хангах учраас энэ дээр бид нар оруулж ингэж явж байгаа юм.
Та далай дээр явж байгаа онгоцны бүртгэлийн асуудлаар асуулаа. Нийтдээ 2003 оноос эхэлсэн нийтдээ 4000 гаруй онгоц бүртгэлд орсон. Энэнээс  яг манай бүртгэлд 24 орны 177 хөлөг онгоц бүртгэлтэй байна. Монгол Улсын далбааны дор үйл ажиллагаа явуулж байна гэж үзэж болно.
Т.Аюурсайхан: Улсын Их Хурлын гишүүн Жамбын Батсуурь асуулт асууна.
Ж.Батсуурь: Бүгдэд нь энэ өдрийн мэнд хүргэе. Далай ашиглах тухай хуулийн шинэчилсэн найруулгын төсөл, үзэл баримтлал орж ирж байна. Сая хариулж байгаа хүмүүсээс харахад 20 гаруй жил энэ хууль үйлчилсэн,  ингээд шинэчилж байгаа гэж. Шинэчлэх нь зөв. Тэгэхдээ би энд бол ухралт гарч байна гэж ингэж харж байгаа юм. Өнөөдөр энэ КОВИД-ын үед, ер нь сүүлийн үеийн нөхцөл байдлыг харахад Монгол Улсын нөхцөл байдал бол далайн ганцхан боомтоос хамааралтай байна. Тяньжин гээд. Тэгээд мөн Замын-Үүд. Ер нь Монгол Улсын дараа том бодлого бол далайд ахиж гарцтай болох л асуудал байгаа. Тэгэхээр би далайн захиргааны газар энэ тэрийг бол зөвхөн хөлөг онгоц тоолдог, тэндээс мөнгө авдаг газар гэж ойлгохгүй байгаа юм.
Дараагийн далайд гарах ганц боломж бол Бичигт боомт байгаа юм. Ази, Европыг холбосон, Орос, Хятадыг холбосон. Энэ талаар уул нь Алтантуяаг сайдыг ерөнхий сайд байхад нь бүр газар дээр нь очиж нөхцөл байдлыг үзэж байсан юм л даа. Тэгэхээр Монгол Улсын хилээс цааших үйл ажиллагаанууд нь бол бүгд хийгдчихсэн байдаг. Үндсэндээ далай дээр нүүрс авах, ашигт малтмал авах терминал, портууд нь бүгдээрээ хийгдчихсэн. Хил хүртэлх хурдны болон галт тэрэг, автомууд, нисэх онгоцны асуудлууд нь шийдэгдчихсэн байдаг. Тэгэхээр би энэ Далайн захиргааны газрыг яаманд биш агентлаг дээрээ байж байх нь чухал. Бодлого тэртээ тэргүй л гарчихсан.  үйлдэл хэрэгтэй байгаа байхгүй юу. Тэгэхээр би бол яамыг бодлого гаргадаг агентлагийг бол үйлдэл хийдэг газар хэрэгтэй байгаа юм. Яг 20-иод жил явж явчхаад, яг үйлдэл хийдэг дээрээ, яг хийх ажлынх нь үед нь энийг буцаад ухарчихлаа гэж ингэж харах гэж байгаа юм.
Өнөөдөр Монгол Улс Тавантолгойн нүүрс цаад талынх нь хил нь л хаавал явахгүй болж байдаг, хил орж ирэхгүй болж байдаг. Тэгэхээр далайн хоёр дахь гарцыг бол хурдан нээх. Тийм учраас далайтай холбоотой мэргэжилтнүүдийг бэлдэх, далайтай холбогдох асуудлууд бол яг нэг голдиролтой орохын даваан дээр яам руу татагдаад яамны бодлого гээд. Тэгээд яам хэдэн давхар бүтэцтэй билээ. Хэлтсээр орно, тасгаар орно, газраар орно, тэгээд сайд, Төрийн нарийнаараа, Засгийн газар болтлоо энэ бодлого удаан явна. Тийм болохоор Монгол Улс үйлдэл хийх болохоор л би энэ яаманд байх, яаман дээрээ харин ч илүү боловсон хүчнүүдийг бэлтгэх ёстой гэсэн ийм зүйлүүд байж байгаа.
Зүүн бүсийн төмөр замыг барина гээд Засгийн газрын бодлого чиглэлд орчихсон байж байгаа. Тэр төмөр зам хаашаа гарах юм, далайд л гарна. Тийм болохоор тэрийг тоссон илүү сайн үр дүнтэй бүтэц рүү оруулах биш, яам руу татаж авч байгааг бол би буруу үйлдлээ л гэж ингэж харж байгаа юм. Харин ч энэ далайтай холбоотой мэргэжилтнүүдийг бэлдэх, далайн гарцтай болох, хурдан түргэн хийх, төмөр замтай нь холбох, авто замтай нь холбох, тэр туг юугаа түрээслэх, мөнгө төгрөг олгох асуудлыг бол илүү агентлагийн түвшинд, үйлдлийн түвшинд, яг бодит ажил хийдэг энэ газар дээр нь авчрах ёстой гэсэн ийм санаа оноо байгаа юм. Тэгэхээр энэ хуулийн саяын тайлбарлаж байгаа байдлаар бол яамны бүтэц ороод ирнэ. Ингээд дарагдаад бүдгэрээд алга болчих юм биш үү гэсэн ийм асуултыг асууж байна. Ер нь далайд гарах хоёр дахь гарцыг нээх, хурдан түргэн нээх, дэлхийн зах зээлд Зүүн өмнөд Азийн орнууд, Зүүн хойд Азийн орнуудтай шууд харьцах боломж бид нарт байж байгаа шүү дээ. Энийг яг ямар бодлоготой байна гэсэн ийм хоёр асуултыг асууж байна.
Т.Аюурсайхан: Бямбасүрэнгийн Энх-Амгалан гишүүн хариулъя.
Б.Энх-Амгалан: Далайн хууль бол ухарсан биш, дэвшил болсон хуулиа гэж Батсуурь гишүүний асуултад хариулъя. Монгол Улс ганцхан Тяньжиний боомтоор гардаггүй. Монгол Улс БНХУ-ын долоон боомттой, ОХУ-ын зургаан боомтыг ашиглах хоёр талын гэрээтэй, олон улсын гэрээтэй. Өнөөдрийн байдлаар бид нар дөрвөн зуучлагч агенттай гэрээний үндсэн дээр хамтран ажиллаж байна. Солонгосын, Голландын, Киприйн, Хонконгийн гээд. Цаашдаа зургаан агенттай гэрээ байгуулахаар хэлэлцээд,  энэ ажлуудыг эхлүүлчихээд явж байна. Тийм учраас Монгол Улсын далайн тээврийн үйл ажиллагаа бол бас нэлээн идэвхтэй явж байгаа гэж ойлгох хэрэгтэй.
Яагаад яаман дээр авчирчихав гэж байгаа бол энэ далайн тээврийн үйл ажиллагаанд Монгол Улс 22 жил ингээд далайн эрх зүйн харилцаанд орчихсон учраас, цаашдаа Монгол Улс далайн эрх зүйн харилцаанд улам гүнзгий орох, мөн түүнчлэн далайгаас олох энэ боломжуудыг бас Монгол Улсдаа авчрах үүднээс. Дээр нь олон улсын далайн байгууллагын гишүүн орны хувьд тэд нараас өгсөн аудитын зөвлөмжийг дотоодынхоо хууль тогтоомждоо тусгаж, хариуцлагаа сайжруулах үүднээс энэ хуулийг нэлээн шинэчилж оруулж ирж байгаа юм. Нэг асуудал байгаа юм. Далайн салбарын мэргэжилтэн, боловсон хүчин бэлтгэх, сургах, далайчдын эрх ашгийг хамгаалах, судалгаа шинжилгээний ажлыг далайн асуудал эрхэлсэн Засгийн газрын гишүүн эрхлэх ийм үүрэгтэй юм байна лээ. Тэгэхээр энэ бол далайн эрэг бүхий улстай болон боомт улстай Монгол Улсын Засгийн газар хэлэлцээр байгуулдаг юм байна лээ. Тийм учраас Засгийн газрыг төлөөлөх юм нь бол яалт ч үгүй  ингээд төрийн захиргааны төв байгууллага нь байна гэж ингэж үзэж байгаа юм.
Агентлагийн хувьд бид нар энэ агентлагийг аваад хаячихсан юм биш. Өмнө нь бол зүгээр далайн захиргаа гээд компани байсан юм.  бол Засгийн газрынх нь эрхэд өгөөд Төрийн болон орон нутгийн өмчийн өмчийн тухай хуулийналтын дагуу Засгийн газарт эрхийг нь өгөөд ингээд Монгол Улсын Засгийн газар, Далайн захиргаа буюу далайн захиргааны төв гэдэг юм уу ийм байгууллагыг байгуулах, татан буулгах, өөрчлөх энэ асуудлыг Монгол Улсын нэгдэн орсон олон улсын гэрээнд нийцүүлэн Засгийн газар шийдвэрлэхээр заагдчихсан юм. Яалт ч үгүй  Зам, тээврийн яам дээр бол бодлогын хувьд төмөр замын газар гэж том газар байгаа юм, Авто тээврийн газар гэж том газар байгаа юм, Автомын газар гэж. Тээврийн газар гээд бас том газар байгаа юм.  энэ Далайн тээврийн хэлтэс гээд нэг жижигхэн хэлтэс байгаа,  доор нь нэг компани очиж байгаа юм. Тийм учраас  бид нар яах вэ гэхээр бодлогын хэмжээнд энэ далайн тээврийн бодлогоо газрын хэмжээнд авчирч хийх, төрийн захиргааны төв байгууллагын хэмжээнд ерөнхий чиг үүргийг нь өгөх. Дагалдах, сургах, дадлагажуулах, аюулгүй байдлыг нь хангах, хөдөлмөрийн аюулгүй байдлыг хангах тэр асуудал дээр нь бол агентлаг үйл ажиллагаа явуулах бололцоо боломжтой юм гэдгийг бол энэ дээр бас хэлье.
Нэг чухал зүйл байгаа юм. Энэ далайн тээврийн эрхийг олгодог энэ нөхцөл байдлыг бид нар нэлээн хуульд нэлээн нарийн зааж өгсөн юм. Өмнө нь далайн тээврийн үйл ажиллагаа явуулж байгаа манай Монгол Улсын далбаан доор тээвэр эрхэлж байгаа энэ онгоц эзэмшигч орны тэр хөлөг онгоцон дээр бид нар яадаг вэ гэхээр зэрэг тухайн эргийн улс буюу боомтын улс хариуцлагаа олон улсын хууль эрх зүйн дагуу тооцоод, манай улс зөвхөн бүртгэлээсээ л хасдаг байсан юм.  бол Монгол Улсын хууль эрх зүйн үүднээс хариуцлага тооцогдох болж байгаа юм, Энэ зүйлээр бол. Нийтдээ 2000 гаруй хариуцлагын асуудал байдаг. Тэгэхдээ энэ дотор 16-г бид нар багцалж оруулж ирээд энэ хариуцлагыг тооцохоор оруулсан байгаа юм. Ялангуяа манай улсын байцаагч нарын эрхийг нэлээн өргөтгөж өгсөн ийм нөхцөл байдал байж байгаа юм.
Т.Аюурсайхан: Улсын Их Хурлын гишүүн Норовын Алтанхуяг асуулт асууна.
Н.Алтанхуяг: Энэ нэг ийм асуудал яваад байдаг юм л даа. Би тэгээд энэ хуулийг шаардлагатай өөрчлөлтүүдийг хийгээд явах нь зөв гэж бд орхичихсон байсан чинь Тэмүүлэн гишүүн, Батсуурь гишүүн нарын яриад байгаа нэг асуудал дээр би яг санал хэлье гэж бодлоо. Асуулт ч асууя гэж бодлоо. Ингээд л байгууллагаа танайх манайх уу, агентлаггүй компани уу, яам уу гээд л хэрэлдэхээрээ энэний цаана бол нөгөө л хээл хахууль, авлига л албан тушаал, эрх мэдлийн зн явж байгаа юм л даа. Би зүгээр Энх-Амгалан гишүүн өмнө нь сайд байсан, та нэг үг тогтоож ав. Энэ нөхдүүд, энэ ур нь энд сууж байгаа нөхдүүд юу гэдэг юм гэхээр сайд бол нүүдлийн шувуу. Ирж л байдаг, явж л байдаг, асуудлыг бид шийддэг л гэдэг юм л даа. Ийм л байдлаар эд нар оруулж ирж байгаа. Яагаад энэ таны үед өргөн барьсан хуулийн төсөл дээр Далайн захиргаа гэнэ үү, ийм юм явж байсныг нь өнөөдөр яахаараа Далайн асуудал эрхэлсэн төрийн захиргааны төв байгуул гэж өөрчлөөд байгаа юм.
Энэ чинь Жавхлан гэж хүн байна уу, та нар дотор. Энэ чинь эд нарын л ажил шүү. Энэ Жавхлан маягийн хүмүүсийн ажил шүү. Бид нар тэгээд л энд нэг их том, том юм яриад Их Хурлын гишүүд хоорондоо хэрэлдээд байдаг. Доогуур чинь тэд нар бүх юмыг чинь хийж байгаа. Тийм учраас та нар энийгээ өөрчлөхгүй бол болохгүй ээ. Ер нь би эдний яаман дээр хоёр жолоочийн хүсэлтээр очиж уулзсан. Халтар сайд нь бас юм хийе гэж ярьдаг юм байна лээ. Нэгдүгээрт, Их Хурлын гишүүн биш сайд учраас олддог юм байна лээ. Их Хурлынхан нь бол тэр нөхрийг дарамталдаг юм байна лээ. Хоёрдугаарт, энэ доод талынх нөхдүүд нь алдаг юм байна лээ. Ер нь ганцхан энэ яам биш л дээ, Зам, тээвэр ч биш. Ер нь нэг иймэрхүү л байгаа шүү дээ. Тийм учраас та нар, Энх-Амгалан гишүүн минь та нар энийгээ болиорой. Та нар  зарчмын зөрүүтэй санал гээд, тэр олон улсын байгууллагын юмыг би дэмжээд явж байгаа. Ийм байдлаар явах гэвэл буруу.
Надад ганцхан асуулт байгаа. Тэрийг тодорхой хариулаарай. Сингапурын компани чинь татан буугдсан юм уу, буугдаагүй юм уу? Дахиад хоёр дахь нь, надад юу өгөх вэ гэхээр энэ байгуулагдсанаас хойш Далайн захиргаа гэдгийн даргаар нь хэн, хэн ажилласан юм, тэр Сингапурын компани дээр хэн хэн ажилласан юм бэ? Ер нь Сингапурын компани чинь жаахан ухвал гэлээ, хар тамхи, янз бүрийн юмны тээврийн ер нь жаахан эвгүй газар гарна шүү. Тийм учраас наадахаа надад хэлээд өг. Энэ дарга, сайд нарын хүүхдүүдийг тэнд аваачиж жаргаадаг, томилдгоо болих хэрэгтэй. Би ингэсгээд орхичихмоор байна. Та нар наадахаа завхруулаад цаашаа явбал би энийг чинь асуудал болгож олон нийтэд гаргаж тавих шаардлага гарна шүү. Хэн гэдэг сайдын хүүхдийг хэдэн жил ажиллуулаад, юу болгоод яаж байгааг.
Энэ Монголын төр  тоглоом уу, юу вэ? Бүр гайхаад байна. Ардын намын гишүүн хүн, бусад нь тэдний үр хүүхдүүд хүн биш үү, мэргэжилтэн биш үү? Энэ олон жил болсон архаг авлигачдыг бүгдийг нь зайлуулах хэрэгтэй. Төрийн алба нэртэй, бүх юманд ингээд хуруу хумсаа хийчихсэн. Хууль руу хүртэл хуруу хумсаа шигтгэдэг. Тэгээд бид нар ингээд Их Хурлын гишүүд заримыг нь сайн ойлгохгүй шүү дээ. Хөөрхий, бид нарын мэдээлэл дутуу. Ингээд бид нарыг хооронд нь хэрэлдүүлээд. Тэгээд гарахаар хэн хожих вэ? Монгол Улс хожихгүй. Энх-Амгалан гишүүн бид хоёр лав хожихгүй. Энийг тогтсон, нэг заваарсан юмнууд бол хожино. Ингээд Монголын төрийг аалзны торонд, авлигын торонд нь сүлжээтэй чигээр нь барьж байгаа юм. Би энийг эсэргүүцэж байгаа шүү. Би та нарт цухуйлгаад орхиж байгаа шүү. Надад өөр асуулт алга. Би хоёр асуултдаа хариулт авъя.
Т.Аюурсайхан: Бямбасүрэнгийн Энх-Амгалан гишүүн хариулъя, ажлын хэсгийн ахлагч.
Б.Энх-Амгалан: Алтанхуяг гишүүнтэй санал нэг байна. Энэ 2001 оны 1 сарын 31-ний өдөр Засгийн газрын хуралдаанаар Далай ашиглах тухай хуулийг хэрэгжүүлэх үүднээс Монгол Улсын далбааг түрээслүүлэх асуудлыг судалж үзэж арга хэмжээ авахыг Дэд бүтцийн сайдад даалгасан байдаг юм байна лээ. Тэгээд 2002 оны 11 сарын 13-ны хуралдаанаар Сингапур улстай хамтран Дэд бүтцийн сайдын тушаалаар “Монгол Улсын хөлөг онгоцны бүртгэл” гэдэг хамтарсан компанийг байгуулсан байдаг юм. Тэгээд энэ компанийн 65 хувийг Монгол Улсын Далайн захиргаа, 5 хувийг нийслэлийн өмчийн ашиглалт, удирдлагын газар, 30 хувийг нь Сингапурын тал эзэмшдэг. Тэр дундаа … гэдэг ийм далайн нөхөр эзэмшдэг байсан юм байна. Тэгээд 2021 оны 12 сард татан буугдсан.  энэ компани үйл ажиллагаагаа явуулахгүй байгаа. Цаанаасаа бүр ингээд хасагдаад татан буугдаад 2021 оны 3 сарын 1-нээс эхлэн үйл ажиллагаагаа бүрэн зогсоосон байна. Шалгалтын материалууд нь Зам, тээврийн яамны Хяналт шинжилгээ, үнэлгээний газар байж байгаа. Надад материалуудыг нь ирүүлчихсэн байгаа. Танд шаардлагатай бол материалуудыг нь файлаар буюу цаасаар бас явуулж болно гэж ингэж хэлмээр байна.
Энэ нэг ийм л юм байгаа юм, Алтанхуяг гишүүн ээ. Бид нар өмнө нь Монгол, Сингапурын хамтарсан “Монголын хөлөг онгоцны бүртгэл”-ийн компани байгуулаад энэ нөхдүүд бүртгэл хийгээд яваад байсан чинь хариуцлагыг нь Монгол Улс хүлээх болчих гээд байсан байхгүй юу. Тийм учраас тэрийг татан буулгаад бүртгэл нь уулаасаа конвенцоороо өөрийнхөө нутаг дэвсгэр дээрээс явуулаа гэдэг аудитын дүгнэлтээр шаардлага тавьсан шүү дээ. Та нар Монгол Улсынхаа нутаг дэвсгэрээс энэ Монгол Улсын далбааг ашиглуулах, тэгээд далбаан дор тээвэр үйлчилгээ явуулах энэ эрхээ олго. Тэр хүмүүсийнхээ хяналтыг сайжруул. Бүртгэлээ явуулахдаа, тэр онгоцыг бүртгэхдээ та бүхэн шаардлагууд тавь гэж. Тийм учраас бид нар 16 багц зүйлийн шаардлагуудыг тавиад ийм шаардлага хангасан онгоцыг бид нар бүртгэнэ гэдэг юм явж байгаа юм.
Өмнө нь бол бид нар бол бас тодорхой хэмжээний орлого олох гэж хөөцөлдөж байсан үнэн. Тийм учраас энэ дээр асуудал гарч байсан. Тийм учраас бид нар  бол төрийн захиргааны төв байгууллага дээрээ татаж ирж бүртгэлийг нь хяналтыг нь авъя гэж байгаа юм. Алсын зайны хяналтыг нь давхар авъя. Тэгэхгүй бол өдөр болгон онгоцтойгоо холбоотой байх шаардлагуудыг нөгөө байгууллагууд тавьж байгаа юм. Асуудал гарах юм болбол шууд Монгол Улсын Засгийн газартай буюу Монгол Улсын төрийн эрх барих байгууллагатай ярьж, танай энэ онгоцыг саатууллаа ингэлээ, ийм нөхцөл байдал гарлаа, энэ дээр гэмт хэрэг гарлаа, энэ дээр ийм нөхцөл байдал орлоо гэдгийг Далайн конвенцоор зохицуулдаг учраас татаж авч байгаа юм.
Зүгээр, номер олгох, хүмүүс сургах, хөдөлмөрийн сургалт явуулах, аюулгүй байдал хангах энэ юмыг бол агентлагаар хийх эрхийг нь Засгийн газарт нээлттэй үлдээчихэж байгаа юм. Ийм л юм байгаа юм.  ярьж байгаа бид нарын яриад байгаа энэ нэг компани буюу захиргааг л татан буулгаж байгаа болохоо биш цаанаа бол агентлаг байгуулах, төрийн өмчит үйлдвэрийн газар байгуулах, Монголдоо үйл ажиллагаа эрхийг нь бид нар нээчихэж байгаа юм. Олон улсад үйл ажиллагаа явуулах эрхийг нь агентын буюу нэгжийн тухайн салбар байгуулах зарчмаар, эсвэл гэрээний зарчмаар явуулах ийм бололцоо боломжийг бүрдүүлье гэж ингэж шийдэж байгаа юм. Баярлалаа.
Т.Аюурсайхан: Баярлалаа. Тодруулах уу? Норовын Алтанхуяг гишүүнд микрофон өгье. Асуултаа тодруулъя.
Н.Алтанхуяг: Энх-Амгалан та мэдээд, хариулаад байх шиг байна. Би уг нь эд нараас асуугаад байгаа юм л даа. Би хэлээд байна шүү дээ. Та бид нар шиг хүмүүс чинь нүүдлийн шувуу. Эд нар чинь бол тэр бүх юмаа мэдэж, нарийн зохицуулгаа хийж байдаг. Би юунд сэжиглэж байгаа вэ гэхээр яах гэж хоёр жилийн өмнө өргөн барьчихсан хууль дээрээ, хуучин албан тушаал, эрх мэдлийн хуваарилалтыг зохицуулчихсан хуучин хэвээрээ явж байсан юман дээр яах гэж яам, Тамгын газар луу чирээд байгаа юм. Энэний цаана ерөөсөө л эрх мэдэл, албан тушаал, хээл хахууль, авлига. Энэ  Монголын нэгийг нуугаад байх юм байхгүй болчихсон шүү дээ. Тэгэхдээ би асуулт асуухаа болилоо, за юу. Та нар хариуцлагаа хүлээгээд наад хуулиа хийгээд яваарай. Энэний дараа гарах үр дагаврыг би харж байгаа. Хэдэн хүн халж солино, дарга цэргийг нь ингэнэ, наана цаана гэнэ. Энэ Жавхлан маркийн хүмүүс дээр тэр эрх мэдэл чинь очно. Монгол хожихгүй шүү. Тэр үед нь би дахиж дуугаръя. Та нар хариулах дургүй байгаа юм байна. Би асуухгүй болилоо.
Т.Аюурсайхан: Улсын Их Хурлын гишүүн Жадамбын Бат-Эрдэнэ асуулт асууна.
Ж.Бат-Эрдэнэ: Энэ далайн тээврийн тухай хууль орж ирж байна. Далай ашиглах тухай хууль өчигдөр бас Байнгын хороон дээр яригдаад ингээд явсан асуудал. Тэгээд нэг асуудлуудыг бас зайлшгүй ярихгүй бол болохгүй байна. Алтанхуяг гишүүн, сая Тэмүүллийн гишүүн эд нар нэлээд яриад байна. Энэ бүтэц дотор байсан асуудлыг энэ бүтцийг яагаад өөрчлөөд байгаа юм бэ? Хоёрдугаарт энэ анхны хувилбар чинь өөрөөр хэлбэл, Хүрэлсүх сайдын үед өргөн барьсан, таныг сайд байхад өргөн барьсан энэ хууль дээр чинь төрийн захиргааны төв байгууллагын бүрэн эрх, нэгдүгээрт. Хоёрдугаарт, далайн захиргааны бүрэн эрх гээд л хоёулаа явж байна шүү дээ. Хоёулаа явж байна. Тэгээд та өргөн барьчхаад  буцаагаад энийгээ үгүйсгэн ороод ирэх юм. Хоёрдугаарт, энэ дотор төрийн захиргааны төв байгууллагынхаа бүрэн эрхийг заагаад өргөжүүлж байгаа болохоос биш Далайн захиргаагаа татан буулгалаа гэсэн үг, үсэг энэ дотор чинь хаслаа, болиуллаа гэсэн үг, үсэг нэг ч алга. Хууль чинь ингээд давхардсан, будлиантай байдлаар ингэж явж нэгдүгээрт бас болохгүй шүү дээ.
Хоёрдугаарт, олон улсын конвенц, энэ тэрээ гээд зөндөө олон зүйлүүд ярьж байгаа. Таны яриан дотроос хүлээж авах зүйлүүд чинь нэлээн олон байна. Гэхдээ нөгөө ямар зүйлийг тэмээн чинээ болгоно гэдэг билээ. Тэрэн шиг зөвхөн олон улсын конвенцтой холбоотой асуудлуудыг төрийн захиргааны байгууллага руугаа ингэж оруулж ирээд ингээд явж болохгүй. Тэмүүлэн гишүүний яриад байгаа тэр аж ахуйн нэгжтэй холбоотой асуудлууд байж байна. Сургалттай холбоотой асуудлууд байж байна. Хяналт шалгалттай холбоотой асуудлууд байж байна. Бүр нарийн яривал усан замын тээвэртэй холбоотой асуудал чинь наад агентлаг дотор чинь явж байдаг шүү дээ. Та өөрөө сайд байсан хүн мэдэж байгаа.
 Энэ гол мөрөн дээр чинь ямар юмнууд явж байгаа билээ, Хөвсгөл далай дээр чинь ямар усан замын жижиг завь, янз янзын юмнууд явж байгаа билээ. Байсхийгээд л хүн үхлээ, хүн эрсдэлээ гээд л ийм зүйлүүд маш их ярьж байгаа. Энэ асуудлуудыг чинь цаашдаа хэн хэрэгжүүлэх юм, аж ахуйтай холбоотой асуудлуудыг хэн хэрэгжүүлэх юм? Төрийн нарийн бичгийн дарга Батболд хариулаарай. Энэ холбоотой асуудлуудаа хэн хэрэгжүүлэх юм бэ? Түрүүний ярьдгаар нисээд явчихдаг усны шувуу адил энэ сайд нар, гишүүд бид нар яах вэ дээ, дөрвөн жил засаглаад л ингээд явчихна биз. Дараа нь та нар дахиад энэ хуульдаа төрийн захиргааны байгууллага буюу агентлаг биш агентлаг хэлбэртэй захиргаа гэсэн юм дараа нь дахиж оруулж ирэв та нар! Усан замынхаа тээврийг хийдэг, алба байхгүй болчихлоо.  жишээ нь Зам, тээврийн хөгжлийн төв гэж байгаа замтай холбоотой асуудлуудыг чинь хийж байгаа, маш олон ажлыг чинь нугалж байгаа хүмүүс байгаа шүү дээ, тэнд. Дээрээс нь Авто тээврийн үндэсний төв гэж байгаа. Тээвэртэй холбоотой ном журамтай холбоотой дүрэм нормтой холбоотой, тэрний хэрэгжилттэй холбоотой маш олон асуудлууд чинь байж байгаа. Ингээд доороо байгаа хөлөө та нар хяргаад хаячихаж байна шүү дээ.
Дөнгөж 2019 онд оруулж ирсэн хууль дотор байсан энэ доод талын хэрэгжүүлэгч хэрэгжүүлж байгаа байгууллагаа байхгүй болгоод ороод ирж байна шүү дээ. Яах вэ, мэдээж тэр олон улсын байгууллага юм уу, тэндээс тавьдаг шаардлагыг би мэднэ. Яагаад гэхээр эндээс ирүүлж байгаа хариуцлагыг төр өөр дээрээ авах ёстой. Энийг төр энэ дээрээ л авчих л даа. Таны хийж байгаа ажлын хэсгийн Энх-Амгалан гишүүний хийгээд байгаа зүйлийг би дэмжиж байна. Яг энэ өнцгөөс бол төр дээрээ авчих. Бусад асуудлууд чинь яах юм бэ? Тэгээд Алтанхуяг гишүүний хэлээд байгаа энэний цаана зөндөө олон юм гарч ирнэ шүү дээ.
Та нар өөрсдөө мэдэж байгаа шүү дээ. Энэ өөрсдөө ажлаа ингээд тайлбарлаад энэ ажлын хэсэг дээрээ юугаа асуудлуудаа аваад гар л даа. Энэ чинь Засгийн газраас оруулж ирсэн, яамнаасаа оруулж ирсэн боловсруулсан ажлуудаа ингээд цавчуулаад, хөл гарыг нь таслуулаад байж болохгүй шүү дээ. Тэгээд дээрээс нь бид нар нүүрснээс авхуулаад экспортын асуудлууд, зөндөө олон асуудлууд ярьж байна. Боомтуудын асуудлууд жишээ ярьж байна. Энийг хэн хийх юм, яам чинь хийх юм уу?
Т.Аюурсайхан: Бямбасүрэнгийн Энх-Амгалан гишүүн хариулъя, ажлын хэсгийн ахлагч.
Б.Энх-Амгалан: Бат-Эрдэнэ гишүүний ярьж байгаа зөв. Энэ дээр бол санал нэгтэй байгаа юм. Энэ дээр хуулийн 6 дугаар зүйлийн 1 дээр байж байгаа. Монгол Улсын далайн захиргаа байгуулах, өөрчлөх, татан буулгах асуудлыг Монгол Улсын олон улсын гэрээнд нийцүүлэн Монгол Улсын Засгийн газар шийдвэрлэнэ гээд энэ дотроос бид нар хэд хэдэн заалтыг нь л энэ төрийн захиргааны төв байгууллага руу нь авчихсан юм. Энэ юу вэ гэхээр Монгол Улсын хөлөг онгоцны бүртгэлд онгоцыг бүртгэх асуудал төрийн захиргааныхаа төв байгууллага дээр байгаа юм.
Онгоцны байгууламж, хөдөлгүүр тоо, тоног төхөөрөмж, техникийн хяналт тавих асуудлыг нь бас тэр олон улсын байгууллагатай хийх гэрээнийх нь үндсэн дээр энэ байгууллага нь хийхээр болж байгаа юм. Мөн тэр хөлөг онгоцон дээр ажиллаж байгаа, зорчиж байгаа хүмүүсийн эрүүл мэндийг хамгаалах асуудал Монгол Улсын хуулийн биелэлтийг хангах асуудал болчхож байгаа юм. Далай ашиглах үйл ажиллагааны аюулгүй байдлыг хангах асуудал, хөлөг онгоцны байршлыг тогтоох, алсын зайнаас хянах үйл ажиллагаануудыг нь бол төрийн захиргааны төв байгууллагууд дээр авсан юм.
Энэ дотоод далай буюу Хөвсгөл нууран дээр, Хөвсгөл далай дээр, тэгээд Буйр нууран дээр бусад дотоод далайд явж байгаа энэ онгоцтой холбоотой асуудлыг агентлагаар шийдвэрлэж болох юм байгаа юм. Энэ бол Монгол Улсын Засгийн газрын эрхэн дээр үлдэж байгаа юм. Тэгэхээр Засгийн газар энийгээ байгууллага явуулах энэ асуудлуудыг бол энүүгээр зохицуулаад хийчхэж болно. Эхний хэлэлцүүлэг учраас бид нар дараагийн юман дээр энийгээ оруулаад өөрчлөөд найруулаад явчхаж бас болно.
Зүгээр, энэ дээр бол гол нөгөө аудитын дүгнэлтэд заасан конвенцод заасан үйл ажиллагаа нь бид нар нөгөө мэргэжлийн удирдлагаар хангах, хяналт тавих энэ асуудал маань өөрөө яалт ч үгүй төрийн захиргааныхаа төв байгууллага дээр байх шаардлага, хэрэгцээ байж байгаа учраас л энийг ингэж тавьсан юм. Хариуцлагажуулж байх үүднээс. Түүнээс бусад яг дотооддоо явах чиглэлийн энэ юмнууд дээр бид нар энийг бол агентлаг байгуулах буюу далайн захиргаа байгуулаад явах, өөрчлөх, татан болох энэ эрхийг нь Засгийн газарт үлдээхээр ингэж байж болно гэж ингэж үзэж байгаа юм. Төрийн нарийн нэмж хариулах уу та, эсвэл Жавхлан даргаар хариулах юм уу?
Т.Аюурсайхан: Жадамбын Бат-Эрдэнэ гишүүн микрофон өгье, тодруулъя 1 минут.
Ж.Бат-Эрдэнэ: Тийм ээ, та бас сайд хийж байсан хүн, нөгөө талын ажлуудаа бас мэдэж байгаа шүү дээ. Тийм болохоор хэдүүлээ энэ дээр бас нэг зөвшилцлөөр, эсвэл хойш нь татаад дахиад энэ дээр нэг жоохон тодруулга оруулж ирэх юм уу? Таны хэлж байсан хэлж байсан заалт эрэн дээр жоохон тодруулга оруулаад бас нэг ийм гүйцэтгэх хэмжээний үйл ажиллагаа явуулах байгууллагаа авч үлдэх нь зүйтэй байх. Тэгээд дараагийн хэлэлцүүлгээр иймэрхүү байдлаар ингээд оруулаад ирээч гэсэн тийм хүсэлт байгаа шүү дээ.
Тийм дахиад энэ дээр бас нэг өөрчлөлт хийгээд явах нь зүйтэй байх шүү. Тэгээд л  усан замын тээвэртэй холбоотой асуудлууд байж байна. Бусад далайн тээвэртэй холбоотой асуудлууд байж байна. Ингээд наанаа нэг хэсэг байгууллагайлшгүй байх шаардлага гараад байгаа шүү дээ. Энийгээ, та нар бас харж байгаа тийм. Тэгэхээр агентлаг гэж томруулж хэрэггүй. Ерөнхийдөө бол бас нэг ийм нэгж бол зайлшгүй байх хэрэгтэй байх шүү. Энийгээ тодруулаад хуульдаа нэг заалт оруулаад ирсэн нь дээр байх шүү. Тэгээд заалт байхгүй бол бас болохгүй юу.
Т.Аюурсайхан: 82 дугаар микрофон, Төрийн нарийн бичгийн дарга тодруулгад хариулна, 1 минут.
С.Батболд: Бат-Эрдэнэ гишүүний асуултад хариулъя. Дотоодын усан замын тээвэртэй холбоотой асуудал Усан замын тээврийн тухай хуулиар зохицуулж байгаа. Энэ хууль дээр бол энэ зохицуулалтын асуудал бүгд, усан замын асуудал эрхэлсэн төрийн захиргааны төв байгууллагад гээд хуульд бол заачихсан байж байгаа. Тэрэнд бол бид нар өөрчлөлт оруулаагүй байж байгаа. Тэр хуулийнхаа хүрээнд явна гэж бодож байгаа. Яг далайн захиргаатай холбоотой асуудал Усан замын тухай хуульд бол ямар нэгэн зохицуулалт бол байхгүй.
Т.Аюурсайхан: Удахгүй санал хураана шүү, гишүүд ээ, танхимдаа цуглаарай. Улсын Их Хурлын гишүүн Дамдинсүрэнгийн Өнөрболор асуулт асууна.
Д.Өнөрболор: Энэ далай ашиглах тухай хуулийн шинэчилсэн найруулга нь ер нь би энэ цаг үетэйгээ уясан концепц агуулгын хувьд бол бас хүлээлт байлаа. Тэгээд далайд гарцгүй манай орны хувьд бол энэ цар тахлын нөхцөл байдалдаа илүү их уялдуулсан, энэ сорилтуудыг давахаар цаг үеэ мэдэрсэн концепц бодлогын өөрчлөлт орж ирнэ гэж миний хувьд бол харж байсан. Тэгээд харамсалтай нь  тэгсэнгүй ээ. Монгол Улсын төрийн далбаа мандуулсан хөлөг онгоцоор тээвэр хийхтэй холбоотой голдуу харилцааг зохицуулсан өөрчлөлт орж ирж байгаа юм байна. Гол концепц болох асуудал маань болбол ерөөсөө л далайд гарах гарцаа тодорхойлох асуудал байгаа.
Далайн боомт ашиглалтын энэ асуудал бол яг энэ хуулийн төсөл дээр Тавдугаар бүлгийн нэг, хоёрхон зүйл заалтаар хязгаарлагдаж байна л даа. Нэн ялангуяа өнөөдөр энэ боомтууд нь таг гацчихсан байж байгаа, хаагдчихсан байж байгаа, худалдаа, тээвэр нь таг гацчихсан байж байгаа, зогсчихсон байж байгаа энэ цаг үед бас ажлын хэсэг, дээрээс нь Эдийн засгийн байнгын хороо бол мэдрэмжтэй ажиллах ёстой байсан юм уу, илүү их концепц агуулгын хувьд бол бас асуудлыг гаргаж ирэх ёстой байсан юм биш үү гэж үзэж байна. Урд, хойд гэж хоёр том эдийн засагтай энэ дэлхийн хэрэглээний  хамгийн том далай байна.
Ер нь энэ дэлхийн улс орнууд бол өөр хоорондоо холбогдож байж л хөгжиж ирсэн байж байгаа. Тэгэхээр дэлхийд холбогдсон нь хөгжиж холбогдоогүй нь хоцрогдож байгаа ийм цаг үед л бид нар  амьдарч байна гэсэн үг. Тэгэхээр бид далайд гарцтай асуудал, өөрөөр хэлэх юм бол энэ Тяньжин  боомтын хамтын ажиллагааны гэрээ хэлцлийн асуудал ч гэсэн бас арав гаруй жил  ингээд л зогсчихсон байж байгаа. Тэр асуудал  юу болсон бэ?
Далайд гарцтай байх бас экспортыг нэмэгдүүлэх. Энэ бодлого төлөвлөлтийн асуудлууд маань  ямар хараатай, ямар  бодлоготой та нар явж байна вэ? Нөгөө нэг асуудал нь энэ Далайн захиргааг татан буулгах  санал орж ирж байгаа юм байна. Уул нь бол өргөн мэдүүлсэн энэ төслөөрөө Далайн захиргаатай байхаар бол хуучин туссан байсан. Тэгэхээр энэ  өргөн барьсан  хуулийн үзэл баримтлалтайгаа ер нь нийцэж байгаа юу гэж асуумаар байна. Магадгүй  хэрэв татан буулгалаа гэж бодлоо гэхэд чиг үүрэг нь бол яаманд ирэх юм шиг байна гэж ойлголоо. Тэгэхээр энд хуучин ажиллаж байсан энэ албан хаагчдын нийгмийн баталгааг ер нь хэрхэн хангах тал дээр ямар бодлоготой байна вэ?
Т.Аюурсайхан: Бямбасүрэнгийн Энх-Амгалан гишүүн хариулъя.
Б.Энх-Амгалан: Монгол Улс энэ далай ашиглахтай холбоотой хэд хэдэн чухал конвенцод орсон. Одоо бас 24 орны 177 хөлөг онгоц явж байгаа юм. Энэ далайн олон улсын гэрээ конвенцоор бол бид нар бас далайн тээвэр хийх, загас агнуур хийх, ашигт малтмал малтмал ашиглах, олборлох, шинжлэх ухааны судалгаа бүтээлүүд хийх ийм ажлуудыг конвенцоор бол эрх нь нээгдчихсэн байгаа юм. Тэгээд Монгол Улс БНХАУ-ын долоо ОХУ-ын зургаан боомтыг ашиглах ийм гэрээтэй. Дээр нь өнөөдрийн байдлаар дөрвөн зуучлах агенттай гэрээний үндсэн дээр хамтран үйл ажиллагаа явуулдаг, зургаан агентыг шинээр гэрээ байгуулахаар ингэж харилцан хэлэлцэж ингээд байж байна.
Зүгээр, Далайн захиргаа гэдэг байгууллагыг Далайн захиргаа гэж нэрлэнэ үү, Далайн тээврийн  үндэсний төв гэнэ үү? Энэ бол Монгол Улсын Засгийн газрын шийдвэрлэх ийм юманд ороод үлдчихсэн юм. Энэ хуулийн 6.1-ийг бид нар сая бас энд ярилцаад 6.1-ийг өөрчлөн найруулаад, хоёр дахь хэлэлцүүлгийнхээ үед оруулчихъя гэж байгаа юм. Тэгэхээр би Их Хурал удирдаж байгаа даргаас бол бас нэг чиглэл авчих гэж бд байна л даа. 6.1 дээр бол далайн нэг жижиг бүтэцтэй байя, тэр нь орон нутгийнхаа далайг хариуцдаг ийм юмаар яваг. Бас сургалт боловсон хүчнээ хариуцуулах, төрийн захиргааны үндсэн чиг үүргээс бусад чиг үүргийг нь хэрэгжүүлэхэд хэрэгтэй ийм юмнуудыг нь үлдээе гэдэг ийм чиглэлийг гишүүд бас ийм саналуудыг хэлээд байгаа учраас энийг бол эргээд хараад явчихаж болохгүй юм байхгүй гэж бодож байгаа юм.
Ер нь бол Монгол Улсад далайн боловсон хүчин их цөөхөнтэй. Сургаж дадлагажуулж байгаа. Тэгэхдээ бид нар цөөхөн боловсон хүчинтэй. Энэ цөөхөн боловсон хүчнээ улам төгөлдөржүүлэх дахин сургах, нэмж далайн салбарын боловсон хүчнийг олон улсад бэлтгэх ийм шаардлага, хэрэгцээ бол байгаа. Энэ хуулиар энэ бололцоонууд нь нээгдэж байгаа. Энэ Далайн захиргаан дээр ажиллаж байгаа далайн  асуудал эрхэлсэн Зам, тээврийн яамны энэ хэлтэс дээр ажиллаж байгаа хүмүүсийн орон тооны асуудал энүүгээр нэг их хөндөгдөөд ажил төрөлгүй болох гээд байх юм бол байхгүй байх гэж ингэж тооцож байгаа юм. Тийм учраас энэ дээр далайн яг үндсэн тэр хуулийн 6.1-тэй холбоотой асуудал дээр эргэн дахин боловсруулаад нэмж нэмэлт тодруулгууд оруулаад ингээд явахад болохгүй юм бол байхгүй гэж ингэж үзэж байна. Нэмэлт хариулт хэлбэл Жавхлан дарга хариулаарай.
Т.Аюурсайхан: Нэмээд товчхон хариулчих. 86 дугаар микрофон.
Д.Жавхлан: Өнөрболор гишүүний асуултад хариулъя. Далайд гарах гарцын тодорхойлох 6 сая Энх-Амгалан гишүүн хариулчихлаа. Тяньжинтэй асуудал бол ерөнхийдөө манайх Тяньжин боомт дээр 10 га газар Хятадын Засгийн газартай байгуулсан гэрээний үндсэн дээр бол ашиглахаар болсон байгаа. Тэгэхдээ энэ асуудал маань сая КОВИД-ын цар тахлын үеэс болоод жоохон хөрөнгө оруулалтын асуудал нь удааширсантай холбоотой жоохон харьцаатай явж байгаа. Тэрнээс биш бусдаар бол энэ асуудал бол удахгүй хэвийн болоод явчихна. Та Далайн захиргаатай холбоотой асуудлыг гишүүн хэлэх байх.
Т.Аюурсайхан: Улсын Их Хурлын гишүүн Жигжидсүрэнгийн Чинбүрэн асуулт асууна.
Ж.Чинбүрэн: Та бүхэнд энэ өдрийн мэнд хүргэе. Энэхүү хуулийн нэмэлт, өөрчлөлт нь зөвхөн хөлөг онгоцны бүртгэлийн үйл ажиллагааг олон улсын далайн байгууллагын аудитын зөвлөмж тулгуурлан гүйцэтгэж байгаа асуудал болохоос тус байгууллагыг бүхлээр нь татан буулгах тухай асуудал хөндөх ёсгүй гэж үзэж байна. Би бас Тэмүүлэн гишүүнтэй санал нэг байна. Ер нь бол эрх мэдлийг хуваарилалт гүйцэтгэж байгаа, 20 жил явчихсан энэ туршлагатай байгууллагын үйл ажиллагааг үгүйсгэж, энэ олон боловсон хүчин бэлтгэж бодлогын асуудалд оролцож байгаа Далайн захиргааны татан буулгах асуудал бол буруу гэж бодож байна.
Ер нь бол аливаа хуулийг хэлэлцүүлэх ажлын албанд орсон бүрэлдэхүүнийг ингээд харахад бол Далайн захиргаанаас хүмүүс орсон юм уу? Би Төрийн нарийн бичгийн даргаас асууя. Далайн захиргаанаас энэ хуулийн ажлын хэсэгт хүн орсон уу? Ер нь бол бид аливаа нэг хуулийг хэлэлцэхдээ Энх-Амгалан гишүүн ээ, аль болохоор олон талыг оролцуулж, олон талын сайн сул, дутуу дулимаг асуудлуудыг бүгдийг нь хамтаараа хэлэлцдэг байвал их сайн жишиг санагдаад байгаа юм. Тэгээд миний асуулт бол ер нь энэ ажлын хэсэгт Далайн захиргаа өөрөө оролцсон уу? Энэ 20 жил ажилласан энэ байгууллагын туршлага бас үгүйсгэж болохгүй. Тэдгээрийн үгийг сонссон уу?
Хоёр дахь асуудал бол бид энэ Далайн захиргааны багаас оролцож энэ бүтцийг заавал яаман дээр татахын давуу тал нь юу юм, сул тал нь юм гэдгийг ерөөсөө яг тэр, тэр ийм, ийм давуу тал байна, ийм сул тал байна гээд хэлээд өгөөч ээ.
Т.Аюурсайхан: 82 дугаар микрофон дээр Төрийн нарийн бичгийн дарга өөрөө хариул аа, Батболд.
С.Батболд: Чинбүрэн гишүүний асуултад хариулъя.
Т.Аюурсайхан: Уучлаарай, гишүүд танхимдаа цуглаарай. Энэний дараа санал хураалт явна шүү. Зарчмын зөрүүтэй 34 санал байгаа. Танхимдаа цуглаарай. 15 цаг26 минут болж байна. Чуулган хаах болоогүй шүү.
С.Батболд: Хуулийн төслийг боловсруулахад Далайн захиргаанаас хүмүүс оролцсон. Их Хурлын Байнгын хороон дээр байгуулсан ажлын хэсэгт ч гэсэн Далайн захиргааны дарга, Далайн захиргааны энэ боомтын бүртгэлийн асуудал хариуцсан ахлах мэргэжилтэн ийм хоёр хүн орсон байж байгаа. Эд нар бүгд  өөрсдөө Швейдэд Далайн академид бас мастер хамгаалсан ийм мэргэжлийн хүмүүс байгаа юм.
Т.Аюурсайхан: Бямбасүрэнгийн Энх-Амгалан гишүүнд микрофон өгье. Гишүүдтэй танхимдаа цуглаарай.
Б.Энх-Амгалан: Энэ хууль хэлэлцэх болоод ирэхээр хүмүүс рүү нэг мессеж бичиж буруу мэдээлэл өгдөг ийм хандлага тогтлоо шүү, цаашдаа ер нь. Энэ Далайн захиргаа гэдэг байгууллагыг татан буулгаад эрх ашгийг нь өөрчлөөд ингээд бүгдийг нь төвлөрүүлээд ингэх гэж байгаа гэдэг нэг буруу ойлголт явчихсан юм шиг байгаа юм. Энэ Далайн захиргааны байгууллагын Сингапур дахь Төлөөлөгчийн газар ажиллаж байсан хүмүүс хүртэл энэ ажлын хэсэгт орж ажиллаж байгаа. Далайн захиргааны байгууллагын хоёр, гурван хүн ажиллаж байгаа, Далайн  асуудал эрхэлсэн хэлтсийн дарга нь ажиллаж байгаа, хуулийн ахлах шинжээч нь ажиллаж байгаа. Ингээд ерөөсөө энэ яамны үндсэн бүрэлдэхүүний яг энэ чиглэлээр ажилладаг хүмүүс бүгд энэ ажлын хэсэгт орж ажиллаж байгаа. Тэгээд энэ Далайн захиргааг буулгаад  ингээд ерөөсөө асуудал Үндсэн хууль зөрчих гээд байна гээд ингээд гишүүд рүү мессеж бичээд байна гэж би мэдээлэл авсан юм. Ингэж бол болохгүй ээ.
Энэ Далайн захиргааг татан буулгах гээд байгаа юм ерөөсөө байхгүй шүү дээ. Хуулиа  л сайжруулж байгаа юм. Төрийн захиргааны төв байгууллага дээрээ би тэр хариуцлагынхаа тогтолцоог авч байгаа юм. Өмнө нь бид нар чинь  25 далайн тээвэр дээр ноцтой зөрчил асуудал гарсан. Тэгээд энэ дээр бид нар ямар ч хариуцлага тооцож чаддаг ийм механизм байхгүй л байсан байхгүй юу. Яг ингээд эрх огтлоод явж байгаад хариуцлага гараад ирэхээр зэрэг бид нар тухайн хэргийн улстай нэг асуудал ярьдаг, мэдээлдэг.
Тэгээд тухайн иргэн улс нь бол тэр өөрийнхөө хуулиар шийдвэрлэдэг. Одоо Украины хуулиар шийдвэрлэж байсан асуудлууд энэ тэр байгаа. Яг үнэндээ бол Монгол Улс бол зөвхөн бүртгэлээсээ л хасдаг байсан юм. Одоо харин бид нар хуулийн хариуцлага хүлээдэг болгох гээд өргөтгөөд хариуцлагуудыг нь нэмээд ингээд давуу талуудыг нь бий болгоод, энэ конвенцоор хүлээсэн үүргүүдийг энэ Монгол Улсын хууль дээр маш тодорхой тусгаад оруулж ирж байгаа юм байгаа юм.
Тэр битгий хэл бүртгэлийн ажил хийж байгаа бүртгэлийн ажилтны хариуцлагыг хүртэл энэ дээр нэлээн сайжруулсан ийм заалтууд оруулж ирсэн юм байгаа юм. Зүгээр нэг хэдэн хүнийг ажилгүй болгох гээд энэ хууль хийгээд байгаа юм биш л дээ. Энэ бол Монгол Улсын олон улсын нэгдэн орсон гэрээ конвенцод заасан тэр үүргээ л биелүүлэх үүднээс үндэснийхээ хууль тогтоомж дотор, улсынхаа хууль тогтоомж дотор тийм заалтуудыг нь өргөтгөж оруулж ирж байгаа ийм л асуудал байгаа юм. Энийг та бүхэн бас их зөвөөр ойлгоорой.
Харин тэр 6.1-ийг бол би хурал даргалагчаас нэлээн тодорхой болгоод, тэгээд асуудлуудыг нь ингээд оруулчих юм бол хоёр, гуравхан заалт нэмээд бусад нь яг хэвээрээ явж байх ийм учиртай. Тэрийг Далайн захиргаа гэж нэрлэнэ үү, Монгол Улсын Засгийн газар өөрийнхөө эрх мэдлийн хэмжээнд тэрийг Далайн төв гэж нэрлэнэ үү, Далайн тээврийг зохицуулах газар гэнэ үү, тэр бол нэрний асуудалтай бол биш, тийм нэгж бол байх ёстой гэдэг л Далайн усан замын гэж нэрлэнэ үү, тэрийгээ бол Засгийн газар мэдэг гэж байгаа юм.
Тийм нэр хэрвээ тогтож орж ирэх юм бол хамаа алга, тэр нэр дээр нь бид нар суугаад зургаагийнхаа нэгийг нэмж, найруулаад оруулаад ирэх ийм бололцоо боломж байгаа л гэж харж байна. Энэ дээр  яг хуулийн ажлыг гардаж харагдаж байсны хувьд Мяндасмаа ийм заалтууд нэмээд оруулахад эрх зүйн зөрчил гарах уу, үгүй юу гэдэг талаас нь хариулаад өгөөч.
Т.Аюурсайхан: 87 товчхон хариулчих.
С.Мяндасмаа: Тэгэхээр Төрийн болон орон нутгийн өмчийн тухай хууль дээр бол 9 дүгээр зүйл дээр хуульд өөрөөр заагаагүй бол төрийн өмчит хуулийн этгээдийг өөрчлөх, татан буулгах зохион байгуулалтын эрх нь бол Засгийн газрын эрхэд байгаа. Тэгэхээр хуульд өөрөөр заагаагүй бол гээд заачихсан учраас бид нар Далай ашиглах тухай хуульдаа бол энэ далайн захиргааг яаж өөрчлөн байгуулах вэ гэдгээ Засгийн газрын эрхэд бол оруулж өгч болно гэж бодож байна. 6.1-ийг бол тэр хуучин томьёолол дээр нь ажиллахад бол бас хууль зөрчсөн юм байхгүй гэж бодож байна.
Т.Аюурсайхан: Энэ бол анхны хэлэлцүүлэг явж байгаа шүү дээ, гишүүд ээ. Дараа дараагийн хэлэлцүүлгүүд байна. Хуулиар бас энэ төслийг сайжруулах ажлын хэсэгт хуулиар олгогдсон боломжууд байгаа шүү.
Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураана.
Гишүүд танхимдаа цуглаарай. 15 цаг 31 минут болж байна. Өнөөдрийн чуулганаар хэлэлцэх асуудлын сүүлийн асуудлаа бид хэлэлцэж байна. Санал хураалтдаа идэвхтэй оролцоорой. Байнгын хорооноос гаргасан зарчмын зөрүүтэй 34 санал байгаа. Гишүүд танхимдаа цуглаарай. Одоо чуулган хаах боломжгүй шүү, санал хураагаад, хураагаад явна. Өөр ямар ч боломж байхгүй, хуулиар.
18 цаг болоогүй байхад чуулган авах боломжгүй. Ажлын хэсгийн дарга, гишүүн, ажлын хэсгийн гишүүдээ цуглуулаарай. Санал хураалт явуулъя.
Далай ашиглах тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураана.
Нэг. Эдийн засгийн байнгын хороо дэмжсэн саналууд:
Т.Аюурсайхан: 1.Төслийн 5, 6 дугаар зүйлийг нэгтгэн доор дурдсанаар өөрчлөн найруулах:
 
“5 дугаар зүйл.Далайн асуудал эрхэлсэн төрийн захиргааны төв байгууллагын эрх, үүрэг
 
5.1.Далайн асуудал эрхэлсэн төрийн захиргааны төв байгууллага дараах чиг үүргийг хэрэгжүүлнэ:
 
5.1.1.далай ашиглах үйл ажиллагаатай холбогдсон хууль тогтоомж, Засгийн газрын шийдвэрийн биелэлтийг зохион байгуулах;
 
5.1.2.далай ашиглахтай холбогдсон Монгол Улсын олон улсын гэрээг хэрэгжүүлэх, тэдгээрт хууль тогтоомжийг нийцүүлж, биелэлтийг хангуулах;
 
5.1.3.Олон улсын далайн байгууллагын конвенц, зөвлөмжийн хэрэгжилтэд хоёр жил тутам хяналт-шинжилгээ, үнэлгээ хийж, тайланг Олон улсын далайн байгууллагад хүргүүлэх;
 
5.1.4.далайн салбарын мэргэжилтэй ажилтан бэлтгэх, давтан сургах, далайчдын эрх ашгийг хамгаалах, судалгаа шинжилгээний ажлыг далайн асуудал эрхэлсэн Засгийн газрын гишүүний шийдвэрийн үндсэн дээр төрийн бус байгууллагаар гэрээгээр гүйцэтгүүлэх;
 
5.1.5.далайн эрэг бүхий улстай Засгийн газар хооронд байгуулсан хэлэлцээрийн дагуу далайн боомт ашиглах үйл ажиллагааг зохицуулах, зохион байгуулах, далайн боомт ашиглахтай холбогдсон судалгаа, шинжилгээ хийх;
 
5.1.6.далай ашиглах үйл ажиллагааг мэргэжлийн удирдлагаар хангах, хяналт тавих;
 
5.1.7.Монгол Улсын хөлөг онгоцны бүртгэлд хөлөг онгоцыг бүртгэх;
 
5.1.8.хөлөг онгоцны байгууламж, хөдөлгүүр, бусад тоног төхөөрөмжид техникийн хяналт тавих;
 
5.1.9.далай ашиглах үйл ажиллагааны аюулгүй байдлыг хангах арга хэмжээ авах;
 
5.1.10.хөлөг онгоцны байршлыг тогтоох, алсын зайнаас хяналт тавих;
 
5.1.11.хөлөг онгоцноос далайг бохирдуулахаас урьдчилан сэргийлэх, бохирдсон үед холбогдох арга хэмжээ авах;
 
5.1.12.далайн чиглэлээр дотоод, гадаадын холбогдох байгууллагатай хамтарсан сургалт зохион байгуулах, мэргэжилтэй ажилтан сургах, давтан сургах, мэргэшүүлэх;
 
5.1.13.гадаад орны эрх бүхий байгууллагаас олгосон, олон улсын гэрээ, конвенцын шаардлагыг хангасан далайчны чадамжийн гэрчилгээг хүлээн зөвшөөрөх, баталгаажуулах;
 
5.1.14.хөлөг онгоцны багийн бүрэлдэхүүнд ажиллах үндэсний хүний нөөцийн ойрын болон хэтийн хэрэгцээг тодорхойлох, тэдгээрийг холбогдох олон улсын гэрээнд нийцүүлэн бэлтгэх ажлыг зохион байгуулах;
 
5.1.15.хуулиар тусгайлан эрх олгосон бол захиргааны хэм хэмжээний актыг хууль тогтоомжид нийцүүлэн боловсруулах, тэдгээрийн биелэлтэд хяналт тавих;
 
5.1.16.далайн осол, зөрчлийг шинжлэн шалгасан зөвлөмжийг үндэслэн цаашид осол, зөрчил давтагдахаас урьдчилан сэргийлэх арга хэмжээ авах;
 
5.1.17.хөлөг онгоцны бүртгэлийн үйлчилгээний орлогын 25-аас доошгүй хувийг хууль тогтоомжийн хүрээнд далбааны эзэн улсын хяналтыг хэрэгжүүлэх үйл ажиллагаанд зориулан захиран зарцуулах.
 
5.3.Энэ хуулийн 5.1.8-5.1.12, 5.1.14, 5.1.16-д заасан үйл ажиллагааг олон улсын холбогдох эрх бүхий мэргэжлийн байгууллагатай хамтран хэрэгжүүлж болно.
 
5.4.Бүс нутгийн болон олон улсын түвшинд далай ашиглахтай холбоотой асуудлыг эрхлэх нэгж нь далайн асуудал эрхэлсэн төрийн захиргааны төв байгууллагын бүтцэд байна.”
Санал гаргасан: Улсын Их Хурлын гишүүн Б.Энх-Амгалан Батлут, Ганхуяг, Даваасүрэн, Цогтгэрэл /цаашид Ажлын хэсэг гэх/
 Гишүүд санал хураалтад бэлдээрэй. Ажлын хэсгийн гишүүн Хассуурийн Ганхуяг танхимдаа хүрэлцэн ирээрэй. Сая Байнгын хорооны санал дүгнэлтийг танилцуулж байсан. Улсын Их Хурлын гишүүн Цэдэвийн Сэргэлэнд микрофони өгье.
Ц.Сэргэлэн: Баярлалаа. Тэгээд би хуулийн төслийг үзэл баримтлалын хүрээнд дэмжиж байгаа. Энэ далайн тээврийн асуудал, агаарын тээврийн асуудал, төмөр замын тээврийн асуудал, автомын тээврийн асуудал бүгд л Зам, тээврийн яам бодлогын хувьд зангидагдаж байгаа. Тэгээд би ажлын хэсгийнхэндээ хандаж хэлье гэж бодож байгаа юм. Ялангуяа энэ яамны удирдлагын түвшинд Төрийн нарийн бичгийн дарга та өөрөө байж байна. Тэгэхээр сүүлийн үед эрчимтэй хийгдэж байгаа нэг ажил бол манай Монгол Улсын зүүн босоо тэнхлэгийн төмөр замын асуудал, Чойбалсан Хөөт, Бичигт. Энэ чиглэлийн төмөр замын ажил эхлэхээр Засгийн газар шийдвэрлээд холбогдох ажлууд нь эхлээд явж байгаа гэж би ойлгож байгаа юм. Ийм мэдээлэл ч байгаа. Тэгэхээр энэ далайн тээвэртэй хилийн боомт хүртэлх төмөр замын асуудал зайлшгүй холбогдоно зүгээр. Ингээд харахад бол Дорнод аймаг дахь Сүмбэрийн Монгол, Хятадын хил дээрх Сүмбэрийн боомтоос Далины хилийн боомт хүртэл 1214 километр харагдаад байгаа юм.  
Гэтэл  бидний яг яриад байгаа Дорнод, Чойбалсан Хөөт, бичигтийн төмөр зам Бичигттэй нийлчих юм бол цаашаагаа Хятадын Тяньжин боомт хүртэл ерөөсөө 750-хан километр. Тэгээд хятадын буюу хөршийн маань төмөр замын тээврийн магистрали ямар  мундаг билээ? Хятадын төмөр замын энэ сүлжээ бол дээд зэргээр хөгжсөн. Сүүлийн жилүүдэд бүр онцгой өндөр хөгжилд хүрээд байгаа. Тэгэхээр энэ төмөр замын бүтээн байгуулалтын ажлаа Монгол Улсыг далайд гарцтай болгохтой шууд холбож, энэ үйл ажиллагаа явагдаж байгаа гэж ойлгож байгаа учраас яаралтай энэ Хөөт, Бичигтийн чиглэл, Чойбалсан, Хөөтийн чиглэлийн төмөр замын ажлыг эрчимтэй явуулж, бүтээн байгуулалтын ажлаа энэ 2024 он гэхэд үндсэндээ дуусгах зорилтоо хэрэгжүүлээсэй гэж л би хүсэж л энэ үгийг хэлээд байгаа юм шүү, Батболд дарга аа. Тэгэхээр энэ дээр ер нь энэ зүүн босоо тэнхлэгийн төмөр замын бүтээн байгуулалтын ажил одоо ер нь эхлүүлэх ямар шатандаа явж байгаа вэ? Энийг та боломж байвал нэг хариулаарай гэж би хүсэж байна.
Бүр нарийн ярих юм бол тэр Бичигтийн боомтын цаад талд Улиастай боомт байж байгаа. Ер нь хөрш орныхон маань Улиастай боомт дээр төмөр замаа аваад ирсэн юм байна лээ шүү дээ. Шилийн голоор орчихсон. Тэгээд тэндээс ингээд харахад Бичигтийн боомтоос 852 километр далайд гарч байгаа юм, хамгийн ойрын. Тянжиний боомт 750 километр. Тэгэхээр энэ босоо тэнхлэгийн төмөр зам бол Монгол Улсын эдийн засагт маш өндөр ач холбогдол бүхий төмөр зам аа. Далайд гарахад хамгийн ойр гарц маань энэ. Баруун босоо тэнхлэгийн зам бол далайд гарахгүй ээ. Зүүн босоо тэнхлэгийн төмөр зам бол Монгол Улсыг далайд гаргах, далайн тээвэр хөгжүүлэх энэ асуудлын үндэс бол энд явж байгаа шүү.
Тийм учраас яг энэ хууль цаг үеэ олж яригдаж байгаа учраас далайд гарахын тулд автозамын тээврээсээ илүүтэй эхний ээлжид төмөр замаа Монгол, Хятадын хилийн Бичигтийн боомттой холбож авах ажил дээр онцгой анхаарах юм бол далайд гарцтай улс орон болоход тун ойрхон иржээ гэж л би хэлэх гээд байгаа юм. Энийг та бүхэн минь анхааралдаа авч, энэ ажлыг сайн явуулаарай, шуурхайгаараа гэж хүсэж байна Батболд дарга аа, баярлалаа.
Т.Аюурсайхан: Гишүүд дэмжсэн, дэмжээгүй үг хэлж дууслаа. Томьёоллоо танилцуулсан байгаа. Засгийн газраас 2019 оны 10 дугаар сарын 17-ны өдөр өргөн мэдүүлсэн хуулийн төслийн анхны хэлэлцүүлэг явагдаж байна. Хүлээлгийн танхимд байгаа гишүүд танхимдаа орж ирээрэй.
Ажлын хэсгийн гишүүд ажлын хэсгийн гаргасан саналаар санал хураах гэж байна шүү. Ажлын хэсгийн гишүүдээс хоёр гишүүн чөлөөтэй байна. одонгийн цогтгэрэл гишүүн танхимдаа хүрэлцэн ирээрэй. Ажлын хэсгээс таны гаргасан саналаар санал хураах гэж байна. Одонгийн цогтгэрэл улсын их хурлын гишүүн, ажлын хэсгийн гишүүн Хассуурийн Ганхуяг танхимдаа хүрэлцэн ирээрэй. Таны гаргасан саналаар санал хураах гэж байна шүү. Засгийн санал хураалт явуулъя. Гишүүд ээ, байрандаа суугаарай, Ганибал гишүүн ээ, Сэргэлэн гишүүн ээ.
Ямар ч байсан гишүүд дэмжсэн, дэмжээгүй санал хэлсэн.
Энэ 5 дугаар зүйл дээр Улсын Их Хурлын чуулганы хуралдааны дэгийн тухай хуульд заасны дагуу бусад хууль тогтоомж болон энэ хууль доторх нийтлэлтэй холбогдуулан энэ 6-тай хамт явж байгаа юм байна, тийм ээ? энэ Засгийн газрын эрх үүргээ бас тодорхой болгох шаардлагатай байна. Мөн энэ байгууллагын эрх үүргийн асуудал субъектынх нь өөрийнх нь асуудлыг бас тодорхой болгох шаардлагатай байна. Тийм учраас дэгийн хуульд заасны дагуу санал хураахгүйгээр үүнийг  ажлын хэсэгт дахин найруулуулахаар чиглэл өгч байна.
Цаашаа явъя.
2.Төслийн 11 дүгээр зүйлийн 11.2 дахь хэсгийн “16 нас” гэснийг “18 нас” гэж өөрчлөх.
Санал гаргасан: Ажлын хэсэг
Санал хураалт явуулна шүү. Цэдэвийн Сэргэлэн гишүүн байна, Наянтайн Ганибал гишүүн танхимдаа ороорой. Амартүвшин гишүүн байна. Ирцэд бүртгүүлсэн гишүүд танхимдаа цуглаарай. Одоо горимын санал гаргах боломжтой. Өөр боломжгүй шүү. Горимын санал гаргачих л даа. Улсын Их Хурлын гишүүн Жадамбын Бат-Эрдэнэд микрофон өгье.
Ж.Бат-Эрдэнэ: Энэ ажлын хэсгээс орж ирсэн хууль дотор бас нэг засварууд байгаад байгаа шүү дээ. Түрүүн Улсын Их Хурлын даргаас бас юу удирдамж өгсөн 5, 6-г нийлүүлээд төрийн захиргааны төв байгууллагын бүрэн эрх гээд орж ирсэн байгаа. Энэ дээр нэлээн засварууд, бас эргэж харах асуудал байгаад байна. Тийм болохоор ер нь энэ хуулиа буцаж эргэж татаад, энэ дээр засваруудаа оруулж тэгээд буцаагаад Байнга хороо руу буцаагаад анхны хэлэлцүүлэгт буцаагаад тэндээ ажлын хэсэг дээр дахиж ярьж байгаад тэгээд Байнгын хороо руу буцаж татъя гэсэн ийм саналыг хураалгаж өгөөч гэсэн ийм саналыг гаргаж ирж байна.
Гүйцээн боловсруулах гүйцээн боловсруулахаар Байнгын хороо руу татах ийм саналыг хураалгаж өгөөч гэсэн ийм саналыг гаргаж байна.
Т.Аюурсайхан: Улсын Их Хурлын чуулганы нэгдсэн хуралдааны дэгийн тухай хуулийн 41.8 дээр нэгдсэн хуралдаанаар хуулийн төслийн анхны хэлэлцүүлэг явуулах үед хуулийн төслийн анхны хэлэлцүүлгийг дахин явуулах шаардлагатай гэж хуралдаанд оролцсон гишүүдийн олонх үзсэн бол уг хуулийн төслийг Байнгын хороонд буцаана гэдэг хуулийн бас заалт байгаа. Үүний дагуу Жадамбын Бат-Эрдэнэ гишүүн горимын санал гаргаж байна гэж ойлголоо, зөв үү?
Анхны хэлэлцүүлгийг дахин явуулахаар Байнгын хороо руу шилжүүлнэ гэж байна шүү дээ. Төхөөрөмж зүгээр биз дээ. Ингээд явъя гэхээр төхөөрөмж ажиллахаа больчих юм. Техникийн санал хураалт явуулъя, төхөөрөмжийн ажиллагааг шалгах.
Жадамбын Бат-Эрдэнэ гишүүний гаргасан горимын саналыг дэмжье гэсэн томьёоллоор санал хураалт явуулъя.
48.7 хувийн саналаар горимын санал дэмжигдсэнгүй.
Энхбаярын Батшугар гишүүн микрофон өгье.
Э.Батшугар: Сая техник ажилласангүй. Хуруу уншигч ажиллахгүй байна. Ахиж санал хураалт явуулна уу гэж хүсье.
Т.Аюурсайхан: Техникийнхээ дэмжлэг үзүүлээрэй сая сүүлийн санал хураалтыг цуцалъя гэдэг горимын санал гаргаж байна, Батшугар гишүүн.
Горимын саналыг дэмжье гэсэн томьёоллоор санал хураалт явуулъя.
Нямаагийн Энхболд гишүүн микрофон. Сая би дэд дарга аа, уг нь санал “тийм” гээд өгсөн чинь, энэ дээр шар гэрэл асаад юу яасан юм. Тэгсэн тэнд “үгүй” гээд гарчих. Тэгэхээр саяын саналыг дахиж хураалгаад өгөөч гэж хүсэлт байна. Горимын санал тавья.
Т.Аюурсайхан: Өөрөөр хэлбэл, Жадамбын Бат-Эрдэнэ гишүүний гаргасан горимын саналыг дэмжээгүй, санал хураалтыг хүчингүй болгоё гэдэг горимын санал Нямаагийн Энхболд гишүүн гаргаж байна.
Гишүүдээ дэмжье. Горимын саналыг дэмжье гэсэн томьёоллоор санал хураалт байлаа. Гишүүд, ирц байгаа гишүүд төхөөрөмжийнхөө ажиллагааг шалгая.
52.5 саналаар Нямаагийн Энхболд гишүүний гаргасан горимын санал дэмжигдэж. Жадамбын Бат-Эрдэнэ гишүүний гаргасан горимын санал дэмжигдээгүй санал хураалт цуцлагдлаа. 
Дахин санал хураалт явуулна. Жадамбын Бат-Эрдэнэ гишүүний гаргасан горимын саналаар. Энэ юу төхөөрөмжийн ажиллагааг нь хангаад өг л дөө. Болсон уу,  болсон уу санал хураалт нэмжээ.
55 хувийн саналаар Жадамбын Бат-Эрдэнэ гишүүний горимын санал дэмжигдлээ. Горимын санал дэмжигдсэн тул төслийн анхны хэлэлцүүлгийг дахин явуулахаар Эдийн засгийн байнгын хороонд шилжүүлж байна.
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.

